
Recollemos estas palabras de Andrea porque son unha testemuña da historia de Pardiñas, “As 
merendas de toda unha familia”, porque apunta á nosa filosofía: a ocasión de participar na súa dinámica.  

 
 
 

“Antes de nada, dar as grazas por ter a oportunidade de participar no Festival. Levo anos 
disfrutando del, podería dicir que desde que teño uso de razón. Recordo cando xantaba cos meus 
avós e o resto da familia en Pardiñas sendo ben pequena, e os máis novos continuamos coa 
tradición. Así, que me fixo moita ilusión facer o deseño do cartel deste ano.” 

 
 
 
Andrea Carpente Barral naceu en Vigo (1984), pero as súas raíces son Guitiriz, pois a súa nai naceu 

en Santa Mariña de Lagostelle. Pertence á familia de Andrés de Rioseco e da súa dona Xosefa. Unha 
familia con fortes vencellos na comarca, que alimentan a cotío, participando nas celebracións e eventos 
da comarca, foron capaces de imprimir a súa pegada na veciñanza polo agradecemento que profesan a 
esta paisaxe onde foron enxergando a súa vida en común. Estudiou en Vigo e na Universidade da Coruña 
onde cursou Arquitectura Superior, a especialidade de teoría e deseño. Aguilloada polo seu amor ás artes, 
estudiou música no Conservatorio e ampliou coñecementos na súa profesión, coma Deseño Gráfico, do 
que realiza as prácticas en Ordes nas empresas dun deseñador gráfico e un deseñador web. Deseña a 
revista “Dobleclic. Creatividade e Comercio Electrónico”, carteis para a Sala de Esgrima de Vigo, etc. Outra 
das súas dedicacións é a restauración e rehabilitación de vivendas (www.casasrestauradas.com). As súas 
creacións reflicten os seus amplos coñecementos nas artes e nas novas tecnoloxías, froito da súa intensa 
preparación en todos estes eidos, unindo tradición e modernidade.  

http://www.casasrestauradas.com


 PREGÓN DO FESTIVAL DE PARDIÑAS 2011: XOÁN  XOSÉ  FERNÁNDEZ  ABELLA 

Boas tardes a todas e a todos, e fondo agradecemento pola 
asistencia a este pregón do XXXII "Festival de Pardiñas"; que procurarei 
sexa breve. 

Síntome sumamente honrado e agradecido a "Xermolos, Asociación 
Cultural de Guitiriz", por nomearme Pregoeiro deste Festival, Festival que 
tamén se define como "Feira e Festa da Música e da Arte". E, polo "da 
Arte" (cultivo algo a prosa e a poesía), sería, supoño polo que me 
concederon este honor, influíndo, quizais, a miña asistencia a moitos 
"Festivais de Pardiñas" e colaboracións nas revistas da Asociación. E, por 
suposto, o agarimo cara á miña persoa. 

 A min tróuxome a Pardiñas por primeira vez, vai anos, (Ignoraba este 
tesouro!), aquel grande amigo e extraordinario home que se chamaba 
Gustavo Santiago Valencia. 

 Cando Gustavo deixou a Presidencia do "Pedrón de Ouro" e o nomearon "Presidente de Honra", dediqueille 
un soneto que tivo a xentileza de reproducir en Irimia e en Xermolos o noso único Alfonso Blanco Torrado. 

 Recítoo agora para tributarlle de novo a miña máis sincera homenaxe. 

 

 

 

 

 

 

 

 

 

 

 

E porque tamén se trata dun home extraordinario, bondade realizada, vou recitar o poema que dediquei a 
Paco Corral, tamén publicado polo noso Alfonso en Guieiros : 

 

 

 

 

 

 

 

 

 

Na revista Xermolos deste ano tributáselle unha sentida e moi merecida homenaxe a Valentín Arias López, co 
gallo do seu inesperado pasamento. 

Escriben sobre el: Avelino Pousa Antelo ("Valentín Arias López, o meu discípulo predilecto"); Xaime F. López 
Arias ("Valentín da Villerma"); Camiño Noia Campos ("O retorno á terra, unha vez cultivada"); Xosé Vázquez Pintor 

A GUSTAVO SANTIAGO VALENCIA 

Foi Presidente impar do "Pedrón de Ouro" 

e agora éo de "Honra" de por vida, 

coma homenaxe máis ca merecida 

á súa entrega a Galicia, o seu tesouro. 

 

Sexan estes meus versos un estouro 

que cante a súa nobreza esclarecida, 

a súa loita tenaz e compartida 

contra toda inxustiza, dano mouro. 

 

Venlle de lonxe un fondo señorío, 

xunguido a unha nativa sinxeleza, 

que lle axuntan nobreza e poderío. 

 

É fiel sempre á amistade por nobreza, 

e non confunde nunca o adobío 

coa verdadeira esencia da grandeza. 

   Os Tilos, 30 de Xuño de 2002 

A PACO CORRAL, IN MEMORIAM 

 

Di Alfonso Blanco Torrado: 

" Un cristiano verdadeiro ". 

Cociñeiro, reposteiro 

grande. Téñoo comprobado. 

Seu corazón, inclinado 

sempre á xenerosidade, 

foi súa humana identidade. 

 

Coa familia, excepcional. 

Disfrazouse en carnaval, 

mais nunca na realidade 

na que se mostraba tal 

como era: humanidade, 

fonda solidariedade 

 

Que así foi Paco Corral! 



("Valentín, dilles que aínda somos") e Xosé Lois 
García ("Valentín Arias: Dinamizador dunha 
nova Galiza"). 

A min este amigo da alma, e perdoádeme 
quizais a inmodestia, honroume sempre cunha 
amistade fonda e verdadeira. 

Nunca esquecerei que cando  Valentín escribe 
en Galegos na Historia, de Ir Indo, Biografías, a 
de Avelino con este esclarecedor título: 
"Avelino Pousa Antelo. Galeguista, docente, 
cooperativista, escritor, político, animador 

cultural" faime o inmenso honor de incluír no seu formidábel libro o meu humilde soneto "A Avelino Pousa 
Antelo"... 

 Volvo ó principio. No Xermolos deste ano atoparedes as extensas, detalladas, amplas páxinas que dedica 
David Otero á miña vida, obras e publicacións. Son moi traballadas e garimosas en extremo, que para mostrar o 
meu agradecemento precisaría outro pregón. Grazas, moitas grazas, David, grande amigo, grande escritor e galego 
exemplar. 

E moitas grazas tamén a Alfonso Blanco Torrado a quen coñecín vai anos en Padrón nunha misa a Rosalía, 
que me deixou abraiado polo seu cristianismo verdadeiro, que nunca esquecerei. 

"Pregoeiro da luz", subtitulado "Homenaxe literario a Alfonso Blanco Torrado" é un libro de 1993 e o titulo 
está tomado dun verso de Manuel María. Prologado por este e máis Paco Martín e Xulio Xiz, que tamén colaboran 
cos outros 47 escritores para completar o medio cento.  

Eu non puiden colaborar no libro (ó menos intentalo) porque aínda non coñecía a Alfonso. 

Ás moitas grazas anteditas é pola súa xenerosidade ó reproducir cartas de grandes amigos meus, eloxiosas 
da miña poesía. 

Este XXXII Festival, como dixemos, é tamén "Feira e Festa da Música e da Arte" e é para min un 
acontecemento de grande importancia da historia viva de Galiza, así como tamén o son as publicacións: Libros, 
Revistas, Cadernos, da historia viva da Artesanía, da Música e da Arte, sen esquecer a Pedagoxía no que atinxe a 
pais e nais, colexios, profesoras e profesores, nenas e nenos, rapazas e rapaces cos seus variados concursos e 
recoñecementos. 

Permitídeme que, mestre xubilado, sinta neste aspecto fonda emoción, ó relembrar e revivir as horas 
marabillosas e sentidas, que, xunto á miña dona Mercedes, xa no alén, lle consagramos ás nosas alumnas e 
alumnos, ben no Día das Letras Galegas, ben en diversos concursos, ben na Festa de Fin de Curso, etc. 

Porque o considero acaído nestes momentos, tómome a liberdade de recitar este meu poema, titulado "Os 
nenos e o futuro", escrito no lonxano 1976 en Ortigueira, e que dedico a todos vós: 

Como o Festival é "Feira e Festa da Música e das Artes", vou dicir algo sobre a Música. Eu ámoa, pero non sei 
tocar ningún instrumento. 

"Os nenos e o futuro" 

 

Dentro de ti, Galicia, 

antes que nada, os nenos. 

Eles son o futuro. 

 

Traballemos arreo 

pra un fermoso mencer 

sobre o pobo galego. 

 

Debemos de ser todos 

patriotas enteiros, 

amando á nosa Terra 

non con verbas, con feitos. 

Que non é con palabras 

senón que é con exemplos 

como se gaña o limpo 

corazón dos pequenos. 

 

Se dos nosos traballos 

a xustiza é vieiro, 

se sentímo-la fala 

cal tesouro no peito, 

se contra a emigración 

e o caciquismo negro 

se ergue o noso sangue 

con todos seus latexos... 

 

 

Se estas cousas que digo 

por Galicia facemos, 

máis, o día de mañán, 

farán os nosos nenos. 

 

 Ortigueira, 1976 



Non obstante na miña obra poética teño 4 poemas musicados: "Canto á Terra" por Domingo Martínez Vieito; 
"Himno do Colexio de Pontedeume" por María Lamas; "A Santa Marta de Ortigueira" por Paco Tobar Cereijo; e 
"Himno do Colexio de Roxos" por Paco Tobar Cereijo. 

Por brevidade direi nada máis "Canto á Terra": 

Este poema foi musicado para solista e máis 5 voces mixtas por Domingo Martínez Vieito e interpretado 
respectivamente pola soprano Dolores Cava e a Coral Polifónica Ortegana, dirixida por Hixinio Rodríguez López, en 
diversos lugares. 

Remato. O Festival é para min acontecemento inolvidable, impulso ó retorno, reencontro coa natureza e cos 
amigos, posibilidade de facelos novos, entrega á mellor tradición, hoxe afirmativo e semente de futuro. 

Sempre adiante,defendédeo e non consintades que ningún malnacido volo intente empequenecer! 

O meirande éxito para todos os grupos, artesáns e partipantes neste Festival na súa XXXII edición e que 
agarda moitas, moitas máis. 

Finalizo suliñando dúas cousas: Que a Asociación de Gaiteiros Galegos organiza a Mostra de Artesáns de 
Instrumentos; e que na Mostra de Artesanía nos honra coa súa presencia e actividades a Fiadora Pilar Losada , cos 
seus 104 anos (cento catro anos!) que ven todos os anos dende a Galiza emigrante, dende Euskadi. 

Saúde, ledicia e felicidade para todos.        Dixen. 

 

 

 

 

 

 

 

 

 

 

 

 

 

"CANTO Á  TERRA" 

 

Eu son, ¡ ou Terra meiga!, 

un fillo namorado 

do teu ser magoado 

e a túa beleza impar. 

Poder quixera eu darche 

da miña pobre lira 

un canto en que se oíra 

túa enxebre voz soar 

falando apaixoada, 

de canto en ti se encerra, 

miña sagrada Terra, 

¡ quen soubera cantar! 

 

E soño, e cismo, e prego 

lograr esta ledicia: 

teu vate ser, Galicia, 

¡ meu feiticeiro Chan! 

 

 Ourense, 12/09/1955 



O Pregoeiro do XXXIII Festival de Pardiñas:  Xosé Lois García Fernández 
Xosé Lois García é compañeiro de andadura de Xermolos dende hai moitos 

anos, sobre todo nunha das dimensións máis senlleira do noso colectivo: a escrita. 
Participou en libros e revistas dende fai moitos anos. É asiduo do festival, da 
celebración arredor de Manuel María, o 8 de setembro, de moitos encontros… 

Aínda que naceu en Lugo (1945), criouse en Merlán (Chantada) e emigrou 
ós vinte anos a Barcelona. Durante dezaoito anos traballou como metalúrxico na 
empresa SEAT. Fixo estudios de Socioloxía. Licenciouse en Historia 
Contemporánea pola Universidade de Barcelona. Exerceu de profesor. Durante 
moitos anos foi director do Arquivo Histórico Municipal e responsable do 
Patrimonio Histórico do Concello de Sant Andreu da Barca (Barcelona), que o 
nomeou fillo predilecto, alí traballou para dedicar recantos da cidade a Castelao e 
Rosalía de Castro, coas súas imaxes eternizadas en pedra. 

A súa obra multiplicase en moitas frontes: animador da cultura galega en 
Cataluña, conferenciante, articulista, crítico literario e de arte, especialista en 
literatura de expresión portuguesa en África (a este continente viaxou en 
numerosas ocasións, igual ca América: Brasil, Cuba, etc.), e autor de antoloxías 
poéticas de Portugal, Galicia, Mozambique, Angola, Ginea-Bissau, Macau e Brasil. 
As súas publicacións sobre literatura e historia están recollidas en diversas 
publicacións de todo o mundo. 

Ninguén fixo tanto para darnos a coñecer as esencias dos pobos que falan a 
nosa mesma lingua, o universo lusófono. Pateouno comprometendo a políticos e 
escritores, e desenvolvendo ese labor impagable de introducírnolos para poder 
achegarnos a eles. Os seus máis de cincuenta libros publicados sobre diversas 
temáticas acadan tamén ó catalán. É membro de honra da União dos Escritores Angolanos. 

A súa obra poética está composta por máis de vinte libros, diversificados en poesía amorosa, como “Aquarium” (1982), 
poesía erótica, como “Materia Corporal” (1986) e “Falo de Baco” (1998), paiaxistica, social, etc.… Ou antoloxías coma No 
sangue dos bardos. 

 

 

 

O océano literario de Xosé Lois García non só acaricia todos os continentes, tamén enchoupa todos os xeneros 
literarios, así o ensaio,  coma os dedicados a estudiar ós seus amigos Uxio Novoneyra e Manuel María: 

Uxío Novoneyra home e terra (2010)  

Uxío novoneyra revisitado (2010)  

Adegas Amedo na tradición dos viños de San Fiz (2003)  

José Martí y el vino (2002)  

Os trobadores das terras de Chantada (2001)  

Poesía completa II (2005 - 2009)  

Por  ninguén aloumiñada. 

Poesía completa I (1972 - 2005)  

Cancioneiro de Pero Berna l  

(segunda edición, 2009) 

Pórticos do gozo (Poemas a Pantón) (2008)  

No imo do tempo (2007)  

Cruïlles de Sant Andreu de la Barca (2006)    

Poemas Pornofálicos (2005)  

África em sinfonia solar (2005)  

Do Faro ao Miño 2 (2005)  

Kalendas (2005)  

Sambizanga (1999)  

O som das águas lentas (1999)  

Falo de Baco (1998)  

A figueira lingoreteira, poesía infantil (1997) 

Rosto incompleto (1996)  

 Circulo de luz e xisto (1994)  

 Paixón e rito (1993)  

Labirinto incendiado (1989)  

Tempo precario (1988)  

Os indicios do sol (1988)  

Materia Corporal (1986)  

Aquarium (1982)  

Do Faro ao Miño (1978)  

Non teño outra cantiga (1975)  

Borralleira para sementar unha verba (1974) 



Homonagen a Angola (2000)  

Jacinto a luta do poeta-guerrilleiro contra a alienaçao (1995)  

Lectura e itinerario posible pola Terra Cha de Manuel María (1994)  

Castelao dende Catalunya (1988)  

Nacionalidades colonizadas da Europa Occidental (1980)  

Castelao i Catalunya (1979)  

Dentro da narrativa remarcar: 

Xente de inverno (1995)  

No Teatro conta con varias obras: 

Labyrinthus (2010) 

O reloxo de Merixildo (2009)  

A feria do cinco (2009) 

Dedicou moitos anos a recoller a obra de autores doutros pobos relacionados con Galicia, con antoloxías como estas: 

Antoloxía Poética (1996) 

Antoloxía de poetas galegos en Cuba (2008)  

Antología da poesía brasileira (2001)  

Alén do azul (1999)  

Antologia da poesía femenina dos PALOP (1998)  

Floriram Cravos Vermelhos  

Antologia poética de expressão portuguesa m África e Ásia (1993)  

Poemas a la Madre África (1992)  

Antología de la poesía  angolana del Siglo XX (1992)  

Poesía Mozambicana del Siglo XX (1987)  

Poesía en acción 

Escolma da poesía galega 1976-1984  

Antología de la actual poesía portuguesa (1983)  

Agostinho Neto La lucha continúa (1980)  

Outras edicións: 

A idade do orballo (2009) 

Cadernos poéticos dun emigrante galego en Cuba (2004)  

Nacionalismo e cultura (1999)  

Caroles Riba Cantares D’Amor e D’Amigo (1990)  

Nova Galiza (Edición facsimilar) (1990)  

Rosalírica (1985)  

Castelao el problema de les Nacionalitats Iberiques (1983)  

Discursos parlamentarios 1931-1936 (1978)  

Discursos parlamentarios (1931-1933)  

Nova Galiza (1977)  

É un dos máximos coñecedores da Simboloxía Románica, sobre todo da Ribeira Sacra, pero tamén de Portugal, como 
mostran estas achegas: 

Simboloxía do Románico de Chantada (2010)  

Simboloxía do Románico de Sober (2008)  

Xosé Lois con Esperanza Lema e Valdi no Festival. 



Simboloxía do Románico de Pantón (1999)  

Simboloxía do Románico de Amarante (1997)  

Na literatura infantil salientar unha das obras coas que agasallamos neste festival a nenas e nenos: 

A mulemba que fala ( 2006 ). 

TRES AMIGOS E MEMBROS DA TRIBO, COMPAÑEIROS QUE COMPARTEN O FESTIVAL DE PARDIÑAS, falaron 
deste xeito do pregoeiro Xosé Lois García, na homenaxe ao escritor:  

 

Xosé Lois García: embaixador cultural de Galicia 
     Xosé Neira Vilas 
 

Xosé Lois García, poeta, escritor, traductor e xornalista lucense asentado en Barcelona dende que era un mociño, vai 
cumprir sesenta fecundos anos en plena actividade creadora, vital, trascendente. 

Úneme a el unha vella e entrañable amizade. Unha amizade que me honra. Coincidimos na defensa da identidade 
nacional de Galicia, na solidariedade con Cuba, en cuestións literarias e na visión xeral do desarranxado mundo en que vivimos. 

Entre outras importantes tarefas, Xosé Lois, licenciado en Xeografía e Historia, é membro do Instituto de Estudios 
Cataláns e director do Arquivo Histórico de Sant Andreu de la Barca; exerce o xornalismo en galego, castelan e catalán, e é, en 
suma, de xeito vocacional e permanente un cualificado embaixador da cultura galega na cidade condal. E non só cultural senón 
tamén de todas as inquedanzas do pobo galego. 

A primeira referencia que me chegou del foi aquel poemario inicial de 1978, que titulara Do Faro ao Miño, que Celso 
Emilio Ferreiro apadriñou cun axeitado prólogo meses antes do seu pasamento. Cruzámonos algunhas cartas entre Habana e 
Barcelona, e nunha das tantas viaxes que Anisia e eu fixemos a Galicia, coñecímonos persoamente. 

Na Habana tamén recibín a edición facsímil de Nova Galiza (boletín dos escritores galegos antifeixistas) que se publicou 
en Barcelona durante a Guerra Civil, e que tuvo como principais animadores a Castelao e Rafael Dieste. Castelao i Catalunha, é 
outro libro de gran valor documental editado por Xosé Lois, así como os discursos parlamentarios dos primeiros anos da 
República pronunciados por Castelao, Otero Pedrayo, Suárez Picallo e Antón Villar Ponte. 

De Xosé Lois tamén me falou en Cuba con louvanza (poida que antes de ter eu o mencionado poemario) o prestixioso 
médico e poeta catalán Xavier Lentini, director da revista Hora de poesía. É dicir que o noso paisano era ben conocido xa 
daquela – hai case trinta anos – no ámbito cultural barcelonés. É natural a relación con Lentini dado que Xosé Lois é 
fundamentalmente poeta. Un poeta de lira diversa, con títulos tan de por si significativos como Materia corporal, Os indícios 
do sol, Tempo precario, Labirinto incendiado, Falo de Baco, Rosto incompleto, Círculo de luz e xisto... Lira diversa, digo, que vai 
do tema erótico, e afirmación da identidade de Galicia, pasando pola emoción de lugares e paisaxes (óptica á que somos 
xeralmente sensibles os emigrantes). 

O seu verso cantou tamén ás terras africanas de expresión portuguesa, en libros como Sambizanga, e cantoulle a 
Portugal (sobre todo ao Portugal do Norte – esa terra irmã unida a nós polo Miño, e que dende a outra orela canta ese 
xuntoiro o poeta caminhense José Maria Gavinho Pinto, vello amigo meu) en O som das águas lentas. 

Xosé Lois é un home comprometido, como escritor e como cidadán. Un home solidario. De aí as súas narracións, os seus 
ensaios (como Jacinto: a luta do poeta-guerrilheiro contra a alienação), os seus artigos en Galicia hoxe e noutras publicacións 
sobre Cuba, país ao que viaxa cada ano para asistir á feira internacional do libro. Estiven máis dunha vez en brillantes 
conferencias súas (sobre José Martí, Curros Enríquez, etc.) na Universidade da Habana. De todo este múltiple facer do noso 
amigo, caba salientar que é entre nós o gran revelador da cultura africana de expresión portuguesa. É mói reconecido no 
mundo cultural luso-africano, asiste a congresos, e encontros poéticos, actos diversos, e aquí publicou, en galego e en 
castelán, antoloxías de poesía angolana, mozambicana e doutras áreas. Poemas a la Madre África: antología de la poesía 
angolana del siglo XX é unha escolma que recolle, en cincoenta páxinas de texto, o mellor da poesía daquel país durante o 
século XX (Ediciós do Castro). Na editorial Espiral Maior deu a coñecer Floriram cravos vermelhos: antologia poética de 
expressão portuguesa em África e Ásia, que contén poemas de Angola, Cabo Verde, Guiné Bissau, Mozambique, São Tomé e 
Príncipe e tamén de territorios asiáticos como Goa, Macao e Timor. Unha lírica de alta calidade. Aí vemos os nomes de 
Agostinho Neto, Antonio Jacinto, Paula Tavares, João Maimona, David Mestre, Vasco Cabral, José Craveirinha, 

Francisco José Tenreiro, Camilo Pessanha e outros, con obra de incuestionable calidade. Debo engadir que algúns deles 
coñecinos persoalmente na Habana hai corenta anos, cando os seus países eran apenas “provincias de ultramar”, é dicir 
colonias. Celebrábase a Conferencia de Solidariedade Tricontinental e chegaran alí como membros dos respectivos 
Movementos de Liberación. A poesía era para eles unha arma de combate, mais non a única. Xosé Lois García ten o gran 
mérito de traernos as súas voces dende a África profunda a esta Europa na que moitos só se acoitan a si mesmos e ignoran con 
demasiada frecuencia, e poida que deliberadamente, o canto dos deixados, dos “ninguneados”, como diría Eduardo Galeano. 

Unha das cualidades de Xosé Lois é a súa xenerosidade. Teño unha proba recente. Nun dos telderetes de libros antigos 
que hai na Praza de Armas de Habana pagou un prezo considerable – pois aqueles libreiros saben moi ben o que venden – polo 
orixinal manuscrito dunha obra singular: un poemario, en galego e en castelán, do xastre e poeta santiagués, asentado na 
cidade cubana de Cienfuegos, onde morreu en 1895. Unha obra por demais interesante que vén de publicar en Galicia Ediciós 
do Castro. Pois é o caso que despois de telo dous anos no seu poder para preparar a edición, nunha das súas viaxes a Cuba fixo 



doazón do mesmo á Sección Galega do Instituto 
de Literatura e Lingüística da Habana. 
A nosa relación é fondamentalmente telefónica 
e epistolar. Pero non só. Ten estado en Gres, é 
dicir, onde eu vivo; témonos atopado nalgún 
evento cultural, e estiven con el en dúas 
ocasións, en Cuba, a onde ambos viaxamos cada 
tanto. Hai dous anos, tras dunha viaxe polo 
Mediterráneo, Anisia (a miña muller) e máis eu 
estivemos con Xosé Lois no seu fogar da rúa 
barcelonesa Castillejos. Alí pasámos horas con 
el e con María Teresa e con Hugo, o fillo de 
ambos. Entre libros, papeis diversos, proxectos, 
cadros, cartas dos amigos, recordos..., 
recorrimos xuntos a cidade, levounos ao 
aeroporto, e seguímonos escribindo e 
chamando por teléfono. Téñolle un grande 
aprecio e coido que el a min tamén. 
Por todo esto – que non é todo – ben merece o 

benquerido amigo Xosé Lois García a homenaxe que Galicia, a terra do seu nacemento e dos seus amores e desvelos, lle 
brinda. “Honrar, honra”, dixo José Martí e todos nos honramos un pouco agasallando a este nobre poeta nos seus (primeiros) 
sesenta anos. 

 

Un referente de pretextos. O escritor na súa terra. 
David Otero 

1. Mirada e sentimento 
Alguén deixou dito que mal se poden render testemuñas de admiración (homenaxes a mestres como Xosé 

Lois García) sen recorrer a confesións persoais. E xa que logo este traballo pouco interese tería – e créanme – se 
non fose porque este leva dentro unha boa parte do corazón afectivo de quen lles fala. Cóntolles.  

De primeiras souben del visto de espaldas. Mirándoo así. Non se tratou dunha traición, pero eu estaba alí, ás 
súas costas a non moi lonxe, polo mes de agosto de hai uns cantos anos. El compartía xantar con Xosé Porto 
Matalobos na Estrada. No restaurante “Nixon”. Un lugar de ben comer. E penso que o Xosé Lois ese día tamén 
disfrutaba en boa compañía e interesado por algo de contido importante na visita ó amigo. Pois o Porto Matalobos 
– o Pepe – forma parte integrada sabiduría estradense. Da memoria activa e colectiva da vila de entre o Umia e 
mailo Ulla. Parada e camiño de Galiza. O que el non coñeza ou saiba das terras de Tabeirós mal poderá verse 
noutro estradense. E o Xosé Lois sábeo ben. El prefire do saber in situ e non do in vitro. El proponse rigurosidade 
nos seus pretextos. O noso amigo fai 
certas as palabras dun dos personaxes 
(Vander) do libro O Manequim e o Piano 
do escritor angolano Manuel Rui, cando a 
Vander lle suxiren que escriba un libro e 
este contesta: 

 
“[...] Un libro eu acho que nunca 

pode ter fim [...] um livro eu gostava de 
escrever como a gente se fala sem essa 
porra de pontuações [...] sabes que 
para mim um livro devia ser falado [...]. 
Por isso ele se funde à respiração de 
quem lê: porque emprestamos o nosso 
sopro à fala das personagens [...] as 
palabras ecoando na nossa saliva, o 
bafo quente, pesado e húmido dessas 
vozes no interior de nós mesmos, 
contando, refazendo e indo por aí fora, 
em camiño [...] de ida e volta, enquanto 
a casa aguarda pelos papéis, pelo país 
[...]” 

Xosé Lois García con Neira Vilas, Raúl Galego, Avelino Pousa, David Otero, 

Sabela Arias e Xoán Xosé F. Abella no pregón do Festival de 2011. 

Alfonso Blanco, Coordinador de Xermolos, nunha táboa redonda na 
homenaxe ao escritor Xosé Lois  García, en Chantada, o 14 de agosto de 
2005. Xunto con Ogando, Xesús Alonso Montero e Camilo Gómez Torres. 



 
E eu estaba alí tamén no Nixon pero daquela aínda non lle falaba ó Xosé Lois coma hoxe, así de maneira 

amistable e mesmo sentíndome cómplice con el de moitas cousas. Daquela non. Pero xa sabía del. Do seu facer e 
da súa obra. Da súa fonda idea de Galiza. A de pobo e de nación. De Patria. En verbo íntimo e auténtico. Na 
memoria e na imaxinación. En amor ó que é. Sendo e estando. Presente sempre. Activamente. Na idea de 
sentimento. O argumento esencial de liberación e de (re)construcción nacional. E así o Xosé Lois na resistencia e 
sufrindo de quen nos tollen os movementos de progreso e dos que nos impelen ir de fronte. Cara adiante. Para 
poñer luz na casa asombrada. Na nosa casa. Galiza. No noso pobo. O do galego. 

E dende aquela foron pasando os anos e as cousas. Os sucedidos. E o tempo co tempo que o tempo debe ter. 
E así xa fun superando a mirada simplemente. E pasei ás palabras, á comunicación, á conversa. De fronte. Mirada 
ós ollos. De cara. E así vou coñecendo máis a Xosé Lois e sabendo del. Da man de Neira Vilas e por mor do troveiro 
Xohán de Requeixo. Coa poesía. No Monte Faro. E en Chantada. Tamén da man de Pintor e da dos da Quenlla, de 
Mero e mais de Mini. Con tantos en Extremadura. Nos tres Concellos. E así por min mesmo. 

Xa que logo nesa experiencia vivencial agora aquí e a estas horas primas da mañá na súa homenaxe (tan 
merecida sexa dito de paso) penso na estimulación da memoria – e da presenza – de Xosé Lois que en min 
produce. E ese recordo e mais esa presenza permítenme un tempo singular e especial de encontro nunha vivencia 
de espíritu a cal fundamentalmente se volve comuñón de idea e de ideal. Comuñón que se cristaliza como en 
latexar de corazón e nun apertar fondo de mans, as del e as miñas (e penso que tamén as vosas cómplices) tal polo 
andar deste poema de Manuel Alegre (Águeda,1936): 

[...] 
Com mãos se faz a paz... 
Com mãos tudo se faz e desfaz. 
Com mãos se faz o poema – e são de terra... 
Com mãos se rasga o mar. Com mãos se 
lavra... 
[...] 
E estão no fruto e na palavra 
as mãos que são o canto e são as armas. 
E cravam-se no Tempo como farpas 
as mãos que vês nas coisas transformadas. 
Folhas que vão no tempo: verdes harpas. 
 
De mãos é cada flor cada cidade. 
Ninguém pode vencer estas espadas: 
nas tuas mãos (tamém) começa a liberdade. 

 
Xosé Lois é un provocador de pretextos para a acción e para traxectos. Un constructor de propostas. Un 

executor e mediador de ideas. Xa que logo – cos seus proxectos e traxectos – el realízase nun estudioso e asemade 
sen diferenciar – e si integrando – nun poeta galego. Un poeta galego que vai no movemento da vida. Na aventura 
da palabra escrita. Na busca da verdade. Sen ir fóra dos versos, pero tampouco escondido neles. Nunca se pideu. 
Nin lle pideu a ninguén. 

 
2. “¡Veña á presa tentar tapar o sol cunha peneira!” 
Tamén como poeta sen nostalxias. Con grande cantidade de substancia por palabra. Con esencia. Con proxectos. 
Na súa terra. Dentro e fóra. De perto sempre. Con país e saber a todo sabor. A mans non cegas (como dixo Lorenzo 
Varela). Cos pés no chan. Sen necesidade de soñar imposibles. Vivindo esperanzas. Con exemplariedade (que é a 
única maneira de influenciar positivamente nos outros). E así nos ideais que lle motivan intuicións para a causa de 
Galiza. Por causa de Galiza. En bioloxía de amor. A redes emocionais. ¡A sentimento de humanidade!. Con contido e 
forma. Poñéndolle luz ó futuro. Pois... 

 
 
 
 
 
 
 

David Otero e Esperanza Lema con Xosé Lois García, 

nunha celebración de Xermolos. 

Moito hai que é nada. 
Envolto en papel. 
De agasallo. 
¡E nada! 

Nin un átomo de luz... 
Nese moito... 
Envolto en papel de agasallo. 
¡Que é nada! 



Velaí un resume do ser e do estar de Xosé Lois, referente de pretextos para todos nós. Para o seu pobo. En 
proxectos de dignidade e con traxectos. Escritor na súa terra. Para Galiza.  

E así hoxe para Xosé Lois a palabra amable. Aberta e agarimosa como flor de mel. No respecto por el e na 
solidariedade con el, na amistade, que fan o mellor sentir que así declaramos. E que tamén nos declara agora – na 
mañá deste día como alborada inmorrente e inmedible – para mañá e para sempre.  

Moitas grazas. 
 

A literatura infantil na obra de Xosé Lois García 

      por Xoán Neira 

1. Introducción 

A literatura infantil debe cumprir un obxectivo básico: servir á fantasía e ao desexo de entretemento dos nenos. O 
elemento máxico é indiscutible e necesario. En particular, a poesía debe ocupar un lugar destacado na educación dos nenos. 
Falar da necesidade dunha educación poética é tratar de ofrecerlles unha vivencia que os leve de forma natural a explorar a 
linguaxe e a coñecerse e comprenderse mellor a si mesmos e aos demais. 

Cómpre favorecer situacións nas que a poesía se viva, se xogue e se lea, porque, aínda que non represente máis que 
unha porcentaxe baixa (8%) nas preferencias dos nenos, é un poderoso medio para o desenvolvemento da súa capacidade 
lingüística e porque serve, ademais, para potenciar a súa creatividade e os seus niveis de comunicación, tanto oral como 
escrita. (...) 

2. A figueira lingoreteira. Análise dun poemario infantil. 

A. Contido 

A figueira lingoreteira (Ediciós do Castro, Sada, 1996) é un libro de poemas que 
o seu autor, o chantadino Xosé Lois García (1945), dedicou ao seu fillo Hugo, que era 
un cativo cando a obra foi concibida e executada. As ilustracións corresponden a Xosé 
Vizoso, coñecido deseñador de motivos para a cerámica de Sargadelos. 

Cómpre salientar, antes de máis, o carácter evocador, sonoro e suxeridor do 
propio título, A figueira lingoreteira, charlatana, paroleira, falangueira. A figueira da 
súa casa de Podente que medra ao pé do castiñeiro (ou castiñeira como asegura 
Novoneyra), o castiñeiro dos cinco toros de cinco gallas / cen canellas e mil flairas. 
Árbores á porta da súa casa, a figueira enraizada na rocha buscando a humidade 
(hortiña que quero tanto, figueiriñas que prantéi, que escribiu Rosalía). Alí á súa 
sombra xoga a nenez de Xosé Lois e a do seu fillo Hugo, entre cantos de paxaros, chirlo 
merlo, que diría Darío Xoán Cabana. A figueira que se enche de merlos cando os figos 
madurecen. Son, pois, o castiñeiro e a figueira ás arbores de Xosé Lois. A figueira 
simboliza o mundo da nenez, o máis querido, a verdadeira patria do home, como 
deixou dito Rilke. Arredor dela xira o carrusel de soños que deron orixe a este fermoso 
libro que consta de 17 poemas suxeridores, heteroxéneos, que teñen como obxectivo o 
neno e os seus centros de interese. 

Comeza a obra co poema intitulado “Os meses do ano”, que vai percorrendo, 
mes a mes, o ciclo do ano enteiro da man dos animais máis representativos do noso contorno, en series estróficas de tres 
versos monorrimos. Desfilan así o galo no galiñeiro e o can no palleiro, no mes de xaneiro; as galiñas, en febreiro; en marzo, o 
pardal que comeza a facer o seu niño; o cuco, en abril; en maio, a rula que pica no sementado; en xuño, o verderolo que pica 
no grao; o paxariño que abandona o niño, en xullo; en agosto, os grilos que cantan ao luar; en setembro, a raposa que come as  
uvas; o rato que roe o grao, en outubro; a formiga, en novembro; e, finalmente, o gaio, en decembro. 

“Pianola e violín”, formado por dúas estrofas de catro versos cada unha, preséntanos dous ratiños músicos. Pola súa vez 
o poema “De quen será?”, formado por catro pareados de idéntica rima consoante, abre unha interrogante a xeito de adiviña, 
asociando cada animal co seu hábitat e ofrecendo unha disxuntiva, unha dualidade entre quen é o que agrede e quen o 
agredido, quen o que invade e quen o invadido. Así o burato pode ser do rato ou do gato; o follato, do azor ou do miñato; o 
mato, do can ou do lebrato e, por último, o regato, do peixe ou do bexato. O poema pode ter unha lectura en clave social moi 
interesante, neste mundo no que moitas veces se confunden ou invirten adrede os roles de dominante e dominado, de 
agredido e agresor. 

No poema “O poeta e o navegante”, de tan só catro versos de arte menor con rima consoante nos pares, o poeta 
semella querer denunciar, coa negación do coñecemento das figuras do navegante Colón e do poeta Dante, a falta alarmante 
de saberes básicos e o desinterese cara a cultura e o saber en xeral que caracterizan, cada vez máis acusadamente, a nosa 
sociedade. 



“Os patíns da tartaruga”, o seguinte poema, é unha composición monoestrófica, de cinco versos, que semella unha 
retahíla para rifar ou botar a sortes construída sobre o contraste entre a característica propia do animal (lentitude) e a que se 
lle atribúe no texto (lixeira e rápida, por levar patíns nos pés). “Que ben sube a donicela”, poema tamén monoestrófico de 
cinco versos, con rima asoante, protagonizado por outro animal, a donicela, áxil, astuta e silandeira, que parece simbolizar a 
nivel social a figura do “trepa” ou arribista que, en silencio, coas súas artimañas e afeites, consegue situarse axiña no máis alto. 
Como pode comprobarse, o noso poeta agocha con frecuencia, baixo unha estructura formal simple e un contido 
aparentemente sinxelo, elementos que poden lerse como agudas críticas sociais. 

Algo así acontece tamén no seguinte poema, “O neno e o xabarín”, que reproduce en pareados o diálogo entre un 
xabarín e un cazador que, finalmente, renuncian ao xogo da caza e selan a súa amizade. A mensaxe antibelicista, ecoloxista e 
de harmonía entre as especies naturais que habitan o planeta non pode ser máis clara: Eu non gosto da guerra / só quero paz 
nesta terra. 

“Quen pode ser?” está constituído por seis versos, a xeito de adiviña. Do animal oculto, a toupa, sinálanse algunhas 
características (semellábase un rato sen ollo e sen orella, tiña unha leda casiña toda cuberta de terra...). Con técnica 
semellante está feito o seguinte poema do libro, “Negra, branca e rosada”, que consta de dúas estrofas de desigual extensión. 
Na descrición que se realiza nela, a voz poética vai deixando pistas da forma e das sensacións que deixa nos nosos sentidos o 
elemento ocultado. 

“A abella picamol”, décimo poema do conxunto, está formado por catro estrofas: un pareado, dous tercetos con 
cadansúa rima propia e outro pareado final, que retoma a rima do primeiro. Trátase dun poema alegórico e crítico (a persoa 
aludida metaforicamente é cualificada de praga) sobre a figura do entón presidente do goberno autonómico galego, Manuel 
Fraga Iribarne. A alusión a Raxoi (pazo en que ten asento o Executivo galego) e ás gaitas de fol (que acompañaron ao citado 
persoeiro na súa proclamación como presidente da Xunta de Galiza, en varias ocasións), así como a enumeración de trazos da 
súa peculiar personalidade (é de aguante e bon pique / ten ferrete de cacique, / língua e sagaz palique), non deixan lugar a 
dúbidas a ese respecto. 

“Carriño sen animais” é un dos poemas máis fermosos do libro, ao meu entender. Está adicado a Hugo, fillo do autor, 
para quen este dispón no poema unha viaxe onírica a Lugo, no cabaliño dos soños. Escrito en pareados de rima consoante, 
describe o carro da viaxe feito de sabugo, o carriño de nabos, xoguete propio da nosa infancia, un carriño tenro, sen bestas nin 
burros, un carriño que pase o Miño voando nas asas dun cabaliño. Quere que o seu Hugo viaxe no carriño da ternura, do amor 
e que ronde pola muralla volta e volta nun carro libre, sen xugo, emancipado, sen prexuízos nin estigmas. Por extensión, esta 
viaxe sería a de todos os nenos galegos, para que vivan na súa terra en plenitude, sen ataduras. 

“Os paxaros no Pórtico da Gloria”, que constitúe o poema máis longo e rico en vocabulario deste libro, está disposto en 
pareados, maiormente de rima consoante, aínda que algún se decanta pola asonancia. O poema toma como motivo o Pórtico 
da Gloria da catedral compostelá, feito polo Mestre Mateo, cos seus 24 anciáns (representantes da paixón e do saber 
artístico), que teñen alma de paxaro. Así o poeta pon a tocar na súa composición a vintecatro paxaros distintos, un por cada 
ancián, todos moi da nosa fauna: a papuxa, a curuxa, o carrizo, o picafolllas, a cigoña, a anduriña, a avefría, o mazarico, o 
ouriolo, a perdiz, o moucho, o paporrubio, a garza, o pardal...Todos eles tanxen instrumentos da nosa máis fonda tradición 
musical: a cítara, a harpa, o laúde, a redoma, o salterio, o organistrum... 

“A figueira lingoreteira”, poema que dá título ao libro, consta de seis estrofas de catro versos cada unha, con rimas 
consoantes básicamente, e presenta carácter dialogal. A figueira e o castiñeiro, que ten á porta da súa casa en Merlán 
(Podente) o noso autor, aparecen personificados e establecendo unha conversa en que expoñen consecutivamente os seus 
desexos, os seus atributos, o seu destino incerto (ser leña de fogueira antes de tempo). Aparece aquí, novamente, o motivo da 
harmonía e a non belixerancia entre especies da natureza, que se pon de manifesto ben mediante a negación do uso de armas 
(non con mango de coitelo, nen a forca do guerreiro); ben a través da exaltación da amizade, da solidariedade (ante os teus 
pesadelos / erguereime como bandeira), da sinceridade e da boa veciñanza (nunca fun un liorteiro... Nunca un un argalleiro...  
non vou ser o primeiro / en poñerme con senreira / nen un infidel compañeiro). 

“A danza do ordenador” é un poema temáticamente moi orixinal, virado para unha das realidades tecnolóxicas que 
mellor definen a era actual. Escrito en tercetos con rima consoante nos versos impares, describe cun logrado efecto de 
musicalidade e dinamismo (anda adiante e atrás), non exento de pinceladas humorísticas, os distintos elementos e funcións do 
ordenador. Trátase, sen dúbida, dun poema moi atractivo para os nenos, porque cae de cheo dentro dos seus centros de 
interese e porque manexa un léxico e menciona unhas actividades coas que aqueles están moi familiarizados ou polas que 
sinten grande atracción. 

Sendo como é o elefante un animal moi ligado ao imaxinario infantil, con referencias abondosas en cancións, xogos, 
peluches, etc., non é raro que o nosso autor decidise inspirarse nun elemento definitorio da anatomía dese animal, a trompa, 
fina e elegante, para compoñer o poema “A trompa do elefante”. Combinando pareados e tercetos, con rimas consoantes, 
consegue unha composición moi musical e alegre. 

No poema “Que fixo Colón?”, penúltimo do libro, formado por seis cuartetas de versos octosílabos con rima abrazada, 
Xosé Lois García evoca a viaxe de Colón a América, en 1492, denunciando a seguir a política de imposición relixiosa, de 
sometemento guerreiro e de explotación económica levada a cabo por Castela nas novas terras. É, xa que logo, un poema de 
evocación histórica con clara carga denunciativa, un texto que revisa criticamente un episodio obxecto de distintas lecturas e 
interpretacións ao longo da historia. O autor sabe achegarse dunha maneira tenra, mesmo inxenua, á problemática dunha 



terra conquistada, desvelando os terribles mecanismos en que asenta a colonización: guerreiros, freires con cruz e cela, 
arcabuz e máis fogueira... 

O poema que pecha este curioso e fermoso libro leva por título “Un cántico de paz”. Son novamente dous animais 
comúns, o xílgaro e o pimpín, paxaros pequenos, case minúsculos, os protagonistas do poema. Ambos, co seu canto e as súas 
cores, son quen de sementar o aire de ledicia, unha paz de coloridos, unha paz de festa e de romaxe, unha paz que tocan no 
violín o xílgaro e o pimpín. A paz dos paxariños, a paz que quereriamos para todos os nenos do mundo. 

En definitiva, agrupando os poemas segundo a súa temática e motivo de inspiración, teriamos en A figueira lingoreteira 
tres núcleos principais, amiúdo entrelazados: 

a) O dos poemas con certo contido social, que nos fan reflexionar sobre oprimidos e opresores (“De quen será?”); 
critican aos gobernantes galegos (“A abella picamol”); condenan a guerra e louvan a paz e a convivencia (“O neno e o xabarín”, 
“Un cántico de paz”, “A figueira lingoreteira”); denun cian o arribismo (“Que ben sube a donicela”); reivindican a liberdade de 
soñar (“Carriño sen animais”) ou desenmascaran realidades históricas inxustas e crueis (“Que fixo Colón?”). 

b) O dos poemas exaltadores da natureza e dos seus diversos elementos: o ciclo das estacións (“Os meses do ano”); o 
rato (“Pianola e violín”); a tartaruga (“Os patíns da tartaruga”); o elefante (“A trompa do elefante”); a toupa (“Quen pode 
ser?”); os paxaros (“Os paxaros do Pórtico da Gloria”). 

c) O dos poemas sobre a sociedade actual, ben sexa cantando as innovacións tecnolóxicas positivas (“A danza do 
ordenador”), ben sexa criticando a perda de coñecementos ou o desinterese polo saber (“O poeta e o navegante”). 

b. Forma 

Polo que toca aos aspectos formais de A figueira lingoreteira, diremos, en primeiro lugar, que é unha obra que consta de 
dezasete poemas, con cadanseu título individualizador, independentes entre sí, formal e tematicamente heteroxéneos, mais 
relacionados todos eles, en maior ou menor medida, por canto mencionan, aluden, evocan ou retratan historias, sensacións, 
figuras e valores presentes e visibles na nosa realidade. (...) 

Trátase de poemas, polo xeral, breves, mesmo monoestróficos (así “O poeta e o navegante”, “Os patíns da tartaruga”, 
“Que ben sube a donicela”, “Quen pode ser?”), se exceptuamos “Os meses do ano” (doce tercetos), “A figueira 
lingoreteira” (seis cuartetas), “Que fixo Colón?” (seis cuartetas), “Os paxaros do Pórtico da Gloria” (catorce pareados) e “A 
danza do ordenador” (oito tercetos). 

Hai poemas formados exclusivamente con pareados (“De quen será?”, “O neno e o xabarín”, “Carriño sen animais”, “Os 
paxaros do Pórtico da Gloria”); con tercetos (“Os meses do ano”, “A danza do ordenador”); con cuartetas (“Pianola e violín”, “O 
poeta e o navegante”, “A figueira lingoreteira”, “Que fixo Colón?”); con quintillas (“Os patíns da tartaruga”, “Que ben sube a 
donicela”) ou con sextillas (“Quen pode ser?”), mais tamén temos casos de poemas que combinan dous moldes estróficos: 
pareados e tercetos, ben sexa abrazados (“A abella picamol”), ben sexa encadeados (“A trompa do elefante”); e, finalmente, 
cuartetas e pareados encadeados (“Un cántico de paz”), actuando aquí o pareado a xeito de refrán. 

(...) A sintaxe é propósitamente sinxela, programada para unha lectura fácil, se ben o poeta non renuncia ao uso do 
encabalgamento (A Lugo, ten que ir o Hugo / nun carriño de sabugo) e ao do hipérbato (Xa chegou a Compostela / 
súpetamente a donicela). Nalgúns poemas o poeta adopta a fraseoloxía, a dicción e o esquema de contido propios da adiviña 
popular (“Quen poder ser?”, “Negra, branca e rosada”). Noutros bota man do diálogo (“O neno e o xabarín”, “A figueira 
lingoreteira”), das interrogacións retóricas (“De quen será?”) e das exclamacións (“A abella picamol”). 

Canto ao léxico, rexistramos o emprego dun vocabulario coidado, relativamente sinxelo e próximo ao manexado 
habitualmente polos nenos, con abundante presenza de pezas léxicas referidas á natureza: nomes de árbores (figueira, 
castiñeiro...), de animais terrestres (gato, rato, can, formiga, elefante, donicela, xabarín…), de aves (xílgaro, curuxa, carrizo, 
picafolllas, cigoña, anduriña, avefría, mazarico, perdiz, moucho, paporrubio, garza, pardal, merlo...). Tamén se empregan con 
certa profusión nomes de instrumentos musicais (piano, pianola, violín, cítara, láude, harpa...) ou da linguaxe musical (scherzo, 
solfear, citolando, tanguen...). 

Hai, así mesmo, certo léxico usado nos poemas que, aínda que non o pretenda directamente o seu autor, pode ter 
doadamente un emprego didáctico para fixar e engadir na fala dos nenos vocabulario do seu contorno. Así, en “Os meses do 
ano” aparecen todos os meses do ano, ademais enriquecidos con ditos populares que beben na tradición oral; en “Carriño sen 
animais” menciónanse diversas partes e elementos do carro tradicional do país (cabezalla, xugo...); en “A danza do ordenador”, 
manéxanse termos e conceptos da informática (tabulador, tecla, formato, pantalla, espazos, impresora, intro...). 

Suxestivo é o establecimento de contraste lexical entre a idea pacifista que alenta en varios poemas do libro (paz, 
cántico...) e a súa antítese belicosa (guerra, liorteiro, coitelo, forca, guerreiro, aldraxe, expoliar, cela, prohibir, arcabuz, 
fogueira, batallón...). 

Aparecen, igualmente, determinadas palabras nas que convén fixarse pensando nun lector de curta idade. Así, a xeito 
de exemplo, sinalemos en “Os meses do ano”: enxoito, casal, dril, liño, remendar e fumigar; en “De quen será?”: miñato, 
lebrato e bexato, tres animais habitualmente descoñecidos para os nenos; en “A abella picamol”: ferrete, estragar, cacique e 
palique; en “Os paxaros do Pórtico da Gloria”, moitos dos nomes de instrumentos musicais (cítara, salterio, organistrum) e de 



paxaros (a papuxa, o ouriolo...); en “A figueira 
lingoreteira”: prañideira, liorteiro, senreira e 
raxeira; en “A trompa do elefante”: campía, 
scherzo, braña; en “Que fixo Colón”: carabelas, 
galeóns, arnelas, ufanos, arcabuz e cela; en “O 
Cántico de Paz”: faz, montaraz e aldraxe. /...) 

Debemos reparar tamén no emprego de 
determinadas pezas da fraseoloxía popular galega 
e mesmo do refraneiro tradicional, especialmente 
no poema que encabeza o libro, “Os meses do 
ano”: Marzo, marciño, marzal /comenza o niño o 
pardal / baixo as tellas dun casal; Abril, o das 
augas mil / cúbrese o cuco co mandil / 
remendado de liño e dril... 

Anotemos, ademais, a presenza de 
determinadas variantes léxicas e morfolóxicas 
dialectais propias do galego da área lucu-
auriense, á que pertence o noso autor: tanguer, 
donicela, follateira, unhos... (...) 

3. Dous contos infantís de Xosé Lois García 

a. “A mulemba que fala” 

É un conto dedicado ás crianzas de Angola, aínda que a dedicatoria tamén se pode estender aos nenos de aquí e de 
todo o mundo. Trátase dun fermoso relato que ten como protagonistas a unha nena de Luanda e á súa nai, que nos contan a 
historia do seu pobo a través das follas da mulemba. 

Era o seu, efectivamente, un pobo que vivía feliz cos seus costumes e tradicións en torno a mulemba, onde se reunían 
as súas xentes a contar historias e os animais acudían en busca de refuxio, ata que chegaron os colonizadores armados, 
romperon a paz e a harmonía que alí reinaba e provocaron o exilio de moitos. O soño remata coa esperanza de liberdade. 

O conto encerra unha importante lección de ecoloxía, sobre a necesidade de conservar o medio ambiente, en concreto 
ás arbores, elemento beneficioso e imprescindible na natureza. Fomenta o amor e o respecto pola mesma. 

É, ao mesmo tempo, un conto inxenuo, cheo de ternura e cunha importante carga social simbolizada na impotencia das 
tartarugas fronte ao poderío dos elefantes (= países pobres fronte a países poderosos), na chegada dos barcos á baía de 
Luanda que sementan a destrución porque si, sen razóns pero a vella mulemba sabe que as utilizarán pero non as aniquilarán 
porque as precisan (explotación dos países africanos a mans de países colonizadores, man de obra barata). Resistirán moitos 
anos (a actual resistencia) á espera de que algún día deixen de ser explotados, acaden a súa liberdade e prosperidade Oxalá 
que todo non quede nun soño. 

É, así mesmo, un conto moi didáctico, por canto amosa: a) os costumes das xentes de Luanda, que sentaban arredor da 
mulemba e facían fogueiras para escorrentar aos animais; b) a vida dos pobos colonizados e sometidos; c) a permanente 
dignidade e sabedoría dun pobo, dentro da súa pobreza, que están simbolizadas na frondosa mulemba, elemento de vida; d) o 
exilio e regreso dos homes que fuxiron de Angola perante a presenza estranxeira; e) certos aspectos da vida dos animais: como 
o león axexa as gacelas, como os animais dormen á sombra da mulemba para espelir fatigas, como se alimenta a xirafa, que 
prefire as follas verdes, mais non come os xermolos; os beneficios das árbores, que dan sombra para o descanso dos animais, 
gozan coa chuvia, son aposento dos paxariños, serven de lugar de reunión das xentes da aldea. Tamén da súa convivencia: a 
desputa entre o elefante e a tartaruga que veñen con toda a súa familia e queren gozar da mesma sombra. Ante a supremacía 
do poder do elefante, a tartaruga recorre a explicarlle: “¿Non sabes elefante que esta é a mulemba das amizades e todos 
temos dereito a gozar da súa sombra?” A natureza como protectora e salvadora, ante a negativa dos elefantes e para castigar 
a súa soberbia, as follas verdes deixaron pasar as raiolas de sol. Ao darse conta do que pasaba cedéronlles acomodo.  Busca a 
musicalidade: coa choiva “cando as pingas zumban en nós e fan música” dí a mulemba e co arrolo do vento, moi presente ao 
longo do conto. Enlaza coa tradición oral simbolizada na folla seca, moi vella, ten centos de anos é a que conta as historias. 

É un relato fantástico, de fácil lectura, escrito en parágrafos curtos con partes dialogadas. A historia, contada en 
presente de indicativo, agás ao final, que para albergar unha esperanza ou posibilidade de regreso, emprega o futuro e o 
subxuntivo, ten un léxico moi rico en torno á natureza, con nomes desta zona: 

– nomes propios: Semba, Kilumba, Zinga, Luanda, Angola; 

– nomes comúns: mulemba, imbondeiro, macacos, xirafas…; 

– obxectos tradicionais: tan-tan, marimba, quisanxe; 

– campo semántico do mar: mastros, galeóns (símbolo de poder dos exércitos dos países desenvolvidos). 

Xoán Neira con Xosé Lois no Festival do 2009. 



Unha historia onírica situada nun territorio exótico que tan ben coñece e ama Xosé Lois, unha metáfora da vida nese 
continente contada cun tenro inxenuísmo, visto cos ollos grandísimos dunha nena e observado con toda a fascinación que o 
mundo africano exerce sobre o Occidente.  

b. “O furtador de auga” 

Outro conto que xira ó redor da realidade e da natureza galegas. Unha árbore e un regato son os protagonistas dunha 
historia que está ambientada nunha paraxe idílica e reflicte como unha aldea galega dependía da riqueza que proporcionaba 
un regato: regaba hortas, bañaba praderías, os oficios que xiraban arredor do muíño, centro de reunión de muiñantes que 
cantaban e danzaban á sombra do alpendre... 

A tranquilidade da aldea bañada polo regato á redor do cal xira toda a vida, costumes e tradicións do lugar vese 
truncada cando un home rico e avaricioso acapara a auga do regato para uso propio e exclusivo. A sabia natureza, en forma de 
poderosa nube, devolverá a auga e a tranquilidade ás xentes de Cotarelo. 

Recrea os costumes da vida nunha aldea galega coa auga como elemento comunal, enriquecedor e imprescindible, 
fonte e modo de vida, en torno a ela xiran todos os oficios da aldea: 

– Os muíñantes, van ao muíño comunal, lugar de reunión e de celebración; fan a muiñada, cantan e danzan muiñeiras. 
Atopamos no folclore galego moitas cantigas e referencias ás muiñadas. 

– As lavandeiras que acuden con frecuencia á beira do regato a bater a roupa. 

– Os zoqueiros que coas toradas facían zocas artesanais. 

Recupera a memoria de oficios hoxe case desaparecidos: zoqueiros, noras que recollen auga, xentes no muíño. 

Os xogos dos nenos da aldea: Tomasiño cos guizos do amieiro convértese en aprendiz de artesán tallando figuriñas 
(xogos esquecidos que os nenos construían, fronte á pasividade dos nenos de agora sentados diante da video consola ou do 
ordenador). Na súa talla preferida representa a súa nai con el no colo, referencia á 
familia, mesmo pensaban os veciños que era unha virxe e deixaban moedas ó seu pé, 
feito que recorda as crenzas populares dun pobo. 

O amieiro estaba habitado por moitas especies de paxaros que conviven en 
perfecta harmonía respectando os seus espazos. Servíalles de casa e refuxio, unha 
metáfora da comunidade das xentes de Cotarelo. 

Toda esta harmonía e explosión vital tiña a súa orixe na auga do regato e 
esmoreceu cando o rico egoísta cambia o curso do regato, elemento distorsionador 
que sementa o desacougo, elemento ruín e explotador (loita de clases) un só, rico, 
fronte a todo un pobo que permanece submiso e calado, que se encomenda en mans 
da providencia, neste caso da natureza que, en forma de nube negra, redimirá as 
súas vidas anegando a soberbia e a avaricia do home poderoso e ruín e devolvendo a 
tranquilidade e a felicidade a aquelas xentes sinxelas. 

É, novamente, un conto moi didáctico, que amosa un léxico rico e preciso, 
especialmente xeneroso en campos semánticos relativos aos oficios tradicionais: 

– Muíño: rodicio, nora, roulón. 

– Cereais: centeo, millo. 

– Zoqueiros: toradas, zocas, gubia. 

– Amieiro. guizos, gallas, xermolar. 

– Paxaros: moucho, pega, curuxa, verderolo, gorgoloxear, aniñar. 

Ten unha parte inicial moi descriptiva, unha descripción minuciosa na que nomes, infinitivos substantivados e 
abondosos adxectivos fan que o lector perciba sensacións desa paisaxe enxebre. 

Un conto dun profundo valor ecolóxico, coa auga como elemento en discordia, nun momento en que se está 
debatendo o seu reparto e a súa insustituible presenza. A natureza como elemento mediador, harmónico, reequilibrador. Ás 
veces a natureza, coa súa sabedoría, devolve ao seu cauce os despropósitos que acontecen coa intervención do home. Resalta 
valores como a vida en común na aldea e a familia, hoxe tan deostados e a auga tamén como ben común, moitas veces 
manipulado por poderes e intereses. 

En fin, un conto coa loita de clases de fondo no marco dunha sociedade rural galega aínda mergullada nalgunhas das 
súas vellas problemáticas.  

 

                (fotos Raúl Río) 



OS GRUPOS DO XXXIII FESTIVAL DE PARDIÑAS 
 Kepa Junquera é un gran amigo do Festival 
de Pardiñas, témolo demostrado en varias edicións 
e sempre que nos comunicamos con el. Por iso é o 
músico doutro pobo que máis actuou en Pardiñas, 
dende a súa primeira actuación no 1993. O 
compositor, produtor e músico Kepa Junkera nace 
en Bilbao en 1965 e vive a súa infancia e xuventude 
no barrio de Rekalde, o que marcou sen dúbida 
ningunha o seu carácter. Os seus primeiros 
contactos coa música véñenlle do seu aitite (avó 

materno) quen, nas romaxes de entón, acompañaba coa pandeireta á súa filla (nai de Kepa) mentres esta daba os 
primeiros pasos de baile como parella de Txilibrin. 

Dende entón Kepa Junkera, autodidacta, inquedo e valente, comezará unha longa viaxe polo mundo da música 
tradicional, creando un estilo propio e marcando un camiño persoal, que o ten levado a converterse nun dos 
músicos máis internacionais de Euskadi. 

Os seus traballos discográficos revolucionaron mundos como a trikitixa ou mesmo a música tradicional, o seu 
tratamento das improvisacións ou as diferentes fusións de estilos enriqueceron o panorama musical vasco e aínda 
que os seus traballos estean fondamente enraizados na tradición, Kepa creou unha música sen fronteiras, 
mesturada cos aromas, ritmos e cores doutros lugares e outras culturas, aberta ao mundo sen complexos, con 
respecto e sobre todo coa ilusión e a curiosidade de todo aquel que ama o que fai. 

Na súa discografía encontramos un primeiro disco chamado, 
Kepa, Zabaleta eta Motriku (1987), onde empeza a enxergarse a 
gran transformación que levará a cabo tanto no xeito de interpretar 
como de compoñer na trikitixa. A este álbum seguiulle Triki up 
(1990) e Trikitixa Zoom (1991), nos que fusionou a triki co jazz 
resultando dous traballos vangardistas que se adiantaron ao seu 
tempo e que marcaron no seu momento un fito dentro da trikitixa 
tradicional. Trans Europe Diatonique (1993) é o resultado da 
colaboración con dous músicos como Riccardo Tessi e John 
Kirkpatrick, que tras percorrer Europa dando concertos plasma as 
súas experiencias neste traballo que resultou unha mestura 
perfecta de distintos estilos. Kalejira Al-Buk (1994), neste traballo 
Kepa camiña cara a unha música máis coidada, elaborada e 
complexa anunciando o que será a base do seu futuro musical. Lau 
Eskutara (1995) é un dos seus traballos máis especiais. Un man a 
man intenso co músico portugués Julio Pereira que desemboca 
nunha mestura de talentos. Leonen Orroak (1996) é outra aposta 
máis pola diversidade de estilos. Nesta ocasión ao músico de 
Rekalde acompáñalle o albokari Ibon Koteron e unha longa lista de 
colaboradores reunidos para homenaxear ao grande albokari León 
Bilbao. Un traballo que afonda nas nosas raíces e que destaca pola 
súa elaborada produción. 

En 1998 presenta un dos seus traballos máis importantes: Bilbao 
hora 00:00h no que máis de 40 músicos traballan nesta homenaxe á 
súa cidade natal. Con este traballo Kepa Junkera recolle 
innumerables premios cos que definitivamente se recoñece a nivel 
mundial o labor do músico biscaíño. Maren (2001), disco con porto 
de saída en Euskadi e Armenia, Bulgaria e Albania entre outros 
lugares no horizonte. K (2003), disco dobre, gravado en directo no 
Teatro Arriaga e co que logrou o Grammy Latino ao Mellor Álbum 
Folk. Athletic Bihotzez (2004) un canto moi especial ao seu equipo 
de fútbol de toda a vida, o Athletic Club de Bilbao. 



Dous anos despois presenta o seu traballo HIRI (2006) 
no que rememora, evoca e soña cidades, imaxes e 
historias urbanas que o trikitilari bilbaíno recuperou a 
través da súa música e que foi seleccionado como o 
mellor disco de World Music (xaneiro 2007) pola 
prestixiosa World Music Charts Europe. En setembro 
de 2008 presentou ETXEA. Un disco no que 27 temas 
tradicionais da cultura vasca rodéanse de nomes 
como Estrella Morente, José Antonio Ramos, Dulce 
Pontes, Miguel Bosé, Ana Belén, Víctor Manuel, Sole 
Giménez, Miguel Ríos, Michel Camilo, Andrés 
Calamaro, Joaquín Díaz, Amancio Prada, Roberto 
Fonseca, Tito Paris... e así ata 42 cantantes e 15 
músicos de contrastadísima calidade para cimentar 
unha casa musical aberta a todo aquel visitante que 
queira entrar. 

En xuño de 2009 preséntase Provença Sessions, serie Fandango. Un álbum recompilatorio de temas compostos 
integramente polo músico Kepa Junkera que nesta ocasión se fai acompañar por Melonius Quartet para a 
execución destes dun xeito diferente e novidoso, creando novos espazos sonoros nos que descubrir outra faceta 
distinta da música do compositor bilbaíno. 

En novembro de 2009 Kepa Junkera presenta KALEA. En realidade, é a segunda parte da triloxía que comezou 
con ETXEA. Nesta ocasión, Kepa Junkera viaxou ao continente americano para encontrarse e gravar con multitude 
de artistas 24 temas de música tradicional vasca. En total 82 artistas de 11 países diferentes entre os que 
destacamos cantantes como Juanes, Lila Downs, Pablo Milanés, Ximena Sariñana, Liliana Vitale, Pedro Aznar, 
Patricia Sosa, León Gieco, Susana Baca, Ivan Lins, Pamela Rodríguez, Nora Sarmoria etc. e músicos do talle de Lito 
Vitale, Celso Duarte, Leonardo Amuedo, Carlinhos Antunes, Armando Marçal, Da Lua ou Ernesto Snajer, entre 
outros, os cuales colaboraron neste disco que é fiel reflexo dun proxecto que traspasa as barreiras de un idioma 
ancestral. 

En marzo do ano seguinte (2010) viu a luz Habana Sessions, segunda parte do proxecto Fandango. Gravado 
enteiramente na cidade da Habana (Cuba) en abril de 2009, este álbum contaxiado de calidade e frescura conta coa 
trikitixa e as melodías de Kepa Junkera, aderezado coa sinxeleza e a sutileza do cubano Rolando Lúa, pianista de 
"Buena Vista Social Club", protagonizando xuntos un disco diferente e persoal, cheo de forza e cunha enerxía 
especial, recibindo o un a música do outro con absoluta complicidade e buscando transmitir a esencia do directo, 
do contacto próximo co público. Meses máis tarde presenta o disco Beti Bizi (2010) coa colaboración de Xabier 
Amuriza que durante anos recompila vellas coplas biscaíñas que levaban moitos anos no esquecemento e estaban a 
punto de desaparecer e as voces da Leioa KANTIKA Korala. Ademais de todo o exposto cabe destacar a fusión de 
todos estes ingredientes coa música electrónica usando para iso os ritmos das danzas tradicionais que ata hoxe 
nunca foran utilizados para este fin. 

En novembro do 2010 presenta HERRIA, a terceira e última parte do proxecto da triloxía dedicada á Música 
Tradicional Vasca. 23 novas cancións que completan a viaxe cara a outras terras que xa comezou hai 3 anos. 
HERRIA gravouse en Nova York, Oakland, París, Casablanca, Istanbul, Atenas, Boise-Idaho, San Francisco, Os 
Ánxeles, San Antonio-Texas, Hawai e Bilbao. Baixo o mesmo esquema que os dous anteriores (ETXEA e KALEA) 
HERRIA vén a culminar un traballo dunha enorme dimensión tanto a nivel persoal coma a nivel profesional. Este 
proxecto no que se achegou a cultura vasca a diferentes lugares onde xa recalou no seu momento debido á 
emigración conta coa participación de máis de 280 músicos e cantantes de todo o mundo, técnicos, produtores e 
unha morea de persoas que formaron un numeroso equipo de xente unidos por un fin común: levar a nosa esencia 
e a nosa identidade alí onde dalgún xeito xa estivemos presentes. 

Xa no ano 2011 Kepa Junkera presenta ULTRAMARINOS & COLONIALES, unha produción discográfica con música 
composta enteiramente por el, plasmando todas as experiencias e sensacións vividas ao longo de tantos anos de 
carreira profesional, creando, interpretando e compartindo unha música persoal, enérxica, optimista e chea de 
vitalidade. Un traballo co sabor mais xenuíno da música de Kepa Junkera. 

A este labor discográfico hai que engadirlle infinidade de colaboracións levadas a cabo con músicos tan dispares 
como: A Bottine Souriante, María del Mar Bonet, Justin Vali, Hedningarna, Phil Cunningham, Liam O..Flynn, Béla 
Fleck, José Antonio Ramos, Xosé Manuel Budiño, Alasdair Fraser, Andy Narell, La Musgaña, Glen Velez, Carlos 



Núñez, Voces Búlgaras, Caetano Veloso, Marina Rossell, Andreas Wollenwaider, The Chieftains, Dulce Pontes e Pat 
Metheny, entre outros moitos. Destacable é tamén a inxente cantidade de singles e temas compostos para 
diferentes entidades entre as que cabe destacar, sen dúbida ningunha, o tema de Mari Jaia, dedicado á raíña das 
festas da Aste Nagusia de Bilbao, que xa se converteu en todo un himno da súa cidade natal. É así mesmo 
salientable a súa participación nas diversas actividades culturais en favor do euskara como a Korrika, Ibilaldia, 
Nafarroa Oinez, Herri Urrats, Euskal Eskola Publikoa etc. Ademais tamén colaborou xunto ao escritor Bernardo 
Atxaga e ao escultor Nestor Basterretxea no acto "Memoria Viva", unha homenaxe en memoria das vítimas da 
guerra civil Española. 

Como produtor, Kepa fixo a totalidade dos seus discos, así como unha longa lista de traballos doutros músicos, 
entre os que cabe resaltar no ano 2000 a coprodución dun dos discos máis importantes do grupo Oskorri: URA, e 
Quercus Endorphina no ano 2001 do grupo Oreka TX, que foi a primeira grande aposta de Kepa Junkera pola 

txalaparta e onde comezou un camiño para desenvolver este 
instrumento, que agora mesmo continúa grazas ao seu labor como 
director artístico da Compañía de Euskadi de Txalaparta, ETXAK, sen 
esquecernos de que en 2004 produce tamén o disco de Ibon Koteron, 
Airea, que vén a continuar o traballo levado a cabo en Leonen Orroak 
impulsando e evolucionando á alboka como instrumento. En 2009 
produce o disco SOSEGUA do txistulari Garikoitz Mendizabal 
desenvolvendo o txistu como instrumento musical e abrindo novos 
espazos sonoros para lograr que ocupe o lugar que merece. 

 Con todo este inxente labor ás súas costas, Kepa Junkera 
converteuse nun dos músicos vascos máis prolíficos de hoxe en día. Pero 
o seu traballo non se cingue só aos discos que presentou, ou aos temas 
que compuxo. Abriu ademais un novo camiño musical persoal e propio, 
que plasmou nos seus espectáculos en directo cargados de enerxía, 
ritmo e vitalidade. Lugares como Nova York, París, Bos Aires, Hong Kong, 

etc. admiraron a música do acordeón de Junkera. Grazas a isto conseguiu unha amplísima lista de concertos 
ofrecidos por todo o mundo entre os que destacan o concerto coa Orquestra Sinfónica do País Vasco no Festival 
Folk de Getxo, numerosas actuacións nas diferentes edicións do Celtic Connections de Glasgow, xiras por diferentes 
países de Europa, Estados Unidos, Arxentina, Chile, Brasil e Xapón, entre outros.  

 Por outra banda, Junkera, cuxa música é usada pola Compañía Nacional de Danza ou para discos 
seleccionados por Pedro Almodóvar, realiza unha labor docente en Musikene, o Centro Superior de Música do País 
Vasco, levando tanto á música tradicional vasca como ós seus instrumentos a un novo espazo máis acorde cos 
tempos que corren. 

 En marzo do 2012 presenta o seu último disco, IPAR HAIZEA. Neste traballo encontraremos 9 temas da súa xa 
dilatada discografía, adornados co abrazo musical da Orquestra Sinfónica de Euskadi. Dous mundos paralelos, o 
clásico e o tradicional, encóntranse e comparten estilos diferentes baixo unha mesma esencia, a música. A 
elegancia e a dimensión da 
Orquestra Sinfónica de Euskadi 
e os ritmos e o son máis 
característico de Kepa Junkera 
xuntos nun traballo de gran 
magnitude que non deixará a 
ninguén indiferente. 

IPAR HAIZEA, sonos, 
colaboración, estilos, 
complicidade, esforzo... en 
resumo, música xenerosa en 
matices e propostas, onde Kepa 
Junkera volve apostar pola 
atípica combinación de 
sonoridades para alcanzar 
metas aínda por descubrir. 



ELISEO PARRA e COETUS 
Na Península Ibérica hai unha serie de instrumentos de percusión maioritariamente descoñecidos que, ao longo 

da historia, serviron para acompañar o baile, cancións, romances ou ben para marcar o paso nas procesións. A 
maioría destes instrumentos tocáronse por separado ou ben coa función de acompañamento. O experimento de 
Coetus consiste en unilos por primeira vez e dotalos dunha linguaxe propia inspirada nos ritmos tradicionais, pero 
sen facer folclore, e crear un diálogo activo coa voz. 

Ter xuntos no escenario a membros de Tactequeté e a Eliseo Parra baixo o paraugas dun mesmo proxecto 
promete, como mínimo, emoción, diversión, sorpresa e calidade. Tactequeté é unha formación catalá, xa universal, 
de percusión que deixou a súa pegada en bos traballos e colaboracións, e mellores actuacións. Por outra parte, 
 Eliseo Parra tamén deixou no máis alto o seu valor estético, a súa relectura e recuperación da música 
tradicional da Península Ibérica, en calquera das súas linguas. 

 Así, con membros de Tactequeté e con Parra, xorde Coetus. A formación de Coetus está formada por catorce 
percusionistas (dúas mulleres) e a voz de Eliseo, que como adoita ser habitual, borda cada tema con esa voz que 
parece enlazar co máis fondo da tradición vogal peninsular, xa sexa en castelán, catalán ou galego. Mentres Parra 
decora as composicións coa súa voz, relatando as letras de cancións ancestrais pertencentes ao noso pasado, os 
catorce membros restantes dedícanse a realizar coros e, o máis importante, a tocar calquera instrumento ou 
dispositivo de percusión que poidan imaxinar. Coetus soubo adaptar ao seu repertorio a riqueza tradicional musical 
da Península con graza e poderío, xa sexa a través dunha sevillana, unha seguidilla ou un baile popular castelán. 

Eliseo Parra 

Eliseo Parra García é un músico español, nacido en Sardón de Duero (Valladolid) en 1949. Aínda que cultivou 
moitos tipos de música, o seu labor máis coñecido é a de divulgador e renovador da música tradicional española. 

Eliseo Parra iniciou a súa carreira musical nos anos 60 como batería e cantante en grupos de rock. En 1971 
compaxina os estudos de solfexo e harmonía no Conservatorio Municipal de Barcelona coa súa actividade no grupo 
Mi Generación, que edita ese ano un L.P. con cancións propias. A partir de 1976, participa activamente no 
movemento musical jazzístico barcelonés, que xira en torno á sala Zeleste, tocando cos grupos Blay Tritono e a 
Rondalla da costa. En 1979 colabora con María del Mar Bonet no disco de temas tradicionais mallorquinos Saba de 
Terrer e intégrase no grupo valenciano Al Tall. A finais dos 70 e inicios dos 80 toca con orquestras de salsa, como a 
Sardineta e La Platería, así como con cantantes como Ovidi Montllor, Gato Pérez, Marina Rossell e Jaume Sisa 

En 1983 establécese en Madrid e comeza a investigar a música tradicional castelá. Funda o grupo Mosaico e 
grava con el dous discos. O primeiro deles é unha homenaxe ao repertorio do folclorista castelán Agapito 
Marazuela, e o segundo un disco de composicións propias de inspiración tradicional. 

A partir de 1990, inicia unha carreira discográfica en solitario, centrada na revisión do repertorio tradicional do 
folclore español dende parámetros musicais contemporáneos, con influencias das músicas tradicionais doutros 
países, da música caribeña, do jazz e do rock. Ten especial repercusión o seu disco Tribus Hispanas, co que obtén o 
primeiro premio no concurso Vila de Madrid. Nel, Parra ofrece composicións propias inspiradas nas coplas e danzas 
da zona central da Península Ibérica. Tras a senda aberta por este disco renovador, seguen outros como Viva quien 
sabe querer, Premio Radio Ecca ao mellor disco do ano 2002. 

Ademais de como intérprete, Eliseo Parra realizou traballo etnolóxico de campo en colaboración con José 



Manuel Fraile Gil. Froito desta colaboración son os libros Romancero tradicional de la provincia de Madrid, Cuentos 
de la tradición oral madrileña, La poesía infantil en la tradición madrileña e El mayo y sus fiestas en tierras 
madrileñas. 

Estas palabras de Parra no seu disco De ayer mañana resumen a súa orientación como músico e investigador: 

“Eu necesito saber de onde veño para coñecerme mellor, e o que ao principio foi unha busca da miña 
auténtica cultura se converteu no recoñecemento dunha música tan rotunda que ningún compositor 
pode superar. A música tradicional, que en primeiro lugar un individuo compuxo —e non para gañar 
diñeiro—, a entrega ao pobo, este faina súa e váillela pasando aos seus descendentes como unha 
herdanza ata que chega a nós pulida como unha xoia a forza de seguir cantándoa, sen campañas 
promocionais nin monopolios de mercado, deste xeito eu a retomo, a recreo o mellor que sei e lla paso 
aos seguintes”. 

Bibliografía en colaboración con José Manuel Fraile Gil: 

Romancero tradicional de la provincia de Madrid (1991) 

Cuentos de la tradición oral madrileña (1992) 

La poesía infantil en la tradición madrileña (1994) 

El mayo y sus fiestas en tierras madrileñas (1995) 

Discografía en solitario: 

Al-Bedrío (Radio Nacional de España, 1992) 

Arraigo (Centro de Cultura Tradicional. Dip. De Salamanca, 1993) 

La boda estorbada (Música Sin Fin, 1995) 

Arboleras, cancións sefardíes, en colaboración con Susana Weich-
Shahak e José Manuel Fraile Gil (SAGA, 1996) 

Tribus hispanas (Música Sin Fin, 1998) 

Viva quien sabe querer (Boa Music, 2002) 

De ayer mañana (World Village – Harmonia Mundi, 2005) 

Diez (Producciones Mirmidón, 2009) 

Contra dición (Producciones Mirmidón, 2011) 

Eliseo Parra é un dos baluartes das nosas músicas tradicionais que leva máis de vinte anos sobre os escenarios 
divulgando e renovando este xénero. Unha década despois do seu emblemático álbum Tribus hispanas, para a súa 
actuación no Corral trazará un percorrido polas súas cancións máis significativas acompañado da súa fiel banda, 
que enriquece cada directo coas súas achegas, facendo de cada presentación un momento único e inesquecible. A 
súa fusión entre o tradicional e o contemporáneo continúa alimentando as súas creacións, converténdoo en 
embaixador do folclore español en todo o mundo. 

"Eliseo Parra deixou no aire toda unha celebración de alta escola, con impagables momentos de jam session" (El 
Mundo). 

COETUS 

 Coetus - Orquestra de Percusión Ibérica con Eliseo Parra é un proxecto que 
empezou hai catro anos. A idea xurdiu de Aleix Tobias quen, despois de viaxar e 
aprender a linguaxe e as técnicas de varias familias de tambores do mundo, e despois 
de tocar con Eliseo Parra durante dez anos e aprender as marabillas da música popular 
ibérica, decidiu reunir a doce percusionistas e crear unha orquestra de percusión 
ibérica. 

 En efecto, na Península Ibérica hai unha serie de instrumentos de percusión en 
gran parte descoñecidos que, ao longo da historia, serviron para acompañar bailes, 
cancións, romances, ou ben para marcar o paso de procesións. Estes instrumentos 
foron tocados por separado e coa función de acompañamento. O experimento de 



Coetus consiste en unilos e dotalos dunha linguaxe propia, inspirada nos ritmos tradicionais e creando un diálogo 
activo entre eles e a voz. 

En 2009 saíu o primeiro disco do grupo acompañado dun DVD documental sobre a gravación. Colaboraron na 
gravación en directo do disco de Marina Rossell no Gran Teatre del Liceu, no disco do grupo de reagge Black Ghandi 
e na gravación do disco Once de noviembre de Silvia Pérez Cruz, así como nalgunhas das súas actuacións en directo. 

Coetus realizou máis de sesenta concertos en festivais de toda España, Francia, Bélxica, Italia e Brasil. Na Mercè 
de 2010 realizaron un concerto conxunto co grupo senegalés de percusións Dou Dou N’Dyae Rose. 

O segundo álbum de Coetus Entre Tierras foi presentado o 2 de febreiro de 2012 no Auditori de Barcelona, 

inaugurando o Festival Internacional de Percusión. 

O grupo estable de Coetus fórmano dezaseis persoas:  

Para o novo disco contaron tamén con antigos integrantes do grupo e outros bos 
amigos e músicos cos que compartiron este proxecto e cuxa arte axudará a 
enriquecer o disco. 

Silvia Pérez Cruz: voz, Xavi Lozano, tible, Jordi Paulí, tenora. Guillem Aguilar: baixo e 
mandola. Ión Garmendia: txalaparta de pedra e de madeira. Iñaki Plaza: txalaparta 
de pedra e de madeira. Pablo Cruz: bombo legüero. Pablo Giménez: bombo legüero. 

O repertorio de Entre Tierras é variado: ten un tema de percusión en homenaxe o 
pandeiro cadrado de Peñaparda, catro cantos de traballo (de Canarias, de Huelva, de 
Valencia e de Mallorca), unha nana valenciana, un ajechao de Peñaparda, unha 

charrada, un charro, unha versión de Gallo Rojo de Chicho Sanchez Ferlosio, un corrido maragato, unha pandeirada 
e un canto popular venezolano que reflicte as interaccións deambas as dúas culturas. 

Os instrumentos: 

Intrumentos de percusión: pandeiro cadrado de Peñaparda, pandeiro cadrado, tixola con culler e dedal, carajillo, 
morteiro, tabales, pandeiretas de toda a península, zambomba, tambor de corda ou chicotén, tambor de auga, 
cántaros, tambor charro, tambor mallorquino, pandeiro de Estremera, tejoletas, botella de anís, castañolas, canas, 
etc. 

Para este disco queremos engadir 
tamén algúns instrumentos tradicionais 
de percusión tanto da Península como 
de fóra (txalaparta e bombo legüero), 
así como instrumentos tradicionais de 
vento e de corda nun par de temas. 

COETUS adoita rematar: 
“Desexamos que o dar e o recibir sexa 
xusto e xere un movemento de enerxía 
creativa. Gústanos pensar que a vosa 
contribución é un adianto para 
conseguir algo co que os que 
participamos —Coetus e vós— 
esteamos felices de recibir.  Grazas 
Coetales!!!!” 

Eliseo Parra, voz 

Ana Rossi, voz 

Judit Nedermann, voz 

Aleix Tobias, percusión e voz 

Martí Hosta, percusión e voz  

Dídac Ruiz, percusión e voz 

Bernat Torres, percusión e voz 

Antonio Sánchez, percusión 

Angelo Manhenzane, percusión 

Acari Bertrán, percusión 

Alberto Carreño, percusión 

Anna Tobias, percusión 

Marc Vila, percusión 

Fran Lucas, percusión 

Mariona Del Carmen, percusión 

Andreu Hernández,  

                               técnico de son 



 Dende Polonia viaxa a Pardiñas, na súa primeira 
actuación en Galicia, esta magnifica banda que mestura 
folk celta con música máis moderna. O que os caracteriza 
é o uso de múltiples de instrumentos, entre os máis 
tradicionais, coma o violín, bouzuki, mandolina, silbatos, 
bodhran, acordeón ou gaita, e os instrumentos de 
percusión: tabla, caixón, darabuka, djembe e os actuais; 
guitarra eléctrica, baixo eléctrico e batería, cos que 
interpretan: Folk Celta, Rock, Fusión, etc. 
 

Discografía: 
 Beltaine----Rockhill(2004) 
 Beltaine----KONCENtRAD(2007) 
 Beltaine----Triu (2010) 
  
 

Beltaine é un dos grupos folks 
polacos máis interesantes. Beltaine 
conseguiu o seu propio son único grazas 
á súa estraña e valente habilidade para 
mesturar a música tradicional celta coa 
música moderna. 

 
Os concertos de Beltaine 

presentan sempre a interpretación de 
música conmovedora que chama a 
atención polos seus instrumentos pouco 

convencionais, a súa profesionalidade, o virtuosismo dos músicos, a paixón e a alegría á 
hora de tocar, a espontaneidade e o contacto sen igual co público. O grupo polaco Beltaine 
foi creado no 2002. 
 
 Despois dun tempo de evolución e variacións converteuse nun grupo de sete 
músicos, o que fai a este grupo especial é a capacidade de unir diferentes estilos musicais: 
combinan a música tradicional irlandesa, escocesa e bretoa (tamén a música clásica hindú) 
coa contemporánea. Unha das súas características máis destacadas é a utilización de gran 
variedade de instrumentos, non só os tradicionais como o violín, o buzuki, a mandolina, as 
frautas, o bodhrán, as bombardas, o acordeón ou a gaita, senón que usan así mesmo raros 
instrumentos de percusión. 

http://lix.in/-a755b9

 Un grupo de amigos, con espírito de artistas, que se deron en 
chamar Zurrumalla, xuntouse na comarca do Condado no ano 2000 
porque se coñecían, porque conxeniaban, porque os seus gustos 
musicais estaban preto e, o máis importante, porque todos son 
músicos apaixonados das historias da terra, de talento e cunha longa 
carreira detrás.  
 
 Zurrumalla presenta 
o seu primeiro traballo 
discográfico baixo o titulo 
"O que había, e...O que hai". 
A formación de música folk 
preséntase deste xeito 

despois de once anos de percorrer Galicia polas festas, seráns, e máis eventos lúdicos, 
para facerse un oco no panorama da música. Un traballo discográfico resultado de 
máis de dez anos de xuntanzas, festas, recollidas, nostalxia, composición propia... E 
agardaron tanto que o material non collía nun e editaron un dobre CD, de aí o nome 
“O que había … e o que hai”.  

 
 Zurrumalla cóntanos que “desde o inicio, co esforzo e o 
tempo roubado aos nosos quefaceres cotiáns para os ensaios 
por acá e acolá, fomos quen de ilusionarnos e gozar coas notas 
que iamos arrincando á historia e á tradición musical da terra. 
Arredor dela creamos un universo no que nos sentimos unidos, 
ledos e orgullosos. O noso desexo é compartir este gozo, esta 
ledicia e este orgullo amais de que entre todos e todas, 
dignifiquemos a tradición. Por iso, durante estes anos da vida 
do grupo, e ao longo dos moitos concertos pola xeografía do 
país, procuramos ofrecer o mellor que como gaiteros podemos 
arrincar de nos. Como a dilixencia non é unha das nosas 
virtudes, cando decidimos gravar o CD deunos mágoa desbotar 
por excesivo o material acumulado ao longo destes anos. 
Editamos entón un dobre CD no que, a primeira parte está 
dedicado ás pezas que tocamos ao longo dos primeiros sete ou 
oito anos de andainas - é , "O que había"-, e a segunda - "O que 
hai" - a temas máis recentes e de composición propia”. 

Zurrumalla son: 
Patri González: Pandeireta, pandeira 

e voz. 
Carlos Sabaríz “Pelouro”: Bombo. 
Suso Comesaña: Gaitas en do e re, 

saxo soprano e voz. 
Juan Comesaña “Viti”: Tamboril 
Nacho Álvarez: Acordeón e voz. 
Bieito Lobariñas: Gaita en do, 

cunchas, pandeireta e voz. 
 
Tamén contan coa colaboración 

habitual de: 
Luís Correa “O Caruncho”: Requinta 

e voz. 



 Milesios nace no verán de 2009, do interese común por interpretar música de 

raíz galega e irlandesa. Desde entón, participan en diversos festivais e locais de 

música en directo en todo o país. No 2011 participan no Proxecto Runas do Festival 

de Ortigueira, sendo o 2º grupo máis votado polo público.  

 O interese por interpretar música galega e irlandesa, así como doutros países 

do entorno cultural celta, fai que os membros do grupo pensen nun nome que 

evoque esa circunstancia. Por iso recorren aos poemas do Leabhar Ghabhála Érenn, 

libro das conquistas de Eire. Amhairghin mac Míled (ou Amergin), foi un dos fillos de 

Míl Espáine, druida, filidh e xuíz dos Milesios ou Milesianos, identificados dentro da 

mitoloxía Irlandesa como os primeiros habitantes gaélicos de Eire.  

Quén son Milesios? 
Brais Freire (Gaita, Frautas, Whistle e  Pito galego) 

Ten unha longa traxectoria  formando parte de: Asociación Cultural 

Mencer (grupo de gaitas), Con letra pequena (autor), Veria (folk), Arrhythmia 

(rock), Grupo Folk de Fingoi (folk, 2 Cds). Na actualidade é membro tamén de 

Sen Eva non hai paraíso (folk-rock). Entre as súas diversas aparicións en público, 

é preciso mencionar que tomou parte en concertos didácticos, en encontros de 

gaiteiros, festivais, etc. 

 

Manuel Mª Veiga (Baixo, Guitarra, Mandolina, Bouzouki) 

 Dentro da súa experiencia coma guitarra formou parte de: Con 

letra pequena (música de autor), participando en diversos festivais. 

 

Paula Veiga (Violín) 

 Formou parte de: Camerata Lucense (música clásica), Orquestra 

Nova da Sinfónica de Galicia (música clásica). Na actualidade pertence 

tamén a Música Acordada (música clásica). Entre as súas diversas aparicións en público, é preciso 

mencionar que tomou parte en concertos didácticos en Guitiriz, no Auditorio de Galicia, en festivais de 

Ópera.  

 

Xesús Villarino ( Gaita, Low whistle, Master-gaita, Ocarina, Pito galego) 

 Con anterioridade formouparte de: Parafusa (cuarteto tradicional), Zuncurrundullo (banda folk) e o 

Grupo Folk de Fingoi (folk), co que gravou 2 CDs. Das súas múltiples aparicións en público, destacamos 

diversas interpretacións na Televisión de Galicia, e a súa participación no Penela Rock, o Festival 

Intercéltico de Guingamp (Franza) e o Festival Intercéltico de Lorient (Franza). Tamén 

tomou parte en concertos didácticos en Ribadeo e na inauguración da Banda de Gaitas 

de Cantigas e Frores. 

Breogán Pereira (Batería, Bodhrán, Tamboril, Outras percusións) 

Fixo un curso de Perfeccionamento de percusion tradicional con Pepe Vaamonde e Miguel Anxo 

López “Chino”. Con anterioridade formou parte de: Estramonio (rock) e Autopsia (rock). 

 

 

 

Moucheiro (Guitarra, Mandolina, Bouzouki) 

Discípulo de Tino Prados, con anterioridade 

formou parte de: Xoula (cuarteto tradicional), Llug 

(folk) e Con letra pequeña (música de autor). 

Actúa na maior parte das vilas  e cidades galegas, 

destacando as actuacións nos festivais de Pardiñas 

e Ortigueira. 



Bloquinho de Xermolos 

 O Bloquinho de Xermolos somos un grupo de 
percusión afrobahiana que comezamos a nosa andaina en 
xaneiro do ano 2011.  

 O noso traballo esixe un ritmo constante de ensaios, 
posto que precisa un alto nivel de coordinación e técnica. 
Por iso, tódolos sábados reunímonos os doce membros que 
conformamos o grupo: Laura, Eva, Sara, Patry, Mou e Sara 
Comba nos surdos; Bea, Kamy e Roberto nos timbaus; 
Gema na caixa e Tony mais Brais nos repiques. 

 

 Dende que naceu o grupo, un dos nosos principais 
obxetivos foi sempre intentar mostrarlle á xente os ritmos 
procedentes do Brasil, por tratarse dunha música tradicional, 
que se toca polas rúas, principalmente, de Salvador de Bahía.  

 Isto explica que chamemos a atención, e o poder de 
influencia que ten esta música para mellorar a situación social 
dos barrios do Brasil, xa que son moitas as escolas de 
percusión que traballan con nenos para ensinarlles a música 
dende que son pequeniños, e evitar así a exclusión social.  

 En xeral, dicir que estamos moi contentos 
de formar parte do grupo. Ademais, é un 
auténtico pracer ver como a xente baila e 
disfruta cos nosos ritmos por tratarse dunha 
música “divertida” e dinámica. 

 

 Por segunda vez, teremos o pracer de participar no 
Festival de Pardiñas, organizado pola Asociación Cultural 
Xermolos, a cal lle temos moito que agradecer por axudarnos a 
pór en marcha este proxecto que para nós hoxe é unha ilusión. 

    (Fotos Xosé Marra, San Froilán 2011) 



Quempallou 
Volve a Pardiñas, coa estrea do seu novo disco “Vellas Novas”,  Dende 1999 Quempallou apareceu 

na escena musical galega cun proxecto folk que pretende desenvolver os ritmos tradicionais galegos 
tentando conservar a súa frescura orixinal. Os integrantes de Quempallou, nativos seis deles de Bueu e 
dous do Incio, teñen dado numerosos concertos en Galiza e Portugal.... 

 

No Outono do 2000 gravaron a súa 
primeira maqueta, a cal lles permitiría 
clasificarse para a final do II Certame para 
Grupos Folk Noveis Radio Obradoiro. Esta final 
celebrouse o 26 de xaneiro do 2001 no Auditorio 
de Galicia (Compostela), tendo como xurado a 
figuras tan importantes do folk na Galiza coma 
Anxo G. Pintos (Berrogüetto), Uxía Pedreira (ex-
Chouteira), ou Óscar F. Sanjurjo (Os Cempés), os 
cales declararon por unanimidade a Quempallou 
gañadores do debandito certame. Así mesmo, 
acadan o 2º premio na final do II Concurso de 
Música Folk Cuartu los Valles celebrado o pasado 
28 de xullo en Navelgas, Tinéu (Asturies), no cal 
participaron grupos de todo o estado español e Portugal.. 

 

Compoñentes 

Roi Maceda: acordeón, coros. 

Guillerme Ignacio: gaitas, frautas, percusións, voz. 

Xulio Coira: gaitas, clarinete, coros. 

Isaac Millán: buzuki, guitarras. 

Xulio Abal: mandolina, arpa. 

Roi Adrio: tamboril, caixa, percusións, coros. 

Xosé Maceda: bombo, percusións, coros. 

http://gl.wikipedia.org/wiki/Bombo


 Outro punto fundamental da súa música 
é buscar un estilo moi bailábel para goce 
tanto dos propios músicos coma do público, 
sexa da idade que sexa. Deste xeito, 
Quempallou pódese gabar de facer dos seus 
concertos unha festa rachada, entre 
pasodobres, rumbas, muiñeiras, polcas, etc. O 
seu instrumental é fundamentalmente 
tradicional, só abandonado cando o 
consideran preciso por algún que outro 
instrumento alleo, como poden ser o 
mandocello (buzuki), o piano ou as frautas de 
bico. 

 

 

 Con máis de doce anos de traxectoria artística, Quempallou é unha das bandas máis representativas 
do folk galego, levando a festa por bandeira en cada concerto, pero sen esquecer unha clara mensaxe de 
compromiso social. Eles fan música de raiz dende un punto de vista actual, sen complexos nin ataduras, 
tendo sempre claro as súas orixes pero mirando cara adiante en todo momento. Claro reflexo son os seus 
traballos discográficos, nos que se observa unha constante evolución musical, coa que acadaron un son 
propio e característico. Dende aquel primeiro “Quempallou”, e a 
música tradicional como base, pasando por “Estremonías” e a 
forza da palabra, chegando a “Polo Aire”, cunha importante 
madurez musical, composicións propias e coidados arranxos. 

 

Agora presentan o seu novo e agardado traballo discográfico 
“Vellas Novas”, que cunha estética baseada no mundo do 
xornalismo, contén composicións propias e tradicionais ao máis 
xenuino estilo de Quempallou. “Vellas Novas” é un traballo 
cargado de matices sonoros e cunha gran dose de influencias 
musicais, que chegan dende a experiencia dun grupo que leva 
máis de doce anos en escena. Como é habitual en Quempallou, o 
disco asenta unha fonda raíz na tradición musical galega, a partir 
da cal, constrúe arranxos, adapta letras e crea novas 
composicións. Así conseguen unha sonoridade característica, 
apoiada nas percusións tradicionais, o acordeón e as cordas, 
sobre o que camiñan frautas, gaitas, sobre todo a voz.. 

http://gl.wikipedia.org/w/index.php?title=Pasodobre&action=edit&redlink=1
http://gl.wikipedia.org/wiki/Rumba
http://gl.wikipedia.org/wiki/Mui%C3%B1eira
http://gl.wikipedia.org/w/index.php?title=Polca&action=edit&redlink=1
http://gl.wikipedia.org/w/index.php?title=Mandocello&action=edit&redlink=1
http://gl.wikipedia.org/w/index.php?title=Buzuki&action=edit&redlink=1
http://gl.wikipedia.org/wiki/Piano
http://gl.wikipedia.org/wiki/Frauta_de_bico
http://gl.wikipedia.org/wiki/Frauta_de_bico


FESTIVAL PARDIÑAS ROCK 

Por Anxo Castelo Cuesta  

O Festival ROCK que vai ter lugar en Pardiñas o VENRES 3 

DE AGOSTO, de 17:45 a 06:00, e que contará con BARRICADA e 

LA LEÑERA (grupo tributo a Leño) coma cabezas de cartel. 

BARRICADA e LA LEÑERA (grupo tributo a Leño) encabezan o 

cartel do Festival Pardiñas Rock, un festival que nace este ano en 

Pardiñas, da man do mítico festival folk que leva o mesmo nome 

(e que ten lugar os dous días seguintes), organizado pola 

promotora galega CASTREXO PRODUCIÖNS. 

Os asistentes poderán disfrutar de 8 bandas, ao longo de 

case 11 horas de ROCK, polo módico prezo de 10 € anticipada / 

12 € taquilla. Haberá zona de acampada gratuíta (a mesma que a 

do Festival de Pardiñas), aparcadoiro, comida e bebida a prezos 

populares, sorteos......Con esta nova iniciativa, amplíase o abano 

de posibilidades de lecer que os visitantes á vila de Guitiriz na 

primeira fin de semana de agosto poderán atopar este ano (e 

agardemos que tamén os vindeiros). Deste xeito, todo aquel que 

se achegue ata a fermosa paraxe natural de Pardiñas o venres 3 

de agosto, poderá vivir o PARDIÑAS ROCK, quedar alí para 

disfrutar o resto da fin de semana do tradicional Festival de 

Pardiñas (folk) e marchar coa sensación de ter participado dunha 

oferta cultural completa e, en definitiva, dunha experiencia fetén. 

 ESTE ANO, A PARDIÑAS VAISE XA O VENRES! 

BANDAS 

BARRICADA 

 Nados fai tres décadas no barrio de la Txantrea, en 

Pamplona, Barricada son por propio dereito unha das 

bandas capitais 

do rock da 

península. 

Colleitaron 

varios éxitos na 

década dos 80 

con discos coma Barrio Conflictivo, No hay tregua o No se qué hacer 

contigo. Tras isto entraron con forza na década dos 90, acadando un disco 

de ouro polo seu Doble directo e sendos platinos por Por instinto e Balas 

Blancas.  

Pero Barricada non son unhas vellas glorias que vivan do seu pasado, 

como demostra o seu último traballo Flechas Cardinales, co cal asaltaron o 

top-3 de ventas en España por riba de moitos ídolos da radiofórmula. Tras 

darse un parón a finais dos 90 pra experimentar con proxectos paralelos, 

Barricada regresaron no 2000 con moita forza, deixando claro que tiñan 



ideas pra rato e sendo unha constante na escena rockeira da última década.  

Agora acometen a súa primeira xira sen o seu mítico baixista e vocalista, Enrique Villarreal “El Drogas”, co 

saber estar e as táboas que dan os anos, pero tamén ca raiba e enerxía duns debutantes. Pardiñas Rock será 

testemuña dunha descarga histórica a cargo destas lendas de pleno dereito do rock and roll.  

LA LEÑERA 

 Nados no ano 2001 no madrileño barrio de Tetuán, o que 

inspira a creación de La Leñera é unha profunda devoción polos 

míticos Leño, banda seminal do rock estatal que, por desgracia, 

tivo unha carreira demasiado corta, inda que incriblemente 

influinte.  

La Leñera participaron en múltiples 

eventos na última década, como festivais tan 

importantes como Extremúsica, Festival del 

Oeste ou Leyendas del Rock. E tamén formaron parte do tributo 

Bajo la corteza, onde grabaron o tema No lo entiendo, e estiveron 

acompañados de bandas tan importantes coma Burning, Barricada 

ou Extremoduro.  

 Recomendados polo propio Rosendo coma a encarnación 

máis fiel dos seus lendarios Leño, os concertos de La Leñera son 

unha oportunidade para disfrutar da música dunha das bandas más 

inmortales do rock estatal a mans duns grandes intérpretes.  



TUNGSTENO 

Tungsteno comezan a súa andadura en 

Compostela tocando fin o ano 2007, cunha 

primeira formación que incluía a Vito 

(guitarra/voz), Jimmy (guitarra/voz), Carlos 

(baixo) e Under (batería). Con influencias do 

hard rock, o glam e o space rock, Tungsteno 

aportan un regreso ó rock and roll dos 

setenta, ó primeiro Bowie, a Blue Oyster Cult 

ou por momentos incluso a Slade e T. Rex.  

 O paso do tempo trouxo novo material para a banda, a publicación do seu 

primeiro traballo en 2010 titulado Átomos y galaxias e cambios na formación. Saíron 

Under e Carlos e chegaron Rafa (batería) e Fran (baixista). Con esta nova formación 

seguirán a compoñer e dar concertos, publicando algunhas novas cancións no 

internet e chegando a telonear ós míticos Topo na sala Capitol.  

 Tungsteno son unha das bandas de rock 

emerxentes do panorama galego, e en Pardiñas 

demostrarán todo o seu potencial e a súa calidade. 

Co seu space rock psicodélico, farán viaxar a todos os asistentes a través de ondas 

sónicas de amor ancestral.  

MR DEGREES 

 Dende Betanzos, e surxidos das cinzas de Casual Troupe 

chega o hard rock de Mr. Degrees, nados a mediados do 2011, 

pero cunha sólida experiencia previa, anterior ao cambio de 

nome.  

 Con inlfuencias do rock dos setenta, o blues eléctrico e o heavy-rock 

máis primitivo (UFO, Rainbow, Michael Schenker, Black Sabbath), pero sen 

pechar os seus oídos ó rock contemporáneo, Mr. Degrees son unha banda 

que fará as delicias dos amantes do rock máis clásico. O quinteto betanceiro 

presentará os seus mellores temas e algunha versión dos clásicos do estilo.  



LEITE DE NAI 
 Nados en Ourense aló por octubre do 2005, 
Leite de Nai fusionan rock con funk, con son 
alternativo fillo dos primeiros Red Hot Chili Peppers, 
Fishbone ou Living Colour.  

 Formados por Óscar (baixo e voz), Martín (guitarra) e 
Jose Antonio “bush” (percusión), practican este funk rock 
alternativo en galego sen máis pretensión que a de divertir 
ó público, desfrutando tamén eles da súa música en directo.  

 Dende a súa formación sacaron tres maquetas, cada 
unha composta por 5 temas: Leite non hai (2007), Agora 
sobra (2008) e Mirando ao ceo (2009); todas elas autoeditas 
e que foron distribuídas por toda Galicia nos seus múltiples 
concertos.  

 Acuden a Pardiñas coa intención de montar unha boa 
esmorga e facer mover os pes a todo o público congregado.  

MALDIA 
 A banda luguesa Maldia nace na 
cidade da muralla no ano 2006. Practican un 
heavy metal con influencias do power metal 
europeo e o speed metal americano, que 
remite a bandas coma Blind Guardian, 
Saratoga, os primeiros Su Ta Gar, Annihilator 
ou Iced Earth.  

 Este quinteto lugués publicou aló polo 
2008 a súa primeira maqueta, que non so se 
vendeu se non que tamén a distribuíron 
dixitalmente de forma gratuíta. E este ano 
acaban de publicar unha segunda, que 

podedes escoitar na súa propia web, 
grabada nos estudios UltraSound de 
Braga (Portugal).  

 Maldia porán a nota máis heavy 
ao festival Pardiñas Rock, pra facer as 
delicias dos seguidores das 
sonoridades máis metaleiras.  

 
 

http://www.facebook.com/pages/Leite-de-Nai/186598531380554?sk=info
http://www.facebook.com/maldialugo/app_2405167945
http://www.maldia.es/es/discography


BASTARDS ON PARADE 
É a finais do ano 2007 cando na cidade da Coruña 
aparece esta banda, Bastards On Parade, coa idea de 
misturar as raíces do folk celta co punk rock máis 
trouleiro e animado.  

No 2011 sacaron o seu primeiro disco de longa duración, 
Tales from the Death Shore, que viña precedido de tres 

EP’s que colleitaron grande éxito entre a 
crítica.  

A pesar da súa xuventude Bastards On 
Parade son unha banda con moitas táboas, 
curtidos con xiras non só por toda a xeografía 
galega, se non por varios países do 
continente europeo. Ademais, xa 
compartiron escenario con moitas das 
bandas internacionais máis importantes do 
seu estilo: The Real McKenzies, Flatfool 56, 
Ruxe Ruxe, Street Dogs ou The Mahones.  

Pardiñas é un dos festivais folk máis 
importantes da península, e Bastards On Parade serán a nota que fusione o espírito do festival orixinal co do novo Pardiñas 
Rock. Se es fan de bandas coma Dropkick Murphys ou Flogging Molly, ou se simplemente quere pasalo ben e bailar, saltar e 

poguear ata caer sen folgos ó chan, non podes 
perderte a descarga deste desfile de bastardos.  

MONGOLLICA 
Inspirados polos californianos Metallica e formados 
por algúns dos músicos máis reputados e máis 
desquiciados da área de Ferrol.  

Se facemos unha reconstrución arqueolóxica da 
historia desta banda ferrolá, podemos atopar a súa 
data de creación alá polo 2002. Pero tampouco 
poderiamos fiarnos moito destas teorías. Formada 

por un elenco totalmente patibulario de 
sórdidas personaxes amantes do sexo, o 
Bisolvón e o rocanrol, esta perigosa banda 
leva perpetrando as súas infames versións 
por toda a xeografía galega, de xeito 
totalmente impune, durante xa varios 
lustros de amor, enemas metálicos e 
perversión.  

Mongollica non son só música, non 
ofrecen só versións de Metallica, tamén 
ofrecen boas racións de irreverencia, 
humor, enfermidade mental e unha posta 
en escena peculiar e sorprendente. 
Pardiñas desfrutará dun dos seus rituais de 

http://www.facebook.com/pages/Bastards-on-Parade/155586484502119


 GRACIAS, BERNARDO 
              (fotos Raul Río) 

O 12 de xuño deixounos un amigo de Xermolos e de Pardiñas, Bernardo García Cendán. Declaróunolo a todos 

nós, cando lle demos a oportunidade de transmitir esta querencia no Pregón do XXXI Festival... Compartimos 

andadura dende as orixes da Asociación, cando traballaba no Ferrol Vello, no peirao. Chamou ós Grupos de Gaitas 

e Teatro para animar algunha velada cos veciñ@s e alí arribamos. 

Pero sobre todo, estas visitas convertéronse nun mergullarse naquel océano de compromiso e soños que 

Bernardo facía ferver arredor del. Foi unha experiencia moi aleccionadora para aquela mocidade que partillamos 

aquelas xornadas con él, nun ambiente ben distinto ó noso. Este sociólogo tiña unha especial dedicación á 

mocidade daquel barrio, mesmo animando movementos culturais, deportivos, musicais. 

O noso coordinador, no seu pasamento, dedicoulle palabras de homenaxe en dous momentos especiais. O 

mesmo día 13, Alfonso impartía a conferencia inaugural das III Xornadas de Innovación Educativa no mundo rural, 

na Facultade de Ciencias da Educación de Santiago, e o día 19 foi convidado a celebrar unha Eucaristía en memoria 

do profesor Bernardo García Cendán en Lugo, convocados pola Universidade de Santiago, onde el era profesor. Foi 

unha asemblea de amizade, coa presenza de moitas e moitos compañeiros. Algúns interviron coa palabra, outros 

coa música, interpretando pezas que compuxera Bernardo: A Quenlla, Pilocha, Orfeón Lucense... 

Referimos aquí algunha das reflexións compartidas por Alfonso naqueles actos. Na Facultade de Ciencias da 

Educación, principiou a súa conferencia cunha homenaxe a Bernardo: “O Decano, Lois Ferradás, xa expresou con 

acerto, a perda que hoxe sentimos en Galicia coa morte do profesor desta Universidade, Bernardo, e referiuse en 

concreto a súa loita a prol do noso idioma, por exemplo, na igrexa, en iniciativas liberadoras coma Irimia, 

Encrucillada, as Romaxes... A pesares da súa especialización coma sociólogo, Bernardo era un gran humanista, 

sempre cos pés no chao. Sen dúbida o seu traballo no barrio do peirao do Ferrol, loitando contra a inxustiza, as 

marxinacións, a intolerancia, axudouno a xerar decote utopías activas, a prol da liberdade dos e das desfavorecidas. 

Endexamais se pechou nunha élite, pola contra mantívose sempre coma un guieiro a pé de obra”. 

Na celebración convocada pola Universidade, no Campus de Lugo, Alfonso remarcou que prefería estar 

abaixo nun banco, coma un máis, como adoitaba situarse Bernardo, que alí enriba no estrado. “Vivín a súa 

despedida nas parroquias coas que comparto a fe e a amizade, este domingo. Acaía moi ben o Evanxeo: un labrego 

que sementa a eito e libremente, sen buscar un rendemento xa, deixando que de día e de noite fose xermolando e 

medrando, ó seu ritmo, nin sequera 

calculando a colleita. A Bernardo 

coma a Xesús de Nazaré non lle 

gustaban os grandes discursos, ou 

teorías, prefería esta linguaxe 

labrega, sinxela, dende a vida 

cotidiá, Bernardo espallaba 

xenerosamente as súas 

inquedanzas, sen discriminacións, 

sen erguerse a ningún púlpito. Nos 

seus paseos e actividades todas e 

todos eramos amigos, compartía a 

súa vida cos que se atopaba, todas e 

todos eramos compañeiros da súa 

andadura. Lembro coma no pregón 



do Festival de Pardiñas do 2010, xunto coa referencia ós escritores da tribo vivenciou o paso entre eles dun mozo 

anónimo, de Vito, que viña de finar ós 40 anos, que el coñecera facía décadas no grupo de teatro de Xermolos 

cando actuamos na súa parroquia do Ferrol, e celebrouno á par ca Manuel María. Anisia Miranda, Gustavo 

Santiago..., todos eles formando a Alba de Groria de Pardiñas, onde el agora tamén reluce coma unha estrela nas 

noites eternas alumeadas do festival. Nestes días síntese un baleiro en Vilalba e Lugo, ¡como se botan de menos os 

periplos deste sementador de ilusións, soños, utopías...! Pero, somos nos os que levamos o paso cambiado, porque 

el segue aquí, nese xeito discreto pero decidido, co que sempre nos agasallaba coa súa experiencia vital, paso a 

paso, sen arroutadas pero con rigor e nobreza. Seguimos sentindo o seu alento...”. 

 

Bernardo Miguel García Cendán              

XAQUÍN CAMPO FREIRE.- NARÓN. 

ACTO I.- Pregoeiro no Festival de Pardiñas. Agosto 2010. 

 Pedíronme de Xermolos, Guitiriz, Lugo, que fixera unha pequena presentación túa, para incluíla logo na 

revista. Gustouche e contestácheme agradecido. Velaquí  aquel texto: 

Que arriscado é facer de presentador. O misterio da persoa non pode pasar polas apreciacións de ninguén. 

Por moi obxectivos que sexamos, sempre caeremos no reducionismo. Detrás ficará a verdadeira persoa que é 

infinda e inabarcábel. 

E, non obstante, temos de presentarnos e presentar. Non facelo sería de mal educados ou facer de menos a 

aquel que nos está a visitar. 

Na historia da literatura os barbeiros gozaron sempre da sona de seren moi sabidos, habilidosos e 

polifacéticos. As barbarías eran coma universidades populares ás que acudían gratuitamente as máis variadas 

crases de alumnos, cadaquén no grao que  precisaba de formación-información. Dalí sempre se saía sabendo máis e 

con orientacións valiosas para avanzar. Moitos eran bos conselleiros na vida. 

Na lembranza de todos está, por exemplo, o barbeiro do que se nos fala no D. Quijote de la Mancha.  

Nas miñas acordanzas foron célebres “O Pallarego” de Mondoñedo, “Juancito” en Ortigueira ou “Uxío”, o de 

Pontedeume.  Hoxe xa non é igual. Aquilo era 

outra época e outra realidade. 

Bernardo García Cendán sempre foi un 

profundo admirador do seu pai e engaiolábao 

acompañalo no estabelecemento que el 

rexentaba. O pai de Bernardo era o barbeiro 

de Vilalba, o Severino. E por alí pasaban todos 

os días do ano todas as crases sociais da vila e 

das contornas. Era un home culto e cultivado, 

gran lector e pensador, sabía escoitar e 

atender. Tiña unha boa biblioteca. A vida 

fóralle ensinando a ser positivamente crítico. 

Tamén tiña un profundo sentido do humor.  

Esa foi a primeira e máis importante 

universidade na que Bernardo se abriu á vida e 

na que medrou cos mellores hábitos de 

Bernardo nunha táboa redonda nos Encontros da Terra Chá, 

convocados por Xermolos, con Xulio Xiz, Xaquín Campo, Gondar 

Portasany, Chao Rego e Torres Queiruga.  



socialización e sociabilidade, calidades que nel parecen innatas e nas que sobresae por nacenza, ciencia e sabenza.  

Bernardo é un sociólogo dunha categoría excepcional. Só ten un defecto-virtude:  non vai de pavo pola vida. 

Por iso, os das miradas superficiais nunca se han decatar diante de quen están. El é un home sinxelo. 

Se de verdade queres vivir unha experiencia importante na vida, busca por todos os medios, chegar a ter 

trato con Bernardo. Cousa non difícil, dada a súa afabilidade. Podes atopalo na rúa, nun parladoiro cultural, lendo o 

xornal nunha taberna ou relacionándose cos alumnos na Facultade. 

Sempre cos ollos moi abertos ás máis diversas realidades, corazón sensíbel, observador perspicaz e 

conversador persuasivo. E, por saír ao seu pai, está dotado dun característico humor moi fino e tamén algo 

retranqueiro.  

Hoxe estamos de sorte: el é o noso Pregoeiro no Festival de Pardiñas do ano 2010, cos quen ten colaborado 

tantas veces e de quen é un fiel seareiro. Nunca falta. 

Bernardo, moitas grazas.  

 

ACTO II.-. Adeus, Bernardo. 13-06- 2012. 

BERNARDO, AMIGO: 

 A verdadeira valía, e conseguintemente a importancia da 

túa perda, está hoxe silenciosamente no corazón de 

innumerábeis persoas. As bágoas nos ollos saen aló de moi 

dentro. 

Perdemos en ti o excelente sociólogo, o amigo 

entrañábel, o entendido en arte, en música. Eras un bo poeta. 

As musas paráronse en ti desde a nacenza. Por dentro 

rezumabas excelencia. 

Fuches un sacerdote ao xeito de Xesús: pasaches facendo 

o ben e curando aos doentes. Mestre do diálogo e da 

tolerancia. Bo conselleiro. Tiñas a arte da escoita empática, sanante e sanadora. Sempre positivo. Podo 

testemuñalo en innúmeras ocasións. Crítico coas ideas pero sempre amigo do adversario. Servidor da verdade. 

Un profesor documentado, abrindo sempre perspectivas novas de avance e investigación aos alumnos. Tiñas  

un finísimo sentido do humor, exquisito, de altura e sempre respectuoso. 

Da valía daqueles que nos acompañan na camiñada cotiá só tomamos verdadeira conciencia cando nos 

decatamos, ao día seguinte, que xa non estarán fisicamente connosco. Hoxe estou espertando de algo que non 

quixera. A vida é así. 

En Vilalba, en Ferrol, en Lugo, na Universidade, en Irimia e Encrucillada, na lingua e cultura galegas, na Galiza 

e, principalmente na túa familia, estes son días de estar moi xuntos, de falar pouco e abrazarnos moito. De 

agradecerche a túa vida e a túa obra. 

Bernardo, amigo, "só se ve ben cos ollos do corazón, porque o esencial é invisíbel aos ollos da cara". 

Terémoste sempre connosco. Como bo latinista que fuches: Ad multos annos et semper nobiscum vivas.  

E cando te encontres novamente co Severino, o barbeiro de Vilalba, o teu pai, a quen tanto admirabas e 

metiches no corazón de todos, dálle saúdos agradecidos de todos nós, que somos millenta. Non tardaremos en 

pasar pola perruquería. Verémonos. 

Adeus, Bernardo. Sempre teu. Sempre amigos. Xaquín Campo Freire. Xaquín de Roca. 



A BERNARDO GARCÍA CENDÁN, 

AO IRMÁN DE SOÑOS E ESPERANZAS. 

    Mero Iglesias 

      

Aínda estou  

na xenreira contida e na dor, 

na impotencia de verte,  

alí calado e mudo, deitado no silencio. 

E ao darche a man, sei que perdo  

unha man máis, a man amiga, 

a man que estivo xenerosa  

e me axudaba a erguer a cada intre 

das miñas tantas derrotas. 

Alí tendido quixen arrolarte cunha breve canción, 

con unha anaina doce e suave 

como a Lúa de Vilalba, a nosa Matria, 

para que durmises tranquilo 

abrazando o que soñabas. 

Hoxe, Bernardo, quixera ter a verba precisa 

para aloumiñarche a orella, 

mais sei que hai moitos momentos  

nos que sobran as palabras 

porque nada din, ...xa non din nada! 

Por iso chorarei en soidade as miñas bágoas, 

mentres nos mires a todos 

polas nubes da nostalxia,  

facéndonos rir, coma sempre,  

a teu sorrir de esperanza 

co teu vagar sosegado,  

nas lembranzas pola Chaira! 

 

Mero, no día que pasaches.  

     

 



Bernardo García Cendán 

     por Xulio Xiz 

Hoxe teño a dor de corazón de despedir a un veciño, a un compañeiro, a un amigo: Bernardo García Cendán, 

crego, sociólogo e escritor. Para os do meu tempo, Bernardo do Severino. 

O Severino e a Maruja eran seus pais. Vivían na casa que está ao lado da igrexa, na praza, co adro de por 

medio. E o Severino era perruqueiro no máis céntrico do pobo, e alí se daban cita para cortar o pelo, para afeitarse, 

pero sobre todo para conversar, numerosos vilalbeses que atopaban no Severino axeitado contertulio e oficiante 

nunha tertulia interminable onde se falaba do divino e máis do humano. 

Naquel clima dialogante e curioso por todo o relativo a Vilalba e as súas xentes medrou Bernardo, e alí 

aprendeu a razonar, a dialogar, a investigar, a relacionarse con todos. 

Eu tiven unha proba directa de cómo funcionaba aquela vella tertulia cando hai uns anos, Bernardo me 

agasallou cun traballo feito por min hai agora algo máis de medio século. Como eu me manifestei incrédulo de que 

puidese posuír un orixinal así que eu descoñecía, entregoumo publicamente dentro dun acto organizado pola 

Asociación Xermolos. E contoume a historia: Un dos asiduos á tertulia do Severino era profesor na Academia, e 

cando eu fixen un traballo de redacción que lle gustou, gardouno e levouno á tertulia como exemplo do que facía 

un dos seus alumnos. Gracias ao profesor, ao Severino e a Bernardo hoxe –coma nun viaxe no tempo- conservo a 

miña primeira andaina no fermoso mundo da escrita. 

Bernardo era así: amigo fervoroso, entregado, atento, delicado, 

humanista vilalbés para o que nada humano e nada vilalbés lle era 

alleo. 

Xa na madureza dos dous coincidimos nos mais diversos 

lugares: en tertulias da antiga Televisión de Lugo, tendo el alumnos 

da miña familia, sendo os dous membros do Certame Benxamín Paz 

ou no Certame Literario de Vilalba, sendo tertulianos na Ser e – xa 

que logo- faladores semanais en Radio Popular de Vilalba onde 

Bernardo falaba con Antón, amigo imaxinario, co que percorría pola 

noite as rúas vilalbesas, silenciosas, recónditas, en ambiente 

perfecto para pensar e vivir coa imaxinación en calquera outro 

tempo. 

O crego Bernardo loitou duramente contra as miserias que 

sufrían os seus feligreses no Ferrol; foi un crego moderno, dos que 

renovaron o que puideron (o que lles deixaron) da Igrexa que 

herdaron, e nunca se foi dela, pero aprendeu a vivir unha vida libre dedicado a ensinar socioloxía – humanidade- 

que el perfeccionara no Paris do 68, e contribuíu á formación de milleiros de estudantes como persoas tolerantes, 

pacíficas e libres, sempre contra corrente, sempre coa paz na boca, nos ollos e nas mans, sempre coa ledicia e a 

liberdade no corazón. 

Fóisenos Bernardo na tarde do martes, canso de loitar contra un inimigo traidor que asentou no seu corpo 

con mala fe e moi malas maneiras. Á súa beira, a familia, e o desfile incesante de amigos. Agora que xa é historia 

comezamos a sentir a súa ausencia de home bo, xeneroso e de paz.  

A súa lembranza debe darnos forza para seguir camiñando e vivindo coa modestia e sinxeleza, coa 

sinceridade e a paz con que Bernardo o fixo.  

 



O cura do muelle 

SIRO 

O xoves, día 14, enterramos a Bernardo no cemiterio da súa 

Vilalba natal. Tiña 71 anos e era crego desde os 24. Cando Bernardo 

García Cendán chegou a Ferrol nos primeiros oitenta para ser 

párroco do Socorro, estrañouse ao atopar unha cidade 

desestructurada pola existencia de clases sociais moi marcadas, e o 

receo entre o estamento militar, especialmente o da Mariña, e os 

traballadores de Bazán. Bernardo, que ademais de cura era 

sociólogo, quixo estudiar a xénese daquela realidade e empezou o 

traballo, pero a tarefa resultou demasiado grande para quen, coma 

el, adicaba moitas horas do día a relacionarse coa xente, escoitando a quen necesitaba consolo, axudando ao 

desvalido, procurando a felicidade dos nenos, participando nas iniciativas culturais da cidade, ata se converter no 

queridísimo Cura do Muelle, que deixaba o coche aberto toda a noite, en calquera rúa de Ferrol, porque ata os 

cacos o respectaban. O coche era un Seat 600 vello, no que deixaba de se cumprir a lei da impenetrabilidade da 

materia cando levaba os once nenos do equipo de fútbol de Ferrol Vello a xogar un partido noutro barrio ou noutro 

concello. 

Cando marchou a Lugo, perdemos a relación durante algún tempo, pero recuperámola hai dous anos, e 

desde entón foi moi intensa. Sei que non vou esquecer a emoción que sentín un día de maio, cando me chamou 

por teléfono poucas horas despois de saír do quirófano. Eu non estaba preparado para tal proba de amizade, e 

sentín que nunca soubera corresponderlle; pero coido que esa mesma sensación a temos cantos tivemos a sorte 

de tratalo de perto. De aí que a igrexa parroquial de Santa María de Vilalba, onde se celebrou o funeral, estivese 

ateigada de xente de todas as idades, con presenza de numerosos ferroláns; non só veciños de Ferrol Vello -de 

onde saíu un bus-, senón de toda a cidade. 

Bernardo tiña facilidade para a música e a poesía, por eso resultaban tan bonitas as vodas no Socorro, coa 

participación de grupos como o de Manuela e Miguel; e por eso puido ser fermosísimo este funeral, no que se 

cantaron algúns dos seus poemas relixiosos. Digo que puido ser moi fermoso porque o foi ata que interviu o señor 

bispo de Mondoñedo-Ferrol, que decidiu estragalo cunha homilía en castelán. Ata aquel momento eu percibira a 

cerimonia como unha gran fogaza de pan, da que todos, crentes e non crentes, participabamos; coma o arrecendo 

dunha das mil primaveras que Cunqueiro quixo para o galego; o funeral que Bernardo querería para el. Por eso non 

entendín a falta de sensibilidade do bispo; nin que o seu anxo custodio 

non lle advertise de que, ademais de aldraxar a memoria dun bo 

sacerdote que traballou toda a vida por unha Eirexa galega, ía facer o 

ridículo. ¿É posible que o señor bispo non sentise vibrar algo dentro de 

si cando no templo ecoaban seiscentas ou setecentas voces que 

rezaban o Pai Noso? 

 Ao rematar o funeral, moitos indignados entendían que o bispo 

metera a Bernardo unha pedra no zapato; pero estou certo de que o 

Cura do Muelle, aínda que a pedra o amolase, non era un deles. 

 Bernardo era home de ánimo atemperado, de carácter doce e de 

finísimo humor; polo que, dentro da caixa, se mostraría comprensivo, 

sorriría e diríanos moi quedo: «É que para entender non abonda ler; hai 

que vivir e ler». 

siro@siroartista.com 



A PALABRA E A MUSICA 
 

Collemos coma caxato o libro "No papel que mudo escoita", poemario de 

Baldomero Iglesias "Mero", e percorremos Galicia. 

 

Xermolos concibe cada novo libro coma unha criatura que hai que axudar a 

medrar e orientarse nun  mundo non doado para a escrita e converte cada 

nova obra nun caxato para seguir facendo camiño. Nos meses pasados foi "No 

papel que mudo escoita", poemario de Baldomero Iglesias "Mero". 

1.- Principiamos o percorrido na LIBRARÍA SARGADELOS de LUGO, coa 

participación da ilustradora do libro Sabela Arias, Xulio Xiz, David 

Otero, Alfonso García Sanmartín, Mini… O coordinador de Xermolos 

agradeceu no nome de Xermolos e da Irmandade Manuel María a acollida 

deste espazo cultural dedicado ó libro, a todas as iniciativas das 

asociacións de base, e celebrou tantas peregrinaxes a aquel santuario 

da cultura con Manuel María, mesmo presentando obras sobre él. Nesta 

liña remarcou que os colectivos que representaba seguían na liña do 

poeta que tamén foi editor e libreiro, sacando á luz obras que a outras 

c a n l e s  c o m e r c i a i s  n o n 

interesaban.  

Como en todas as presentacións, 

a palabra estivo acompañada pola 

música, nesta ocasión, do 

g a i t e i r o  R a ú l  G a l e g o . 

A g r a d e c e m o s  q u e  v a r i o s 

cantautores e gaiteiros puxesen 

música ós seus versos, pola 

dedicación de Mero a esta arte. 

 

O MELLOR GAITEIRO: “toca a Dios” 

Coma en tantas presentacións e actos de 

Xermolos, foi RAUL GALEGO, un dos mellores 



gaiteiros galegos segundo a critica musical, o que puxo música na Libraría Sargadelos a varios poemas de Mero. 

Lembrámonos doutro momento de plenitude creativa, no Muíño do Rañego en Vilalba, cando alguén sublimado 

pola interpretación deste músico total, exclamou: “toca a Dios”,  porque O GAITEIRO NUBEIRO harmoniza coa súa 

interpretación o humano e o divino. 

Gaiteiro na Deputación de A Coruña, é membro da Asociación de Gaiteros Galegos. Apostou pola tumbal, gaita 

en si bemol. Nacido en Ferreiros da Agolada, iniciase na música moi novo. Xa estudiando no Fogar de Santa 

Margarida de A Coruña, entra no coro de ‘Cántigas da Terra’. Axiña familiarizase cun punteiro e coa arte da palleta. 

Estudia no Conservatorio de Música de A Coruña… Pero, a súa traxectoria como gaiteiro é froito da sensibilidade 

autodidacta, fornecida coa súa participación en varios colectivos musicais de música tradicional: ‘Cántigas da Terra’, 

‘Balet Galego’, e gaiteiros coñecidos, ademais do seu afán pola investigación nas fontes bibliográficas, recolleitas, 

contactos e conversas con gaiteiros e estudiosos da gaita 

en todo o mundo. 

 Creador da nosa música, é tamén un dos máximos 

coñecedores da música tradicional en todas as comarcas. 

No que influíu a súa traxectoria en máis de 30 

agrupacións, dende o 1972 (corais, grupos de gaitas, 

bandas, comparsas de entroido, grupos folk...). Colaborou 

dun xeito decisivo con grupos, a maioría da comarca de A 

Coruña:  como Cántigas da Terra; Os Cinco de Galicia; Os 

Matos; Os Macías; Os Zoqueiriños; o Balet Galego “Rey de 

Viana”; Trisquela; A Trangallada; Carballeira; Os Cardelle; 

Millo Verde; Pablo Quintana; Lembranza; Ramón Puga; 

grupo de gaitas da Deputación; A Marola; Argazo; Os Reiceiros de Brates; Os Romanos; Cantares; Ancoradoira e 

tamén Brisas do Sil (Ponferrada); Os Brigantinos (Betanzos); Aires de Bergantiños (Carballo); Sementes da Arte 

(Ordes); Xolda (Carballo); Albaroque (Carballo); A Quenlla (Lugo); Os Melidaos (Melide), A Gaita de Sarandón 

(Vedra)... Profesor de gaita, percusión e música galega dende 1973 en máis de 30 parroquias, colexios, asociacións 

culturais e veciñais, academias e sociedades.  

Ten impartido tanto relatorios coma sesións didácticas tanto en Galicia coma na emigración: Centro Galego 

Rosalía de Castro (Madrid, 1988), Centro Galego O Noso Lar de Rotterdam (Holanda, 1990), Facultade de Filoloxía 

da Universidade de Santiago (1994), Facultade de peritos do Campus de Lugo (máster de musicoloxía, 1995), no 

CEFOCOP, a profesores de música de primaria, sobre música tradicional, instrumentación e técnicas de recollida 

(Lugo, 1998), Institutos de Bacharelato e Formación Profesional (1974–2004). 

GRAVACIONS: 

1981. “Muiñada”, Cántigas da Terra. 

1985. “Galicia ten Himno e escudo de seu”, Orquestra e Banda do Concello de A Coruña. 

1992. “Colección O Gaiteiro de Soutelo, 3”, Millo Verde; “Escolma de música galega, vol. II”, Millo verde; “Fonoteca 

92”, Aires de Bergantiños e “Albaroque”, Grupo Albaroque. 

1993. “Aires de Bergantiños”, Grupo Aires de Bergantiños e 

“Nadal en galego”, A Quenlla. 

1996. “A Casa que nunca tivemos”, A Quenlla. 

1998. “Doce polainas enteiras”, Edicións do Cumio. 

O seu compromiso coas asociacións de base é recoñecido de 

moitos xeitos, en Carballo pola Asociación Cultural 

“Argazo” (2003),  e no 2005 pola Asociación de San Cristovo no 

“Día do Gaiteiro”, pola Fundación “Wenceslao Fernández Flórez” 

de Cecebre–Cambre, etc. 

Raúl con Avelino Pousa, no Pardiñas pasado. 



2. Xa no outono en BETANZOS, o 27 de outubro, na Sala Azul do 

Edificio Arquivo, convocados pola A.C. Eira Vella. Falou en nome de 

Xermolos, Alfonso Blanco, que fixo un percorrido polas relacións 

sociopolíticas e culturais de Betanzos con Guitiriz. Principiou polos 

tempos de Fernán Pérez de Andrade, o Bo, soterrado en San Francisco, no 

monumento funerario máis artístico de Galicia, feito con pedra de 

Parga, trasladada en carros de bois… Fixo fincapé, no tempo no que dúas 

parroquias de Guitiriz, Buriz e Labrada, dependentes do Mosteiro de 

Monfero, pertencían á provincia de Betanzos. Detívose sobre todo no 

destino común no s. XX, por unha banda acudindo á memoria histórica, 

pois Guitiriz participa con Aranga e Betanzos da ignominia de tantas 

persoas paseadas na guerra e na posguerra, despois do golpe de estado 

do 36, e por outra, as ligazóns coa creación literaria a través de Díaz 

Castro e Manuel María. O primeiro pasou veráns na Ría de Betanzos e 

Manuel María foi asiduo a celebracións betanceiras. 

Interviron Sabela Arias, Alfonso García Sanmartín, Xulio Xiz, Mini, 

David Otero. 

A música estivo na voz e na arte de  

    Miro Casabella 

Miro Casabella ven participando en moitas actividades de Xermolos e da Irmandade Manuel María. A súa 

relación con Xermolos vén de vello… Naceu  na Ferreira do Valdouro. Emigrou a Barcelona en 1964, onde estudou 

na Escola de Arquitectos. Aínda que o seu interese pola música é temperán, a experiencia catalá meteuno en 

contacto co movemento da Nova Cançó. Debuta no 1967, con cantantes da Nova Cançó Catalá. Grava os seus 

primeiros discos, a finais dos sesenta: Miro canta as súas cancións e Miro canta Cantigas de Escarnho e Mal Dizer, 

EP's de catro cancións. Contacta co grupo Voces Ceibes a mediados do 1968, cando Benedicto e Xerardo Moscoso 

acudiron á capital catalá co gallo de gravaren os seus 

primeiros traballos. Miro integrouse no colectivo e 

mesmo chegou a participar do seu concerto 

fundacional en Compostela, o 1 de decembro. No 

1969 coñeceu en Barcelona a Paco Ibáñez, ao que 

acompañou en xiras por Francia. En París coñeceu 

ao cantor portugués exiliado Luís Cília con quen 

tocou en Galiza e no resto do Estado español. No 

1970 participou no I Festival da Canción Ibérica, 

xunto con Paco Ibáñez, Luís Cília, Xavier Ribalta, e 

José Afonso. Tamén nese mesmo ano tocou en París 

na Festa da Humanité, a festa do Partido Comunista de Francia, onde actuaron tamén Georges Moustaki, Paco 

Ibáñez ou Joan Baez. 

No 1974 Voces Ceibes finaliza o seu proxecto e comeza o Movemento Popular da Canción Galega onde, cunha 

perspectiva ampla, tiveron cabida múltiples artistas de distintos estilos. Miro musica pezas de teatro en galego e 

discos de historias para rapaces. A partir de 1976 a desaparición da censura franquista propiciou a aparición dos 

seus primeiros traballos longos. Aínda que meses despois, na primeira actuación en Guitiriz, da man de Xermolos, 

aínda tivemos que presentar as letras á autoridade gobernativa.. 

En 1977 veu a luz Ti, Galiza, onde figura (con letra de Xosé Manuel Casado), O meu país, unha das súas cancións 

máis populares. Un ano máis tarde publicouse Treboada, con arranxos de José Mário Branco e a colaboración de Pi 

de la Serra. A composición que dá título a este segundo 

disco está inspirada no Cerimonial da Treboada de 

Tomiño. Ambos os dous traballos amosan unha peculiar 

mestura entre a canción de intervención social e a música 

tradicional, unha marca característica do autor, que 

ademais de inspirarse en formas populares e cantigas 

medievais, non desbota o emprego doutros instrumentos 

alén da guitarra, como a zanfona ou a arpa. 

A finais dos anos 70, Miro entrou en contacto co grupo 

folk DOA, que lle propuxo colaborar no seu primeiro 

traballo, co que actúa en Pardiñas eminentemente 

instrumental. A súa colaboración non foi máis alá do 

primeiro traballo (O son da estrela escura, 1979) e rematou a principios dos 80. O último traballo individual do 

cantor foi o disco Orballo, no 2004, cunha canción dedicada ao Prestige. Despois desta desfeita actúa en Guitiriz, 

nun concerto contra a ignominia do Prestige. 

Discos en solitario 

Miro canta as súas canciós (EP, Edigsa-Xistral, Barcelona, 1968); Miro canta Cantigas de Escarnho e Mal Dizer (EP, 

Edigsa-Xistral, 1969); Coma os vellos trobeiros/O meu país (Single, EMI, 1972); Miro Casabella A Bandeira (Single, 

Ariola, 1977); Ti, Galiza (LP, Ariola, 1977); Treboada (LP, Ariola, 1978); Orvallo (CD, Picap, 2004); Como membro de 

DOA: O son da estrela escura (1979). 

Discos colectivos 

Galicia canta (LP colectivo, Pobovox, Caracas, 

Venezuela, 1970); 7 anos de canción galega (LP 

colectivo, Ruada, A Coruña, 1979); Galiza a José Afonso 

(concerto ao vivo, 1985, duplo CD, Edicións do Cumio, 

2000); Noticia da Nova Canción Galega (Duplo CD 

recompilatorio; 1996); Está en nuestras manos (Amnistía 

Internacional, Principado de Asturias, Fono Astur, 2006); A 

voz da terra. Músicas do Instituto Lucus Augusti (CD, 2007); 

Miro Casabella, CD recompilatorio persoal feito por Miro 

Casabella para acompañar a edición do libro de Xan Fraga 

Miro Casabella e a Nova Canción Galega. Galaxia, Vigo, 

2008. 

Colaboracións 

Falsterbo 3 (1969), recitando Monólogo do vello traballador de Celso Emilio Ferreiro. 

Aló cando os animais falaban... (contos do pastor conteiro), (Ruada, 1979), participando na adaptación, interpretación e 

3.- O 15 de decembro, no RECTORADO de PONTEVEDRA, convocados pola 
Asociación Maio Longo presentamos a obra de Mero. Comezou falando 

Alfonso da honra que supoñía presentar o libro de Mero, alí no 

Rectorado de Pontevedra. No mesmo edificio onde estivo Gráficas Torres, 

nas que Manuel María publicou o seu primeiro libro Muiñeiro de 

Brétemas, tal como celebra unha placa colocada noutra cara daquel 

edificio. “Agora presentamos o libro de Mero, un dos seus primeiros 

poemarios baixo a estela de Manuel María que tanto fixo pola edición 

dos primeiros versos de tantos autores”. Falou do significado de 

Muiñeiro de brétemas, para a Irmandade Manuel María, que agora mesmo 

ten o seu xorne nun muíño de Vilalba, o do Rañego, porén o libro de 

Mero pertence á colleita As foulas do Rañego. 

 

A música estivo na voz e na interpretación de 

   TINO BAZ. 
Este cantautor participa en moitas das actividades de Xermolos e da 

Irmandade Manuel María. Nado en 1972 no barrio da Robaleira, no porto 

da Garda. Tino Baz amosou dende a súa nenez disposición para a música e 

facilidade para cultivala, 

sumadas a unha 

fervorosa devoción polo 

canto, herdada de seu 

pai e presente no 

entorno familiar. 

Comeza a toca-la gaita 

ós oito anos con “Os Pelouros”, dirixidos por 

Manuel Álvarez, mais tarde, en 1.983, 

incorpórase o grupo “Os Petóns”, sendo director  Xosé M. González Peniza, gaiteiro local 

con sona de bo mestre. Participa das primeiras Festas da Poesía do Condado, nos 80, onde 

sendo neno, albiscaba un espacio cultural diferente, alí xermolaba unha mensaxe lírica de 

combate e de reivindicación nacional a través da palabra. No 1.990, Suso Vaamonde fixo 

de ponte para que Tino Baz formara parte de “A Roda”, como gaiteiro, cantor e percusionista, nacendo unha 

amizade, decisiva no desenrolo de Tino, como músico e cantor. Inflúe nel, ostensiblemente, a pegada de “Fuxan os 

Ventos” e mais concretamente “A Quenlla”, fundamentalmente a través dos compañeiros e amigos Mini e Mero. 

Gaiteiro autodidacta, tivo tamén en Juan Álvarez, anónimo pero grande gaiteiro local, un grande conselleiro e 

informante tanto en cuestións estéticas como na súa propia visión da nosa música popular. Defensor rexo do 

galego. Deixa A Roda i escomenza a súa andaina en solitario polo 1997. O contido do seu repertorio é o resultado 

do tratamento de adaptacións de pezas populares mesturado cá palabra dos poetas. Así atopamos xunto a 

melodías tradicionais, musicacións de Manuel 

María, Celso Emilio Ferreiro, Xavier Seoane, 

Marica Campo, Bernardino Graña, Xosé Carlos 

Gomez Alfaro, Manolo Pipas, Francisco Álvarez 

Koki, ou de veciños seus que atopan na poesía 

unha canle de expresión. Tamén hai un espacio 

para musicacións de textos feitos por él mesmo. 

Manexa para desenrolar os concertos, a zanfona, 

a gaita, a guitarra e distintos instrumentos de 

percusión. Na actualidade combina as actuacións 



có campo da didáctica, como mestre de gaita e 

pandeireta no Baixo Miño, imparte charlas e concertos 

didácticos polos colexios con instrumentos populares, 

facéndolle chegar ós nenos a nosa Música Tradicional. 

Experiencia docente que ten espallado por todo o país, 

mais tamén polas terras de Andalucía. Invitado por A 

Nosa Galiza de Xinebra, dirixiu (2001) un Obradoiro de 

Canto e Percusión para as Pandeireteiras Algueirada. 

Participou có grupo de poesía pontevedrés Colectivo 

Pindoulo,  colaborando no seu repertorio de 

representación oral. Asimesmo, é membro do grupo de 

teatro Escena Popular, co que ten creado aportacións 

musicais. Dirixiu na Guarda ás pandeireteiras “As 

Batuqueiras do Tegra”. Comparte experiencias cos gaiteiros Treixadura e o Orfeón Treixadura, a raíz da gravación 

no 3º disco de Unha noite non é nada. Presente na FESTA DO AVANTE, do Partido Comunista Portugués no Seixal, 

2003, co grupo Na Virada de Cangas. No 2004, actúa como solista có proxecto musical escénico Son de Aquí, con 

Leilía, Gaiteiros e Orfeón Treixadura, Títeres Tanxarina e o actor Quico Cadaval. Colabora na gravación do disco 

Estremonías de Quempallou, cantando a peza “Coplas do mercado”, e no disco de As donicelas “Que nunca foi 

abalada”, “ O romance das nove ondas”. En  decembro visita Cuba, cantando na Casa da Poesía da Habana, na 

homenaxe á cantora Teresita Fernández, artista, pedagoga e matriarca dos cantores en Cuba e aos membros da 

Vella Trova Santiaguera. 

No 2006, participou no proxecto O Quiquiriqui, para a Asociación de Gaiteiros, sobre a tradición musical e 

cultural do Nadal. Actúa en Euskadi na Cátedra de Estudos Galegos de Deusto i en Álava no Centro de Estudos 

Galegos. No 2007, percorre o país con A Quenlla e Miro Casabella no Vai de Camiño. Asistiu en Xenebra ao XL 

Aniversario de A Nosa Galiza, co gaiteiro Xabier Blanco de Moaña e a poeta i escritora Carmen Blanco. Participa en 

Portugal no Forum de Maia, na homenaxe a Zeca Afonso, representando a música. Xa co seu disco Cinsa Namorada, 

participa na homenaxe de Xermolos a Marica Campo, e organizada pola Irmandade Manuel María fai a súa primeira 

presentación en Lugo, na Aula de Caixa Galicia.  

Un dos que participou na presentación en Pontevedra, entre o numeroso 

publico, foi Marcial González, que despois compartiu con todos a súa lectura en 

Galicia Dixital, nun ano no que nos acompañou en varias intervencións analizando 

o libro: 

 

No papel que mudo escoita  

    por Marcial González 

“Madurados en noites e en días curtos de varios anos...” escribe o autor na presentación do seu poemario. 

Eu non sei canto tempo se estivo madurando. Pero a obra “no papel que mudo escoita” ergue, trascende, 

transmuta, conforta e conmove. 

Eu madurei case un ano a lectura. Este libro é para ler, para reler e canto máis lectura máis emoción e máis 

pensamento. Hai que lelo como beben os paxaros. 

Estou escribindo as miñas impresións. Non lle escribo ao autor nin á ilustradora nin á editora. Escribo como 

lector afervoado desta obra e impresionado por ela. Sen ningún outro respiro nin nengunha outra carga. 

Tino Baz (terceiro) xunto con Marcial González (segundo),  
na presentación. 



Comezo co menos importante. Percibo que o autor, para que o libro non se fora máis aló de 350 páxinas, 

dispuxo, versos corridos por mor ao aforro de papel. Deduzo que a maquetación -densa, na densidade dos asuntos- 

non se realizou pensando nunha visualización en harmonía, comercial, organizada e chamativa. 

Despois do escrito, escribo, que o contido é o que importa e así, seguramente, o entenderon editora e 

impresora. 

Poñámoslle o defecto do vestido, que se esta eiva tivera o libro, queda folgadamente oculta pola intensidade 

e forza creativa que contén e polas ilustracións, que están á altura. 

Son trescentas trinta e oito páxinas de poesía vigorosa que nos levan ao amor, á inxustiza, á morte, á vida e a 

esperanza. 

Nesta obra -que eu califico de excepcional- Mero, Baldomero Iglesias, como poeta, e Sabela Arias, como 

ilustradora, déixannos, polo de agora, o mellor de si mesmos. O libro, polo tanto, ten un dobre valor. 

Mero, creador de expresións casi imposible, fala (escribiu, pero óese o seu falar poético) nun galego con 

riqueza léxica natural, como saída da superficie, como extraída da máis fonda rega. Dálle ás palabras comúns 

excepcionalidade, rescatándoas -non sei como- da aparente fraxilidade oral. Dálle altura ao linguaxe común: púleo, 

transportao, sitúao, con precisión, ata elevalo. Nono complica, enténdese. E se alguén nono entendese con 

exactitude, emociónao, ata metelo dentro.  

Poemas inmensos dos que emanan, pingan, música e 

profundo sentimento á Patria galega, á terra, ás soidades e á 

actualidade 

“Cantar é sentir xuntos na nostalxia 

cara un mar de esperanzas,...meu amigo! 

Cantar e algo máis que dicir algo, 

é modular un alento aterecido.” 

Os poemas parecen cantar sós, semellan ter saídos do 

máis profundo da alma do poeta e cantor nun repente, nun 

burbullo axigantado, por veces estremecedor. Seguramente, en 

algunhas ocasións, coma doridas gotas pingueiras de aura 

fresca, saudosas, sabedoras e cargadas de experiencias: 

“...Cando xira e cando canta, 

cando sente e cando trema 

cando estremece unha brisa 

cando conxela unha pena 

e fóra de nós non marcha 

e dentro de nós se queda...” 

Mero, o poeta, o cantor, fai que sexa posible engrandecer e darlle entidade excepcional, singularidade e alma 

rescatada ao que -desgraciadamente- nin sequera ten trascendencia local, anque debería tela. E moita. Exemplo 

temos nunha mostra do poema ao pequeno Río Gaiteiro, do concello de Mesía: 

“O Gaiteiro é o noso río 

o que pasa por Xanceda. 

Hoxe case non ten vida 

por culpa dunhas barreiras 

que ademais de quitar barro 

quítanlle sangue das veas...” 



Mero, o poeta, o cantor, “no papel que mudo escoita” é quen de acender o espírito e os horizontes en 

composicións de aparente sinxela natureza: 

“...Unha luz nova, dun amencer que xogaba a ser silencio...”  

Mero, o poeta, o cantor, é quen de estremecer ao papel “que mudo escoita” con creacións que rezuman 

espontaneidade e das que aurean, inevitablemente, música. Porque anque o poeta parece querer desbotar esa 

música e pasar da métrica nono consegue. A musicalidade pode con el. Creo que non debera loitar contra si 

mesmo. 

“Aqueles de luz e cores, aqueles de primavera. 

Os de solpores de outono que quedan tras da tormenta 

despois da furia do alustro cando estremece na cerca, 

cando os lóstregos relampan, detendo a luz entre as tebras”… 

Extraordinario me parece a min! Así presentado emocióname e conmóveme, exactamente igual que en versos 

octosílabos. E prenden, igualmente, na memoria, que tamén é do que se trata. 

As páxinas desta obra quedan mudas “no papel que mudo escoita” cando, Mero o poeta, o cantor, escribe: 

“....Que non sei, estou atado e recluído 

e non sei desafogar doutra maneira, 

con palabras que se funden e se abrazan 

volvo á pluma da frauta canaveira 

envolvéndome nas letras escaldadas 

sobre un aire de conceptos que sentencian 

esas mágoas sobre a area debuxadas, 

sobre alentos, desalentos e máis penas, 

describindo un mar de pensamentos...” 

O que antecede é parte dun poema que abre o libro e que o autor dispuxo como en prosa poética -en verso 

corrido, como eu digo- posiblemente para axustarse á paxinación. Pero non pode evitar que a musicalidade estale, 

emocionando. 

Mero, o poeta, o cantor, faime revivir e sentir os ecos da nosa Galicia diversa. Ademais, do universo noso, fai poesía 

universal. Así, cando canta a Xanceda: 

“...Entre o aire dos camiños 

e o fume das chemineas 

cando sobe cara o ceo 

como pregarias que rezan...” 

E canta a outras terras de Mesía. E describe, nun poema, nun cantar, que parece estar en pranto en cada sílaba, a 

morte asasina e inútil de Hortensia Mosquera, ocorrida en Xanceda nun tempo de tebras. Nesta composición 

utiliza, seguramente con toda a intención, ritmo e cadencia de canción de cego, para poñerse na memoria popular, 

unha fórmula de grande utilidade, para que o poema vaia a onde o autor quere achegalo. Tamén aquí inclinase por 

dispoñer os versos en dezaseis sílabas. Pero non importa, queda, de igual maneira, a música no cantar, dispóñase 

como dispoña.  

“Morreu doída en silencio, morreu cuberta de pena... 

Na acta de defunción tuberculose lle inventan.” 

Para dificultar máis algún dos seus poemas chamo a atención sobre o dedicado a Federico García Lorca, incluído na 

páxina 90: 

“Canto doe a dor, canta dor, cantador”. 



Os sonetos das páxinas 154 á 157, son, para min, de especial siñalamento: 

“Se queres vir connosco, á nosa beira, 

as de amosar o amor que tes á Terra 

e proclamar o que en silencio berra, 

donos de nós, coa lingua por bandeira.” 

Mero, o poeta, o cantor, deixa fluír, máis se cabe, os sentimentos e a súa creatividade cando alude a Vilalba, á Terra 

Chá, a Mesía, a Lugo e á muralla, a Duarría (Castro de Rei). A temática é variada: amor, Patria, misterio, soidades, 

xustiza, paixón, porvir e esperanza. 

“Se tes que chorar, chora... 

... Expresa en mudas verbas as nostalxias”.... 

Mero, o poeta, o cantor, canta a Lugo, en gris, azul e verde: 

“Chove gris en Lugo 

sobre as pedras... 

Chove azul en Lugo 

cando orballa... 

Chove verde en Lugo 

docemente e moi mainiño 

cando ao lonxe, desde o Parque 

pousa a ollada sobre O Miño”. 

Mero, o poeta, o cantor, aborda a crise actual: 

Pagamos os pobres  

o enorme desfalco 

dos que aínda rouban 

pois sempre roubaron...” 

A min quedoume dentro, teño comigo “A Emparza” da páxina 151: 

Vén á malla, mallador, 

que está rompéndose a emparza 

sen o soño de irmos xuntos, 

perdida toda esperanza, 

seremos xente sen pobo, 

seremos corpo sen alma, 

a primavera sen flores, 

seremos terra sen patria. 

Seremos ou non seremos, 

...seremos nada de nada! 

Ao “Relato impreciso de 1837, mortes carlistas en Vilalba” (páxina 266) sóbralle o de “impreciso” do título. O 

poema é preciso. Denso, si, pero preciso e didáctico. 

Mero, o poeta, pecha este poemario (páxina 350) cun canto a Duarría. Canto que, deduzo, saíu, estremecido, do 

amor pai: 

“Irei, padre, 

lavar as fazulas 

no río da présa 



que as pingas da cara 

coas mágoas que pesan 

evocan amores 

salgados nas xerfas, 

e bágoas, salaios, 

sorrisos e queixas 

salpresados, doces 

nas frías meixelas.” 

Eu gardo este “papel que mudo escoita” coma un tesouro. Non só o gardo, míroo e póñome a lelo cada vez que 

quero sentir, trasladarme e conmoverme. 

Aviso de que é libro sen guieiro (sen índice) con prólogo de Mini, amigo e compañeiro inseparable do autor e dúas 

entradas presentación. Xeralmente as páxinas de presentación case ninguén as lemos. Agardo que me fagan caso e 

que non pasen delas; o resto, a corazón aberto, ata a páxina 350, conmociona. 

“No papel que mudo escoita” non é un poemario. É, o poemario, o libro de poemas, que transmite e trascende.  

É a obra -unha pequena parte dela- dun poeta grande, xenial e fecundo, con ilustracións xeniais dunha ilustradora 

xenial. 

Levado polo contido escribín o que quería escribir, madurado, despois de meses de lectura. Cargado de emocións 

por este libro. O libro que sego lendo, para confortarme. Para emocionarme. 

“No papel que mudo escoita” autor, Mero (Baldomero Iglesias) ilustracións de Sabela Arias, edición da Fundación 

Manuel María da Terra Chá. 

27-03-2012 

Coñecemos a Mero pola súa actividade 
musical ao largo de Galiza 

Nación, unha vida 

FRANCISCO CARBALLO CARBALLO 

 Baldomero Iglesias –Mero- (Vilalba, 1951) publica “No papel que mudo escoita”, un 

poemario vibrante. É a corda musical que se transmite na palabra. É unha autobiografía 
lírica de amor á Patria, esa nación amada, vida de Mero non só canto. 

 Coñecemos a Mero pola súa actividade musical ao largo de Galiza. El máis Mini- X.L. 
Rivas- forman un dúo de presenza musical inolvidábel. Mero ten publicado poemarios 
premiados como: “Na lonxitude do tempo”, 2006, “Recendos do luz e de sombra”. Mini e 

Mero recibiron o Pedron de Ouro no 2009. 
 Este novo libro “No Papel que mudo escoita” recolle unha longa andaina do mestre 

Mero e do cantor Baldomero. Un inicio na coral que harmonizaba a misa radiada en Lugo, 
logo, 1972, en “Fuxan os ventos”e desde 1984 en “A Quenlla”. Na escola, no lugar, e neses 
colectivos musicais, Mero vive as alegrías e os pesares de Galiza, versifica e canta a paixón 

solidaria con este país atormentado. 
 A súa autobiografía identificase co país, con esta patria, con esta nación: os seus 

poemas gravan as doenzas e as medicinas a curaren: 
 
 “Non temades chamarlle Nación ao lugar da vosa orixe.. 

 Que un é de onde nace, que un é de onde mira e ve, 

http://terraetempo.com/artigo.php?artigo=2356&seccion=13****#
http://terraetempo.com/perfil_colaborador.php?colaborador=17


 de onde escoita e sente, de onde ama e fala,  

 de onde soña e medra, de onde tripa a terra 
 e deixa pisadas sobre as follas murchas de calquera outono, 

 debullando bágoas do corazón que agroman a esperanza”. 

 Vai ser a lingua o grillón a ter a múltiple cicatriz das loitas nacionais: 
 

 “Este idioma meu, noso, 
 Con falas nativas de verbo amoroso, 
 o máis pracenteiro, 

 resoa no ar, punteiro grilleiro. 
 É de tombal rouco que en notas cativas, veraces, 

 nos enche o espazo 
 0 moito e o pouco, a nada e o todo”. 
 

 A Patria ten milleiros de resoanzas no corazón de Mero: 
 

 “Non tan só son terra as dimensións da miña Patria.  
 Son campos e montañas cheas de anceios, son o mar e son os ríos, 
 as gándaras que corren rebuldeiros os meniños.. 

 A grandeza da Patria está en ti mesmo 
 na importancia da túa estima, a túa existencia 

 que por cabo e final onde remata 
 o horizonte, que non priva a ollada inmensa 
 fascinada de auga, pola luz, polas cores, 

 ese paso sosegado por camiños e rodeiras, 
 observando tras dos signos que medraron  

 esa Historia que quedou baixo das pedras”.  
 
 O libro, que, ás veces, toma a forma de prosa poética, alcanza ritmos vivaces. Mais que 

dominio do idioma, hai unha conciencia psicosociolóxica paralela a de Manuel María, un 
autor tan querido por Fuxan os ventos e por A Quenlla. Mero expresa preferentemente esa 

conciencia antropolóxica e social, mentres M.María sobrevoou o nivel político. Mero entra así 
no clube dos poetas de nación, de Galiza; faime lembrar a Avilés de Taramancos, arquitecto 
poético deste país, a M. María e a longa serie de poetas de nación neste tempo dourado da 

literatura galega. 
 O libro leva ilustracións de Sabela Arias Castro que marcan e embelecen os espazos 

seriados. 

 Baldomero Iglesias, Mero, No Papel que mudo escoita, 348 pp., ed. Irmandade Manuel 

María (en Os Xermolos, Guitiriz). 

4.- A presentación en A Coruña foi 

dobre e moi especial, moi afectiva, 

o 29 de maio, en primeiro lugar no 

TALLER DE LITERATURA da 

Biblioteca Provincial da Deputación 

de A Coruña, no TEATRO ROSALÍA 

DE CASTRO, onde un día Manuel 
María recibiu a homenaxe nacional. 

Foi un acto moi didáctico, onde se 

coñeceron e vibraron todas as 

fibras dos versos. David Otero, 

pedagogo e mestre sobranceiro do 

noso idioma foi desentrañando as esencias da poesía de Mero. 



Xa mais tarde a presentación na SALA DE 

ARTE-IMAXE de A Coruña, foi UNHA 

FERVENZA DE TODOS OS SENTIDOS. Foi un 

mergullarse nun mundo de cores, sabores, sons, 

formas, palabras... O mellor berce para o 

nacemento da escrita. 

Compartimos a presentación coa exposición do 

pintor galaico-portugués Xavier Magalhaês. A 

música interpretouna o gaiteiro Raúl Galego e o 

cantautor Miro Casabella, e os asistentes 

degustaron os famosos “CAPIZOS DO FONDO DA 

FRAGA DE CECEBRE”, uns deleitosos bombóns de 

noces e figos creados por Paula Patiño. 

 

No fondo da fraga, no medio do bosque de Cecebre, unha moza, da casa dos Capizo, preparaba doces de 
chocolate cando por aló pasou un músico que, co arrecendo da cociña, quedou enfeitizado ao probar 

aqueles bombóns de noces e figos, e da súa gaita xurdiu esa melodía do pasacorredoiras do chocolate 

con figos e noces que a acompaña.  

Estes son os famosos Capizos do fondo da Fraga de Cecebre. 

Música e letra de Raúl Galego 

 
Xavier Magalhaes (1953), autodidacta, nace ó mundo da 
pintura apoiado por Laxeiro, grandes amigos ata a morte 
do creador de Lalín. Expón no 1990 en Vigo, as súas 
orixes, e despois en toda Galicia e norte de Portugal. A 
súa primeira exposición individual na Casa da Parra de 
Compostela (1992), converteuno nun pintor senlleiro 
entre os máis novos. Remarcando a súa mestría no 
Castelo de Soutomaior, en Arcade. A critica escribiu: 
“Magalhaes adoita traballar con tintes de cores sobre 
papel. Debuxante imaxinativo, utiliza pinceis ancha banda 



para os seus trazos enérxicos, agresivos. Cos que constrúe un mundo de figuras esquemáticas, de raíz neocubista... 
O seu temperamento apaixoado, vitalista, expansivo, convídao ós grandes formatos”. 
A música estivo na maxia de MIRO CASABELLA E RAUL GALEGO, como en anteriores presentacións. 
Miro cantou varios poemas do libro de Mero: unha canción de amor "Cántame esa canción..." e outra que fala de 
"Non cantarei contigo unha canción se non vés canda min facer camiño”. 
 

5.- A LIBRARIA PEDREIRA de 

Santiago foi a estación 

seguinte neste percorrido, xa 

no mes de maio. Ateigada de 

publico contou con outro lector 

afortunado do libro de Mero, 

Xosé Lois García, e coa música 

do Gaiteiro Raul Galego. Foi 

u n h a  p r e s e n t a c i ó n  m o i 

participativa, xa que leron 

poemas Xoán Xosé Abella e 

outras e outros. 

6.- O 13 de xullo a FUNDACION 

FERNANDEZ FLOREZ volveu a solicitarnos 

o  b a u t i z o  d a l g ú n  l i b r o .  U n h a 

colaboración que agradecemos pola 

amizade que mantemos. Alfonso, o noso 

coordinador, lembrou o paso por Guitiriz 

de Fernández Flórez, mesmo escribindo e 

tomando café moitas xeiras, por exemplo, 

no Hotel Tomé… Quizais aquí se atopou 

con escritores portugueses coma Hugo 

Rocha, ó que lle fixo algún prólogo. 

 

7.- Os libros na rúa. 

Dende fai varios anos, os libros de 

Xermolos viaxan a feiras e festas na 

busca de lectores, ó xeito tradicional 

de facer chegar á xente a escrita. Son 

ducias de celebracións: 

artesanía, música, ferramenta, 

e t c :  R i o t ort o ,  Or d e s , 

Vilagarcía, Rubián, Lóuzara, 

etc. Na foto, na Feira de 

Artesanía en Outeiro de Rei, 

unha lectora acaricia o libro 

de Mero: No papel que mudo 

escoita, unha das novidades 

deste ano. 

 

 Proximas estacións A Estrada, Trazo, 
 Xanceda. 



XERMOLANDO en todas as 
estacións, en todas as latitudes 

 

I.- No VERÁN, a recolleita de froitos do Festival de 
Pardiñas, principiou cos derradeiros saloucos do luns…  

O martes, La Voz de Galicia, na súa edición de Lugo, baixo a sección de  “El Adarbe”, 9 de agosto do 2011, 
facía súa esta análise, a xeito de editorial, na primeira plana, sen sinatura, coma unha ollada de toda a redacción. 
Recollémola porque capta o espírito do festival:  

A TRADUCION DE MEMORIAS DUN NENO LABREGO 

Ó XAPONÉS. 

Foi na XXXII edición onde naceu a idea de traducir as 
Memorias dun neno labrego de Xosé Neira Vilas, ó xaponés. 
Pardiñas é sempre un manancial de creatividade, da música 
e de todas as artes. María Xosé Lamas, nun artigo desta 
revista dedicado a Antía Cal lembra o festival no que 
descubriu a esta, que dende moza a entusiasmaba. Manuel 
María encargou a Mini e Mero a música para a súa obra “Os 
Irmandiños”, noutro Festival, e así Pardiñas é unha voráxine 
de creatividade. 

Tadashi Yamamoto, profesor da Universidade de Tenri, 
coñeceu a Neira Vilas, neste festival, foi unha conversa 
viva e alongada. O profesor xaponés veu a Pardiñas 
porque está a facer unha achega investigadora sobre o 
festival, a súa dimensión antropolóxica e Neira Vilas é 
un asiduo do Festival. 

  Tadashi Yamamoto está a facer unha achega 
antropolóxica ó Festival de Pardiñas, dende a 
Universidade de Tenri- Xapón. Non só no Festival, varios 
de Xermolos tivemos encontros no verán con este 
profesor, analizando as orixes e a traxectoria do 
Festival. 

“Un año más Pardiñas ha sido un éxito y todo gracias al empeño de una asociación y de su 
alma mater, que son capaces de ofrecer por unos días mucha felicidad y fiesta a una juventud a 
veces tan olvidada por los que mandan. En épocas de crisis, de indignación, son más que nunca 
necesarios movimientos como el que aporta Xermolos. Lástima que no cunda, en todos los órdenes, 
este ejemplo”. 

El Adarbe, La Voz de Lugo, martes 9 de agosto del 2011. 



II.- OUTONANDO: 

Un mes de seitura: A RECOLLEITA DO OUTONO… 

 Xermolos acompasa a súa vida ás estacións da natureza, estoupa de ledicia coa chegada da primavera, 

celebrando o Entroido, arrequenta o corazón co tizón do Nadal, na lareira dos nosos fogares, alimentando os soños 

dos nenos e dos maiores coa cabalgata de Reis, reforza as festas do verán. Todos os días abre a Biblioteca, a Casa 

das Palabras, o Obradoiro da Historia, a Casa das Artes de Pardiñas 

Un mes de Xermolos: do 1 ó 31 de outubro 

 Esta reseña de outubro, advirte da proxección da actividade de Xermolos a cada xornada, máis intensa, 

segundo sexan as ondas de radiación: Galicia, a Terra Chá, Guitiriz… Ata o seguimento destes actos nos xornais 

comarcais de Bueu, Betanzos, Vilalba, etc., son unha proba máis da nosa incidencia no país. 

O OUTONO é o tempo privilexiado dos creadores da Terra Chá. Por iso estes actos deitan tanta creación, da que 

compartimos algunha nesta sucesión de acontecementos da pasada outonada: 

1.- Día 1.-  

XERMOLOS E A IRMANDADE MANUEL MARÍA NOMEA A ANTÍA CAL, 
CHAIREGA DE HONRA     
Na Casa da Cultura de Vilalba: TÁBOA 
REDONDA, coa intervención de: 

Avelino Pousa Antelo 

Xosé Neira Vilas 

Carmiña de Soutomaior 

Xosé Manuel Beiras Torrado 

María Xosé Lamas 

David Otero 

Xantar de irmandade na Nova Ruta de Vilalba 

Concerto de Mini e Mero  

 

O pasado día 24, o día de San Xoán, a Fundación 
Otero Pedrayo homenaxeou na Trasalba de Don 
Ramón a Antía Cal, entregándolle o Premio 
Trasalba. O coordinador de Xermolos foi convidado a celebrar a misa na igrexa parroquial, onde falou deste xeito: 

“Compartir esta asamblea de amizade é concentrar toda a emoción daquela primeira, cando Xesús de Nazaré 
sentouse á mesa cos seus amigos e discípulos, deixando naqueles xestos e palabras a súa manda de amor e xustiza. 
E vivímolo facendo memoria de Don Ramón, que tamén testamentou a celebración destes sinais de liberación e 
solidaridade un día coma hoxe, proxectando nesta paisaxe a súa ansia de xustiza, como propia do noso xeito 
específico de ser, e abofé que cando un penetra nesta chaira de Amoeiro sinte aínda máis a súa presenza 
inmorrente na paisaxe humanizada para sempre do noso patriarca. 



O Cristo de Otero é o “Cristo dos homes da loita ca terra e o vento, sinxelo”. Rexeitaba o dos prepotentes e 
opresores. 

Xesús de Nazaré, igual có petrucio de Trasalba, tiñan un sentido labrego de transmitir a súa mensaxe, a través de 
sinais como as centeeiras ou as cepas de viño, que agora nesta mesa nos sirven de vencellos coa Terra Nai e os 
nosos devanceiros. Don Ramón sentiu tadas as paisaxes do país, coas súas diferencias e virtualidades, hoxe 
actualizadas nun dos seus eidos máis vizosos: Antía Cal. Hai semellanzas entre ambos os dous. Algunha imos 
debullala… Antía enchoupada pola mesma paixón, vive o espírito do noso pobo na vangarda de muller e mestra, en 
tantas experiencias, dende o nacemento na emigración preto do Parque da Fraternidade da Habana ata a súa 
veciñanza rural en Muras, que o peregrino de todos os camiños, cualificou na súa Guía de Galicia, coma núcleo de 
emigración naquel tempo. A Fundación Otero Pedraio está a corresponder deste xeito á xenerosidade deste autor 
con Galaxia, na recuperación da nosa identidade, e acerta nesta personalización do noso guieiro en Antía, porque 
foi sempre a encarnación radical do espírito do noso pobo. Non só tivo a coraxe de facerse coma unha persoa 
cabal, senón que coma o noso patriarca asemellouse a un destes carballos rexos e frondosos que retoñan coa súa 
seiva en infinidade de discípul@s, principiando pola súa familia, co xeito d@s que dan boas guías: espírito crítico, 
creatividade, liberdade… 

Otero Pedrayo acadou esta dignidade pola súa inmensa sabedoría, a que abrollou de harmonizar a súa vida coa 
natureza, coas estacións, libando o néctar de cada tempo, de cada día… Estamos no solsticio de verán, e este 
arrecendo a pudias, a estalotes ou san xoáns que nos embarga nesta romaxe en Trasalba transmite a fartura desta 
celebración e desta festa… Hoxe non é un día calquera, por iso, a igrexa que amaba Don Ramón, -el definíase coma 
un “católico solto”-, a que é fiel á lingua e ós símbolos da Terra de un, situou nesta xornada, o nadal do home máis 
grande, nacido de muller segundo o Mestre de Nazaré… E hai que aproveitar o vento, cando o hai, segundo rezan 
as e os labregos. Ese vento que é o espírito, que hoxe descubrimos en Antía, revolucionaria e radical coma Xoán, o 
Bautista, que rexeitaron os camiños trillados da inercia, o alleamento, a rutina, a inxustiza, e profetizaron a chegada 
de tempos novos. Ambos os dous son santo e seña de xustiza, igualdade, liberdade, en tempos de ditadura e 
ignominia, cando as mulleres, o galego, a participación e a creatividade na educación son destruídas como malas 
herbas... Xoán enfrontouse ó clericalismo e dogmatismo da relixión da súa familia e pobo, el mesmo estaba 
destinado a ocupar un posto no Templo coma o seu pai, pero loitou contra o secuestro dos profetas nas 
sancristías… Antía propuxo un ensino laico fronte á imposición do catolicismo no franquismo. Otero Pedrayo e 
Antía convértense hoxe en pontes que unen estes dous piares, o da coherencia da vida e os devezos galeguistas, 
pois son os benfeitores, pontífices, dunha Galicia que se recoñece a sí mesma dentro de Europa. O mestre de 
Trasalba e a mestra do Rosalía de Castro, a autora á que Otero Pedrayo dedicou paxinas tan fermosas, 
ensináronnos a superar o 
complexo de inferioridade fronte 
a outras culturas, situándonos no 
concerto do mundo… Cando 
Galicia era un ermo na 
renovación do ensino, 
publicacións de fóra, xa 
remarcaban a pedagoxía 
liberadora da nosa 
homenaxeada. E neste 
compromiso co país Antía 
potenciaba a necesidade das e 
dos nenos de coñecer as súas 
raíces, e organizábaos e 
animábaos a preguntar ós avós e 
a outra xente sobre ese 
patrimonio que Don Ramón 
converte en xorne da súa vida e 
obra. Coma Xesús de Nazaré que 
gustaba de dedicar tempo e 
agarimo ós máis pequenos, fronte ós seus discípulos que só o querían entre os adultos, Antía ten aseverado: “aí é 
onde hai que empezar a traballar con entusiasmo, con método, con seriedade e con vocación... os primeiros pasos 
son fundamentais. Todo o que sementemos aí é colleita segura”. Gracias, Antía, por visualizarnos hoxe a estela de 
Don Ramón. 



ANTÍA CAL VÁZQUEZ. “CHAIREGA DE HONRA” 

   por Carmiña de Soutomaior 

Facer unha achega á persoa de Antía Cal Vázquez, sería un labor moi extenso e abofé que nada doado. Sería 

tanto, como achegarse, aquí e agora, ás súas 88  primaveras, todas elas florecentes  de formación, de experiencias e 

de vivencias nada comúns para unha muller do seu tempo. 

Antía é singular por moitas razóns. Non poucas, agromadas xa nesta nosa historia, e tantas outras adoviadas 

da fermosura acesa do humano, do vivencial...  Son se cadra estas faíscas, as que fan de Antía o que para nós é . As 

que conforman o lume que a levou, vindo dunha familia rural do concello de Muras, a teimar no estudo dunha 

carreira coma os seus dous  irmáns.  

Sempre co alento da súa nai, e os cartos que mandaba o pai, emigrado en Cuba, a moza Antía, é quen de fuxir 

do fado do seu tempo entre agullas de coser, para  zurcir o 

seu futuro na vangarda feminina dunha carreira maior en 

Santiago. 

Foron as pedras desta cidade, testemuño do seu  

primeiro encontro co  doutor  Antón Beiras (recoñecido 

especialista en oftalmoloxía e inventor do “Vigoscopio”) 

que tornaría xa para sempre no seu home, no seu 

compañeiro...  Mais Antía, fuxindo dos mandados da 

tradición, tronza aquel estereotipo tatuado a ferro nas 

mulleres do seu tempo, para ser muller valente, persoa 

libre... Mais tamén nai incansable. Así pois, aproveita cada 

intre, cada viaxe na compaña do seu home, para afondar no 

coñecemento con maiúsculas, nos saberes e praxes que a 

adentrarán nas inquietudes do universo pedagóxico, en non 

poucas ocasións, da man de ilustres persoeiros europeos  

do momento.  

Nacían nestes intres os alicerces do que anos máis 

tarde sería a fundación do seu propio colexio. Un centro de 

esperanza pedagóxica cun nome capaz de encher de 

fachenda  a todas e todos aqueles que sentían o percorrer 

do País polas veas. Era colexio Rosalía de Castro... Antía 

creou un novo xeito de entender o ensino, un facho de 

ensino libre e non contaminado na escuridade do Vigo 

daquela época. As súas aulas eran homenaxe a “Castelao”, “Alexandre Bóveda”, “Concepción Arenal”... Un abrente 

de designacións para cada espazo didáctico que nos dan boa mostra dos azos e da valentía cos que aquela mestra-

directora (fortemente presionada polas “autoridades” nacional-católico-franquistas) se enfrontaba aos temidos 

inspectores e censuradores do réxime. Un ensino adiantado ao seu tempo no  que o inglés se estuda como lingua 

alternativa e de futuro. E abofé que ben caros lle custaron á nosa Antía os seus atrevementos bos e xenerosos, que 

a levaron mesmo a padecer inxustas sancións económicas de elevada contía. 

Golpe duro lle deu a vida, levando case de súpeto ó seu Antón. Sumida na dor, e privada de tan fiel apoio, 

centrouse en exercer tamén de pai dos seus catro rapaces. Mais sempre, traballando na  continua formación propia, 

na súa esixencia persoal, nun cultivo interior que a motivaban a asistir aos cursos da escola de mestres, Rosa Sensat 

en Barcelona. 



Contra vento e soidades loitou Antía. Mais hoxe, pode gozar cos seus catro fillos e fillas, perfectamente 

formados e  inzados da forza e a ilusión que a súa nai transmite alá onde estea. Asemade, aquel seu colexio, foi 

quen de dar a esta terra alumnas e alumnos cun grao de formación tal, que a maioría, se lles abriron as portas 

grandes de  universidades e empresas. 

Coñecín a Antía, en Gres, nunha das xuntanzas anuais nas insuas con Anisia e Xosé Neira Vilas. Un momento 

que no persoal sería para min de fondura inmensa. 

Sei  ben, o que propiciou que seguiramos estando en contacto e viaxando xuntas. Os nosos amigos comúns, 

Esperanza e Pedro, foron quen de nos achegar. Bendigo moito esta amizade, así como a do resto de amigas e 

amigos: Avelino, Mini, Mero, Marica, David, Conchiña, Xosé Abella, Alfonso Blanco… e tantos outros que non nomeo 

por non me estender,  pero que  sabedes, estades sempre na miña lembranza. 

É se cadra grazas a todos vós que podo afirmar que Antía, é  hoxe persoa ó día. Recibe e emite en “mail”,como 

se di agora,  e amosa todo o tempo o seu constante traballo e interese en dominar as novas tecnoloxías. 

É se cadra grazas a todos vós que  podo afirmar que Antía, é  hoxe persoa ó día. Recibe e emite en “mail”, 

como se di agora,  e amosa todo o tempo o seu constante traballo e interese en dominar as novas tecnoloxías. A súa 

vitalidade e lembranzas da vida son abraiantes. Lembranzas e anécdotas capaces de sumirme en conversas e 

emocións que me engaiolan ate o punto de que en varias viaxes esquecín por completo os vieiros e acabamos 

descubrindo xuntas, o fermoso que é, non saber onde se está. 

Cómpre dicir, que como saímos con tempo, sempre chegamos puntuais ó noso destino, e non pode ser doutro 

xeito, porque Antía, sempre chega alá onde se propón.  Eis a súa forza, o seu alento que é o de todos nós, e que 

hoxe deu en nos traer aquí.  Porque o de hoxe é fantástico para as dúas, e sei con certeza,  que para vós tamén!.    

Carmen Álvarez (Carmiña) 

En Vilalba da Terra Chá, a 1 de outubro de 2011 

A MIÑA ANTIA 

  Por Xosé Neira Vilas 

A miña Antía  é aquela nena de sete, de oito, de nove anos, aquela cubanita da rúa Apodaca, no barrio de Jesús del 

Monte, da Habana, que xogaba no Parque da Fraternidade, vía as películas de Chaplin e do Gordo e o Fraco, lía os 

muñequitos que publicaban os xornais cada fin de semana e mercaba xelados que levaban nun carriño emigrantes 

chineses; é a nena que viviu moi 

pequeniña o terrible ciclón de 1926 que 

asolou a cidade. A nena coñeceu os 

ferreteiros vascos, ós negros que 

pregoaban a venda de froitas cantando, e 

ós galegos que vendían carbón vexetal 

polas portas. Recorda a escola 

Concepción Arenal, e os estudos de 

música seguindo o método de Le 

Carpentier que conserva e inda voltou a 

el hai poucos anos. 

 A miña Antía é aquela nena alegre 

e tropical que cantaba con voz xeitosiña 



as cancións de moda. Aquela nena que un día deixou con nostalxia a cidade quente e soleada, as súas cores e os 

seus pregóns e con nove anos veu dar a unha fría e afastada aldea do concello lugués de Muras chamada Águias 

onde aterecía co frío e añoraba a súa primeira etapa da infancia de Cuba, e para acender máis aínda a morriña os 

rapaces veciños chamábanlle a cubaniña. 

 A miña Antía é a estudante en Compostela (Maxisterio, Filosofía e Letras). É a pedagoga da que me falou un 

día en Buenos Aires Luís Seoane en 1955, e cadra que por aquel entón, ela e máis eu gañamos un premio literario 

convocado polo Lar Galego de Caracas, eu cunhas pretendidas leccións para a mocidade emigrada e ela cunha 

enciclopedia infantil que titulou “O libro dos nenos”, que nunca chegou a publicar,  e máis tarde tamén escribiría “A 

arte para os nenos”, que tamén sigue inédita. Seoano díxome: “É a muller de Antón Beiras, un oculista militante do 

galeguismo”. E fun sabendo… E tiven correspondencia con Antón, cartas nas que eu lle falaba dos problemas da 

vista que padecía daquela e decamiño comentábamos sobre a resistencia galeguista ante o franquismo e sobre a 

Galicia do porvir. Antón deixounos con 53 anos e a miña correspondencia continuouna Antía, a miña Antía, á que 

Anisia e máis eu coñeceriamos persoalmente en 1972 e ata compartimos por varios o seu fogar vigués da Gran Vía. 

A miña Antía é aquela profesora e directora da Escola Rosalía de Castro, na que os alumnos deprendían 

inglés, algo novo naquel entón en Galicia, e ademais lían os xornais cada mañá e opinaban sobre as noticias que 

viñan neles, e entrevistaban ós campesiños e mariñeiros, das 

aforas, para coñecer dos seus problemas e dificultades, e 

aqueles “nenos de papá”, fillos dos vigueses ricos, ían tomando 

conciencia de quen eran e como vivían as xentes máis 

desfavorecidas do país. 

A miña Antía é a profesora a quen os alumnos tuteaban 

e chamábanlle Tita e ó mesmo tempo sentían por ela un gran 

respecto e case veneración. A profesora e directora daquela 

escola que levaba o nome de Rosalía e que designara as aulas 

cos nomes de “Camilo Torres”, “Beltran Rusel”, “ Che Guevara”,  

“Nelson Mandela” e outros homes moi queridos que loitaban 

pola xustiza social e para que o mundo fose un algo mellor. 

A miña Antía é a que nunha das nosas viaxes a Galicia, 

dende Cuba, nos recolleu un día nun hotel de  Vigo e nos levou, 

a Anisia e a min, a pedido noso,  ó Monte Santa Tegra. 

A miña Antía é a muller que quedou viúva con catro 

fillos que souvo encamiñar pola vía científica e humanística e 

que ó mesmo tempo son insubornables defensores da 

identidade de Galicia, algo que pode ser ata xenético  se vemos 

en conta a firmeza nacionalista dela e de Antón Beiras. 

A miña Antía, deixou un día Vigo e foi vivir á Punta da 

Moa, en Moaña, co resto da familia, incluíndo seus pais, a una 

casa da que fora artífice seu irmán maior, Pepe, e dende alí 

ollaba e sigue ollando o mar da Ría de Vigo que lle trae á 

memoria a súa nenez cando ollaba dende a florida Alameda de 

Paula á Bahía da Habana. 

A miña Antía, cando a escola se instalou no barrio de 

Bembrive e chegou a ter uns dous mil alumnos, ela e seus 

irmáns entregáronlla en cooperativa ós pais dos estudantes, 

nun xesto que os ennoblece. Anisia e mais eu temos estado en 



Bembrive e temos feito con ela a viaxe ata o embarcadeiro da ría, deixar alí o coche, cruzar na barca e coller outro 

coche para chegar ó seu fogar de Moaña. Só unha muller de carácter, decidida, valente e quen de facer tal esforzo 

día tras día. 

A miña Antía é a apaixonada profesora de Xeografía, a pedagoga integral, que logo das experiencias 

pedagóxicas de París e de Xenebra, deprendeu catalán para asistir ós cursos do importante instituto barcelonés 

Rosa Sensat. 

A miña Antía, despois de varias viaxes nosas a Galicia, e a Vigo, e ó seu fogar, puidemos recibila no noso 

fogar cubano do barrio do Vedado. Cincuenta e tres anos despois de ter saído de Cuba, aquela nena volta sobre os 

seus pasos en 1985. Tiña familiares na Habana pero o que máis lle atraía era ir ó barrio da súa infancia, a Rúa 

Apodaca, ó Parque da Fraternidade, á Alameda de Paula, á casa onde nacera e vivira ata os nove anos. Chegou, 

petou na porta e una velliña contestoulle dende dentro, sen saber quen era, “pase mijita”, e ante aquela resposta, 

propia da cordialidade cubana, soubo definitivamente que estaba en Cuba, na súa patria, segundo a frase de Rilke. 

Pasou, percorreu cada recanto, cada habitación e pareceulle que nada cambiara. E foi ó patio onde quedaba algo 

semellante ó columpio ou arrandeeira que lle fixera seu pai cando era pequeniña. 

 Caneou o parque onde seguía estando a Fonte da India, a enorme ceiba, a escola que fora a súa, e que seguía 

levando o nome de Concepción Arenal, e mais alá veu o ostentoso palacio social do Centro Galego. Todo 

permanecía, todo lle era familiar, coma se non tivese pasado ese longo medio século. Coma se a cidade agardase 

por ela. 

 A miña Antía é aquela da primeira carta que me enviou á Habana, dándome a noticia da morte do seu home 

e acusando recibo dun disco con poemas de Nicolás Guillén na súa voz, que lle enviara pouco antes. 

 A miña Antía é a continuadora da obra científica de Antón Beiras creando unha Fundación que levara adiante 

o “Vigoscopio”, aquela invención del para curar o estrabismo dos nenos sen cirurxía. 

 A miña Antía, en fin, é esa muller serea coa que me escribo algunhas veces, ou falamos por teléfono, ou nos 

vemos en actos culturais e en encontros con amigos comúns, que sorrí con placidez coma quen andou moito e viviu 

moito, e conserva a súa enerxía de sempre, que anda firme pola vida e que é capaz de emocionarse e de reflexionar 

sobre o pasado, unha muller do seu tempo, que son todos os tempos da súa existencia e que hoxe está con nós e 

que recibe a distinción de Chairega de Honra. 

 Felicitamos a Alfonso Blanco Torrado e a Asociación Xermolos por este merecido galardón. Antía, na Habana, 

cando ía á escola deprendeu moito da vida e da obra de José Martí, gran poeta e Héroe Nacional de Cuba. Pois cun 

aforismo de Martí, remato. O libertador dixo: “HONRAR , HONRA”. 

 Xosé Neira Vilas      1 de outubro do 2011            

                                                                Vilalba (Lugo) acto de entrega a Antía Cal                                                                            

da distinción “Chairega de Honra”, pola                                                                                                                       

Asociación Xermolos  que preside Alfonso Blanco Torrado. 

ANTÍA CAL, CHAIREGA DE HONRA 

   Por María Xosé Lamas 

Bo día a todas e todos, amigos, compañeiros e mestres. Síntome honrada de estar formando parte deste 

acto e que me convidaran a falar nesta táboa redonda. como representante da Terra Chá, dunha das persoas ás 

que máis admiro. Grazas! 



Serei moi breve, pois por moito que o intente non vou atopar as palabras axeitadas que definan a Antía Cal, 

nin que se acheguen para amosar a súa personalidade e o seu traballo. 

Comezarei contándolles unha anécdota. Estudando a Licenciatura en Filosofía e Ciencias da Educación, aló a 

remate dos oitenta, atopei o nome desta pedagoga entre os máis considerados no panorama educativo dos anos 

sesenta en España;  nomeábaa un artigo que con todas as dificultades do mundo mal traducira dunha revista alemá 

tomada prestada da biblioteca da UNED na se da Coruña. Souben que era “española” e deducín, polo seu nome 

que tamén era galega. Daquela, apurada polos estudos, non tiven tempo a pescudar máis información. Pero esta 

chegaríame en breve, ao ler outro artigo sobre o seu labor educativo en Cadernos de Pedagoxía, da editorial Praxis, 

revista á que estaba subscrita. A falta de información seguía a ser grave, aínda non estaba ben desenvolvida a 

internet e non se inventara a wikipedia… Tempo despois, estando de directora no Colexio de Muras, cal sería a 

miña sorpresa  cando descubro que ela, Antía Cal, era natural de alí.  

Por aquel tempo teimaba en pórlle un nome ao colexio distinto do da localidade e pensei no seu, claro que 

ninguén me deu para adiante e hoxe aínda segue a chamarse CEIP de Muras. 

Terían que pasar uns anos máis até que a coñecera en persoa nun xantar do Festival de Pardiñas. A raíz 

deste encontro, achegoume un libro de seu 

autobiográfico, do que fixen unha reseña 

para as páxinas culturais dun xornal dixital: 

avozdevilalba.com e que agora quero 

compartir con todos vostedes. Titulábao:  

UNHA XEIRA DE LECER 

 O día tres de agosto acudín coa familia 

a Pardiñas, cita habitual de hai ben anos, 

para xantar convidada por Afonso Blanco e acompañada por xente do arte, tanto da terra como achegada a ela, e 

para participar nas actividades culturais promovidas por Xermolos. Compartiamos viandas con David Otero 

(pregoeiro desta edición) e a súa dona, Avelino Pousa Antelo, Saleta, Esperanza Lema, Xoán Xosé Fernández Abella, 

Mini, Mero, Marica Campo, Xosé Lois García e unha señora xa de certa idade, fermosa e falangueira, que seica se 

chamaba Antía, acompañada por unha moza (Carmiña). Xa chegada a sobremesa e cunha cunca de café de 

pucheiro diante, preguntei ao meu compañeiro quen sería esa dona cuxas faccións non me eran de todo 

descoñecidas, pero non daba sabido de quen se trataba. Respondeume “parece mentira, María Xosé, que non 

coñezas a unha das persoas de quen máis me tes falado. É Antía Cal” . Erguinme de súpeto e achegueime a ela para 

saudala presentándolle os meus respectos. Pasei longo tempo ao seu carón escoitándoa e contándolle algunha das 

miñas experiencias como mestra e directora no colexio da terra de seu, Muras. Coido que esa coincidencia 

consolidou a empatía mutua que xurdiu dende o primeiro momento. Como o tempo alanca á présa cando se está 

gozando del, tivemos que deixar a conversa para acudir aos actos do serán que comezaban co pregón e a entrega 

dos premios do certame literario. Mais Antía prometeume que me achegaría a súa biografía para que coñecera 

máis polo miúdo todo aquilo que non dera tempo na conversa, advertíndome que non estaba “ben escrita”, xa que 

ela non era escritora, que a escribira sen outra intención que a de agasallar aos seus fillos polo Nadal no canto de 



lles mercar calquera parvada nun centro comercial; posteriormente un dos seus fillos quixo que a publicara en 

Galaxia, como así aconteceu no 2007 levando por título Este camiño que fixemos xuntos. 

 Ao día seguinte saía de vacacións en busca dun verán que aquí se facía de rogar. Á miña volta, tiña sobre a 

mesa da biblioteca un paquete postal que non demorei en abrir. Era o libro de Antía. Mágoa de ser tan tarde, preto 

das tres da madrugada, para comezar a súa lectura –pensei mentres lle botaba a primeira ollada programando a 

mesma para a tarde seguinte. Unha tarde que durou dende a páxina nove até a duascentas sesenta, dende o limiar 

a cargo de Xesús Alonso Montero até o índice onomástico, nas que Antía, en primeira persoa, narra en dezaseis 

capítulos a súa historia persoal e profesional comezando polo seu nacemento –o dezaoito de abril de 1923- e 

primeira infancia na Habana onde chegaran, como tantos outros emigrantes daquel tempo, os seus pais 

procedentes de Muras. Cóntanos que regresou á terra dos seus acompañada da súa nai e o seu irmán en 1932 no 

Cristóbal Colón, despois de facer escala en Nova York e que se instalou no Mesón, onde coñeceu aos devanceiros 

dos que con tanto agarimo fala, inseríndose na vida que se desenvolvía na Galiza daquel tempo e nun pobiño do 

interior, tan afastada da que ela coñecera en Cuba, país que non volvería visitar até 1985; a súa marcha para A 

Coruña, onde estudaría o bacharelato ao que seguirían Comercio e Maxisterio antes de comezar a carreira de 

Filosofía e Letras, sempre na compaña de súa nai e seu irmán, que quixo estudar Medicina, pois seu pai ficara na 

Habana traballando e termando do negocio e non regresaría até 1946, cando Antía xa tiña rematada a carreira e 

comezada a relación con Antón Beiras, médico especialista en oftalmoloxía e galeguista de pro, e co que casaría en 

Muras, o día de San Pedro do ano 1947. A súa vida dende entón transcorrería en Vigo onde naceron os seus fillos: 

Hixinio, Antón, Antía e Beatriz; lugar escollido tamén para levar a cabo o seu quefacer profesional fundando en 

1962 o Colexio Rosalía de Castro sito na Gran 

Vía Viguesa. Mais, por mor dos traballos de 

investigación do seu home, percorreu unha boa 

parte de Europa; viaxes nas que coñeceu 

persoas que, xunto cos cursos da Escola d’Estiu 

de Rosa Sensat, influirían decisivamente no seu 

labor pedagóxico. Pero a felicidade é efémera: 

a comezos de abril de 1968, finaría Antón 

deixando a Antía viúva con corenta e cinco 

anos e catro fillos orfos, o máis vello de 

dezasete e a máis nova de nove anos, polos 

que tería que seguir loitando apoiada sempre pola familia e unha morea de amizades ás que dedica o penúltimo 

capítulo e das que fala con amor e agradecemento.  

Aínda que toda a obra está salpicada de ideas e feitos pedagóxicos, é no derradeiro capítulo onde comenta 

explicitamente os principios educativos que rexeron o seu ensino e deben seguir a rexer a educación para que esta 

acade a calidade da que hoxe carece. Dun xeito maxistral introducido por unha fermosa descrición da paisaxe de 

Écully, onde reside a súa filla máis nova, fálanos da importancia da educación na familia nos primeiros anos e da 

necesidade de que despois alumnado, pais, nais e mestres, familia e escola, traballen xuntos en pro da educación 



dos nenos e nenas, xa que, nas súas palabras, se trata de realidades complementarias. Influída pola súa primeira 

visita aos fondos do arquivo de Pestalozzi en Xenebra, considera que a capacidade do alumnado nos primeiros anos 

é impresionante e que “aí é onde hai que empezar a traballar con entusiasmo, con método, con seriedade e con 

vocación... os primeiros pasos son fundamentais. Todo o que sementemos aí é colleita segura”. Comenta que nas 

aulas é preciso que alumnos/as e profesores, ademais de respecto mutuo, deben coñecerse e sentirse cómplices 

para motivar o seu interese polo contido do curriculum, criticando a valoración clásica dos resultados acadados 

polos rapaces e rapazas na escola a través de cualificacións que pouco ou nada significan para eles; Antía 

“traballaba con eles para abrilos, para posicionalos diante da vida, diante dos valores da vida (valores éticos, de 

respecto, de solidariedade etc) e máis para prender neles o lume da curiosidade, a capacidade para querer saber, o 

que significa tamén dotalos das destrezas necesarias para acceder ao 

coñecemento. Tratábase de darlles os instrumentos básicos para 

ensarillarse na sociedade”. 

Outra das súas teimas educativas foi, xa dende moi nova e en 

tempos ben difíciles, a do acceso das mulleres á educación en 

igualdade cos homes e a necesidade imperiosa da coeducación nos 

centros e nas aulas, pois “ A educación, a cultura, libera os seres 

humanos, fainos mellores, e facendo mellores os individuos 

axudamos a que sexa mellor a sociedade: máis xusta, máis 

harmónica, máis equilibrada, máis humana e habitable. Eses foron 

sempre os meus principios éticos, sen imposicións, pero con 

firmeza.” Avoga, do mesmo xeito, pola integración nas aulas de todo 

tipo de alumnado, independentemente das súas capacidades, 

aptitudes ou recursos, xa que “ os nenos aprenden dos iguais”. 

Tamén observa no actual sistema educativo, dunha banda, “a  falta 

de consideración, de atencións e de recursos que seguen a faltar no profesorado. Tamén a falta de autoestima por 

parte dos profesionais”,  ademais dunha excesiva burocratización que conleva “a falta de estímulos cara ao 

alumnado e a falta de estímulos entre o profesorado” doutra, a escaseza de recursos económicos, primeiro, para 

financiar na medida pertinente as reformas educativas que unha tras outra adoitan ficar en teoría por falta de 

orzamentos e, en segundo lugar, para unha axeitada dotación dos centros educativos.  

Atopei na lectura deste libro non só unha tenra autobiografía, senón un verdadeiro tratado sobre a 

educación, sucinto pero explícito, que todos os profesionais do ensino deberamos ter como libro de cabeceira. Nel 

redescubrín aquela Antía Cal e o seu labor pedagóxico do que hai anos tivera noticia. Xa nese momento fiquei 

sorprendida de que en Galiza e nos anos sesenta puideran consolidar os esforzos e traballos dunha renovadora do 

ensino da importancia desta pedagoga. Hoxe, ao comezar un novo curso, síntome cos azos renovados.  

Grazas, Antía Cal, mestra e xa para sempre amiga. 

 



2.- Día 2: Visita ó sartego de Xosé María Díaz Castro, no Cimeterio de Guitiriz. 

Decidimos celebrar, dende o cabodano do 2012  DOUS ANOS DE LUZ CON DÍAZ CASTRO. 

3.- San Froilán: actuación de 

O Bloquinho de Xermolos. Foto de 

Xosé Marra. 

 

4.- Día 15: Participación na 

entrega do Premio “Facer País”, 

en Láncara, ós amigos Mini e 

Mero, honrándoos no nome de 

tantas asociacións da Chaira. 

 

5.- Día 22: participación nos 

xurados dos Premios da Crítica. 

Fomos convocados ó  Hotel “Os 

Escudos” a Vigo para participar no 

xurado correspondente a 

INICIATIVAS CULTURAIS dos 

Premios da Crítica, e pola noite á 

entrega dos Premios. 

 

 

 

 

6.- Día 27: Presentación do 

libro de Mero. Betanzos, Salón 

Azul do Arquivo 

 



7.- Día 31: Cea de Amigos  de 

Xermolos, no Hostal A Casilla. 

 

 

III.- No INVERNO 

1.- Fixemos o camiño da estrela, no medio do noso pobo, unindo tradición e 
modernidade. Principiamos nos cobertizos de Parga, e despois percorrimos as 
rúas de Guitiriz. No concello foron recibidos polo Alcalde, e dende o balcón, o 
noso coordinador e varias nenas e nenos déronlles a benvida. O pavillón 
ateigado de nenas e nenos disfrutou coa música que algúns deles 
interpretaron. 

 
(Reportaxe 
Foto Suso) 

 

 



2.- E queimamos o inverno, facendo festa con todas e todos. Houbo 
ducias de comparsas, parellas e máscaras individuais. 

PREMIOS DO ENTROIDO DE GUITIRIZ 

 

Premios de comparsas: 

mellor comparsa: Campanilla e a súa historia 

máis humor: O gran casamento 

máis musica: batukada 

máis orixinalidade: Os nenos xogando a wií 

máis traballo: Alibabá e os 40 cirruptos 

Mascaras individuais: 

Fito do planeta Saturno 

Comparsas infantís: 

Os bombeiros 

Grease 

Caza fantasmas 

 

Parellas: 

Marqueses salgueiro 

Avelina e Noé 

(Reportaxe Foto Suso) 



IV: Unha PRIMAVERA de cores, sons, palabras, formas 

1.- A presentación do 
CD da Coral Xermolos 

O 24 de marzo, a Coral de 
Guitiriz, estivo de festa. A 
Deputada provincial Rexina 
Polín entregou o CD gravado 
pola Deputación e Solo Voces de 
Lugo interpretou “O son dos 
abrazos”, en homenaxe á coral.  

 

2.-Participando na 
Semana Santa de A 
Coruña 

O 1 de abril, a Coral de Xermolos 
participou na apertura da 
Semana Santa en A Coruña. Era 
Domingo de Ramos. O templo 
máis importante da cidade, a 
Colexiata de Santa María do 
Campo estaba ateigada de 
xente. Foi un concerto de 
música sacra capaz de 
entusiasmar a un publico 
selecto. Ó remate fíxose entrega 
ós compoñentes da Coral do CD 
gravado pola Deputación de 
Lugo, foron os encargados, 
Antón Luaces Director da 
rondalla de Monte Alto e 
Ángeles Ouro, subdirectora do 
Orfeón Herculino. Foi unha 
xornada de honra á Coral, en 
primeiro lugar polo espazo 
privilexiado, non só pola 
acústica, tamén pola súa arte e 
historia, a Colexiata da Cidade 
Vella, tamén polo agarimo dos 
anfitrións, que en varias 
intervencións, primeiro na 
igrexa e despois na cea, 
repasaron a historia e 
traxectoria creativa da Coral.Foi 
unha xornada do 23º Encontro 
de Música relixiosa”Cidade de A 
Coruña.  

(fotos Raúl Río) 

 



V.- Seguimos colaborando cunha rede de 
asociacións en toda Galicia a través da UNIVERSIDADE 
RURAL, neste contexto  

1.– Publicamos un novo número da colleita As Nosas Raíces, o nº 11,  en 
colaboración coa Universidade Rural, dedicado a unha sabedora do noso 
pobo, a creadora de coplas, Xosefa Cabado, de San Salvador de Parga. 
Reproducimos a presentación que lle fixo, Xurxo Souto, algunha foto de Raul 
Río, e ilustracións de Antonio Ferreiro, que colaboran no caderno 

 

O SORRISO DA REQUECHA 

pero mentras poida falar, 

aínda fago poesías 

Por Xurxo Souto 

 Somos un pobo de artistas. Xente 
especialmente dinámica en toda forma de 
creatividade e nomeadamente na arte da 
palabra. Por iso, aínda que a  lingua galega foi 
afastada durante séculos dos círculos 

académicos, seguiu desenvolvéndose, rabuda e vizosa, no eido da 
oralidade. Talento dos nosos maiores que nos legaron para o futuro 
un monumento marabilloso: a literatura popular.  

 Contos e cantareas, parrafeos e regueifas. Lingua que vibra, 
boca ouvido, co alento diverso de moitos autores, case sempre 
anónimos. Case sempre, porque –alegría na aldea do Cando- velaí 
está a Requecha a contar coa retrónica que aprendeu dos vellos as 
voltas e revoltas do mundo que lle toca vivir. 

 A poesía ilumina a realidade. No ano 1954 un rapaz de 
Outeiro de Rei, publicou un fato de poemas. E o que até entón era 
para a vida pública Tierra Llana de Castro de Rey converteuse para 
sempre na Terra Chá. 

 A Requecha segue pegada do mestre Manuel María. 
Converte a súa aldea do Cando no centro da Terra,  e utilízaa como 
escala e referente para ir medindo aos poucos o mundo todo: os 
Vilares, San Salvador, Guitiriz  e máis alá, entre as néboas do 
distante, Lugo e A Coruña.  

 Considera, como o clásico, que nada do humano lle é alleo.  
Todos os temas, xéneros e rexistros poden agromar pois nos seus 
versos. Principiando pola condición existencial do ser humano. E, 
dentro dela, aqueles que teñen como oficio o coidado da saúde -
física e espiritual- das persoas. Isto é médicos e curas.  

 A poeta do Cando constrúe un verdadeiro tratado de 
curaloxía, exemplificado nesta dualidade: os curas que había antes, 
e o cura que temos nós. Por suposto, é partidaria de don Alfonso, o 

Xurxo Souto, no último Reperkusión, coa camiseta de Xermolos. 



de agora. 

 No eido da saúde, entre outros argumentos, a 
Requecha acada un verdadeiro logro, en clave de 
modernidade, para a poesía galega contemporánea. 
Probablemente sexa a primeira autora que lle teña 
dedicado un poema a un centro médico. Á novidade 
do tema, engade tamén a novidade do tratamento,  
pois mesmo chega a ocuparse das calidades 
arquitectónicas do edificio: 

O ambulatorio é planta baixa, 

pero está moi preparado, 

a xente cábeche toda 

tanto ó través coma ó largo. 

A Requecha crea (e non digo escribe, porque a 
súa obra está feita para ser  escoitada con voz ben 
alta), movida por unha radical necesidade de 
comunicación. Un impulso teimudo que, como ela 
mesma anuncia, vai transcender á propia morte:  

Cando me vaia do Cando 

hei levar unha emisora. 

Alí téñoche máis tempo 

e falo coa familia toda. 

 Reparemos no primeiro verso desta estrofa. 

Cando me vaia do Cando 

Os gregos chamábanlle a esta figura epanadiplose, principiar e rematar un verso coa mesma palabra. A 
Requecha dá un paso máis e, ao tempo, emprega tamén a paronomasia –en rigor a paronomasia total-,  pór en 
relación dúas palabras de parecido significante e distinto significado. 

Este logro formal, non é casualidade. Probablemente a autora non leu ningún tratado de retórica clásica, 
mais domina unha técnica e uns recursos literarios altamente sofisticados: os que lle legou a escola da tradición. 

Preguntáronlle unha vez a Carlos 
Díaz o Xestal, o home dos contos, 
cal fora o seu conservatorio, cal fora 
a súa escola de arte. El respondeu, a 
mellor: as mallas, espadeladas, 
esfolladas e fiadeiros nas aldeas. 
Eses contextos de traballo comunal 
nos que brillaba o talento dos 
grandes mestres da literatura 
popular. 

 Non se equivoque o lector. O 
aparente desleixo no acabado 
dalgúns versos é un problema noso 
non da autora. Insisto. Estes versos 
non naceron para sen lidos. Acadan 
a súa plenitude ao ser recitados, ou, 
mellor aínda, cando se fan canción. 

 Porque a Requecha, como o 
Xestal, acadou sobresaliente nesta 
escola enxebre de declamación.  E 



así o demostra o despregue abraiante de recursos formais.  

 Aliteracións, paralelismos, anáforas, uso preciso dos acentos rítmicos… sempre na procura da música natural 
da lingua galega. A señora Requecha revira, repicha, revirincha e fai corrupelos coas palabras. 

 Corpus retórico que a enlea cunha antiga tradición –poesía para ser cantada- que acadou o esplendor nos 
cancioneiros medievais e se mantivo  vizosa na literatura oral.  

 Os velliños de antes, as mulleres de agora, a vila, Guitiriz, e a 
feira de Parga. Todo agroma nos seus versos. Sen lle ter medo a entrar, 
cando procede, no territorio da escatoloxía.  

Cando se che acaba a feira, 

quédache Parga toda apestada, 

cada un que ven á feira, 

botou a súa mexada, 

Porque a poética da Requecha ten unha clave axial: a liberdade. 
Precisamente porque desenvolveu o seu talento á marxe de calquera 
círculo literario, esta autora crea cunha liberdade total, alén dos 
prexuízos que limitan e condicionan á maioría dos escritores.  

E por iso -porque nada do humano lle é alleo- entra tamén de 
bruzos nos eidos da poesía erótica  e a literatura galante. O sexo, un 
dos argumentos preferidos da literatura popular.  Liberada de 
calquera forma de puritanismo, exprésase dun xeito absolutamente 
explícito e mesmo aparece nos seus versos o tema da prostitución. 

Eu pagando e elas cobrando, 

acabei os cartiños sin saber cando, 

ferruxe tiña, ferruxe me queda 

acabei os cartiños 

e mirei pa ela.  

Souben da súa arte, hai case vinte anos. Os Diplomáticos de Monte-Alto foramos convidados a participar –
cume dos nosos soños- no Festival de Pardiñas. Para corresponder a tanta honra, decidimos armar unha peza á 
propia contorna. Arroutados,  mais con senso, acudimos as habelencias de Paco Ja ( Paco dos Bloques) para armar a 
letra. Éramos compañeiros en CTV - o famoso Plató 1000 da Televisión de Galicia-, e sentía por el unha querenza 
fraternal: Paco era de Xermolos ! Aceptou o reto, mais, tamén home prudente, decidiu buscar o retrouso nalgún 
poeta popular.  A primeira opción foi a Requecha, ao final quedaron –e teño que dicir con moita fortuna- estoutros 
versos dun velliño da volta: 

Fun a Parga e Guitiriz 

Guitiriz e mais Teixeiro 

Hoxe fun ao mundo enteiro. 

Vinte anos despois, Xermolos coa publicación deste caderno reivindica a arte da poeta do Cando. Bo vagar 
para  reencontrarme con Paco dos Bloques e que, agora si, tentemos desenvolver en canción algúns dos seus 
versos. 

A señora Requecha, apoteose da oralidade, retrónica dos maiores para ponderar estes tempos.  Ás veces 
habemos sentirmos solidarios coa súa análise, outras han estarrecernos as súas conclusións. Mais sempre hanos 
tocar o rebelisco do seu talento. Poesía que, como a súa propia autora, íspenos de prexuízos, e obríganos ao ollar 
doutro xeito ao mundo co sorriso da liberdade.  

 

 

 

Antonio Ferreiro, ilustrador do caderno. 



2.- PARTICIPACION DE XERMOLOS nas III XORNADAS DE INNOVACIÓN 

EDUCATIVA NO MUNDO RURAL 

na Facultade de Ciencias da Educación de Santiago. 

 O día 13, Alfonso Blanco desenvolveu o seguinte relatorio nestas Xornadas, nas que Xermolos foi 
convidado con outros colectivos de todo o país. 

Construindo o futuro dende o rural 
Lembranza e homenaxe a Bernardo 

Vou compartir a miña experiencia traballando no rural, non como algo exemplar, senón coma un sinal máis das 
posibilidades que ten o noso entorno cando te incardinas nel comprendendo a súa identidade. O arranque non foi doado, viña 
da universidade, dun contexto urbano, onde se loitaba máis ben pola liberación do mundo obreiro, e dun xeito un tanto 
teórico. 

Aínda que sempre tiven un enganche co rural: O Sacho, as xuntanzas de Santiago,  

A miña aterrizaxe puntual no rural, foi unha aposta definitiva por traballar nel. Iniciaba unha aprendizaxe, cimentada na 
busca da autoestima do grupo ou veciñanza, consciente de que non se estaba a valorar o labor das labregas e labregos, o que 
estaban a achegar ó país dende sempre. ¡¡¡¡¡¡Sexamos serios e rigorosos, o xeito de traballar, organizar o territorio, 
confecionar prendas, utensilios, o máis útiles e estéticos á vez, a súa capacidade de harmonizar a vida ás estacións, de alternar 
traballo e festas…, non é unha rutina!!!!! É o froito dunha busca con toda a lentura necesaria para acadar os mellores 
resultados e unha certa calidade de vida. Hai unha vontade de experimentar e emprender pola banda dos axentes do rural, 
aínda que cunha metodoloxía ou coordenadas diferentes ás doutros ámbitos de actividade.  

A miudo soterrase o mundo rural no pasado, ou nun paraíso bucólico, que non ten futuro. Para moitos non conta para o 
novo proxecto de Galicia. 

Para desenvolver unha tarefa compre pisar chan e descubrir que as persoas imos integrando en cada quen unha serie de 
estratos que terman de nós na Nai Terra, como dicía Manuel María somos un anaco de terra. No noso caso na realidade plural 
de Galicia en rexións e comarcas. 

Na Terra Chá a actividade principal é a cultura do agro, que non se pode aillar da cultura en xeral. Son diferentes vimbios 
para tecer o mesmo cesto. No proceso de cultivo do liño, por exemplo, que está a recuperarse na Chaira, hai toda unha técnica 
probada e experimentada, alongada en varias fases para acadar o producto, e crear unha confección practica para a vida cotiá 
pero tamén estética, artística, ata volven a escoitarse os ditos e cantigas que animaban os liñares: «Un día pelexaron o millo e a 
liñaza e díxolle o millo á liñaza: ? Cala, pizparrela, que aos tres días saes por enriba da terra?. A liñaza contestoulle: ? Cala ti, 
millarrón, que botas oito días debaixo do torrón?» 

A paisaxe non é só un telón de fondo, o soporte da poesía, a pintura, a arquitectura, é tamén a alma dos productos 
artesanais, agrícolas e gandeiros de máis calidade, os que definen cada comarca.  

Dende o comezo, Xermolos inzou en actividades encamiñadas a visualizar todo este patrimonio, a liberarnos daquela 
lousa de alleamento ou paternalismo que impedía ás nosas comunidades sentirse protagonistas do seu destino, coñecer a súa 
historia. Cada parroquia é un mundo, e para construir o leito propicio de crecemento, hai que coñecer e apreciar as propias 
virtualidades, sen complexos, tanto na educación dunha persoa coma dos colectivos. 

Rematando a ditadura e no que se deu en chamar transición, as administracións locais seguían dando as costas ó rural. 
So algúns partidos e sindicatos forxados na clandestinade, e asociacións de base estaban a abrollar novas sementeiras neste 
ermo. As asociacións culturais prodigábanse en ofrecer teatro, cursiños da lingua, coñecementos da historia, festivais da nosa 
música, fronte as verbenas que adormecían con músicas alleas, ata deporte… 

Estaban a facer o que noutros países cumpría ós concellos, trabados por unha política caciquil e obsoleta para as 
inquedanzas da xente. As asociacións abarcaban todo. Lembro como en colaboración con axentes de extensión agraria 
percorrimos as parroquias de Guitiriz e Begonte, explicando o mapa político que estaba a emerxer para as primeiras eleccións 
democráticas. Un axente da orde, non afeito ó pluralismo político que estaba a xermolar denunciounos por facer publicidade 
comunista. 

Na liña de traballar en grupo, coa ferramenta das asociacións, creamos este colectivo, a Asociación Xermolos, na rede 
das AACC., e arrincamos facendo unha análise da realidade que tripábamos: 

-a primeira conferencia (28-III-1977), arrodeados da garda civil e co permiso correspondente do gobernador, foi “O 
Agro”, a cargo de Antonio Fernández Oca, que tiña que estar hoxe aquí con máis xustificación. Puxemos autobuses ás 
parroquias. E creouse unha grande expectativa. 

-a primeira actividade coordinada en todas as aldeas, foi denunciar a Fenosa, por non suministrar a enerxía eléctirica 
que estaba a cobrar. As xuntanzas eran en escolas rurais, íamos intercambiando espazos e experiencias. Era o momento de 



transformación das explotacións gandeiras e urxía máis enerxía. Era unha reivindicación de anos, que o concello non foi capaz 
de tirar adiante, só foi posible coa unión das parroquias, a denuncia e a arribada á sede de Fenosa dos veciños. O Ideal Gallego 
titulaba: “protesta unida en Guitiriz” 

- o primeiro concerto foi o de Fuxan os Ventos:  

“No fondo da ialma do noso pobo, 

latexa a forza dun mundo novo. 

Por eso queremos cantar: fuxan os ventos”. 

- Nesta liña de crear alternativas para combatir a desidia do concello, colaboramos con Preescolar na casa, para que se 
introducise o ensino nos primeiros anos. Mesmo fomos xuntarnos con nais e país de varias parroquias, durante anos. Sen 
afastar ós nenos do seu ambiente, que o considerábamos un manancial de saberes que tiñan que asumir para non perdelos. 
Fixemos un esforzo para que apreciasen a cultura do seu berce. a labrega. E transmitimos o galano de poder falar a lingua que 
mamaban na casa, arrequecendo ós adultos con cursiños e talleres de literatura para aprendela a todas as idades. 

- Fomos axentes de Auxilia, para percorrer aldea por aldea, e detectar as discapacidades, analizar a realidade e tratar de 
remediar as barreiras que estaban a sufrir, eles e as súas familias… Buscáronse as liñas de formación axeitadas á súa situación 
con necesidades pedagóxicas especiais. 

O Festival de Pardiñas… 

A Escola Social Rural que funcionou varios anos acadaba todos os eidos das actividades das e dos veciños. 

Naqueles anos fomos visualizando o ancho herdo que nos deron, como cantou o poeta de Guitiriz, Xosé María Díaz 
Castro:  

“Poeta ou non, eu cantarei as cousas 

que na soleira de min mesmo agardan. 

Alumarei con fachas de palabras, 

ancho herdo meu, o mundo que me deron. 

Eí están, coma brasa contra a noite, 

 as vellas cousas, cheas de destinos. 

Ollos que piden, de famentos nenos. 

Ollos que esperan, dunha adoescente. 

¡Galiza en min, meu Deus, pan que me deron, 

leite e centeo e soño e lus de aurora! 

Longa rúa do mar, fogar da terra, 

e esta crus que nos mide de alto a baixo. 

Con este alento, eu lles darei ás cousas o drama cheo que lles nega a vida: 

dareilles rostos, para que se conozan, 

palabras lles darei para que se entendan”. 

-Ante a invasión de productos foráneos, a alimentación foi un dos temas máis tratados por Xermolos, en cursiños, 
conferencias, artigos…, incidindo na seguridade e na saúde dos alimentos da comarca. Achegámonos á cociña máis natural, á 
gastronomía a base de castañas, cogomelos, etc. Mesmo introducímonos no coñecemento das cualidades de plantas que 
conviven con nos: a ortiga, as medicinais, etc. 

-Potenciamos a artesanía, facendo cadernos de oficios, exposicións e talleres de artesáns ó longo do ano. Creamos unha 
escola de canteiros para recuperar un dos oficios máis comúns da comarca, e abrir unha saída de traballo ás e ós máis novos. 
Durante anos impartíronse cursos de albañilería, traxes tradicionais, solucións medioambientais…, para integrar á mocidade no 
mercado laboral. Fomos sensíbeis á formación de mozas e mozos que deixaban o ensino regulado. 

-Mantemos sesións da chamada Escola da Memoria, buscando un intercambio entre xeracións, achegándonos a esas 
bibliotecas que están a desaparecer e que son os nosos maiores, como sabedores destas técnicas e practicas que activaron un 
mundo tan integrador, xorne da innovación máis eficiente na educación no mundo rural, que debe ser un diálogo entre as 
distintas idades. 

  Nesta andadura, fomos comprobando no día a día, que o concepto de progreso que estudiaramos, non era algo 
lineal, máis ben era en zigzag, con luces e sombras.  



1.- Así, nestas décadas houbo momentos que apoiamos dun xeito absoluto a intensificación nas explotacións gandeiras, 
como unha saída económica, ata despertar co golpe das “vacas tolas”. Estábamos a reducir o xeito tradicional de alimentación 
do gando. Non esquecemos o carbón que trouxeran os magos de Oriente no 2001, a mañanciña do 6 de xaneiro, á parroquia 
de Mariz. Levabamos uns días angustiados, pola aparición do mal das vacas tolas nunha gandeiría de Pradieiro. As caladas 
rodeadas de policía trasladaron 42 vacas, 2 ovellas, e unha cabra da mesma granxa onde se descubrira a vaca con esa 
enfermidade o 8 de decembro. Xa no 96 sacrificaranlles 24 pola tuberculose. Naquel trance, tomamos conciencia da calidade 
do xeito tradicional de alimentación, agora contaminada por pensos descoñecidos. Aquel día na misa, fixemos unha 
concentración en apoio daqueles veciños, reivindicando a seguridade e a saúde da cadea de alimentación, fronte o desleixo 
das multinacionais que ceban as reses sen miramentos legais. 

Máis preocupados pola cantidade de produción ca pola industrialización e comercialización das materias primas, aínda 
hoxe unha obriga para o país. 

2.- Outra das teimas era a concentración parcelaria, que en parroquias da Terra Chá eliminou as sebes que acubillan 
tanta flora e fauna, para crear grandes praderías, esquecendo que o cultivo 
en pequenas parcelas tamén ten a súa calidade, ainda que sexa a costa de 
máis traballo e esforzo. Houbo coma noutros eidos productivos, a rutina de 
subirse todos ó mesmo carro das modernas explotacións gandeiras ou de 
multiplicar os eucaliptais.. 

Agora cando viña para Santiago deixei no prelo en Betanzos, o 
primeiro poemario dun pintor de Castro de Rei, Anxo Lamas, onde se laia 
das desfeitas da concentración parcelaria, el que vive, case á porta do plan 
de colonización da Terra Chá, unha andromena dos anos 50-60, que non tivo 
en conta a nosa paisaxe: 

Lembranzas 

Que foi das silveiras ensebadas 

onde aniñaban os merlos e as papuxas, 

que foi do carballo oco das curuxas 

dos cabrifollos e as hedras enredadas. 

Que foi das bidueiras de cascas tan albadas, 

xemen de zocas, oficio de zoqueiros, 

que foi dos altivos e rexos ameneiros 

e das abeleiras cheas de aguilladas. 

Onde estarán agora os carreiros 

por onde pasan as fondas corredoiras. 

Ata o río, quedouse sen caneiros. 

Agora xa non sei onde xoguei de neno 

as augas doces convértense en lameiras 

e os eucaliptos asoballan os salgueiros. 

A poesía foi sempre na Terra Chá unha arma contra as desfeitas da 
paisaxe e da identidade da comarca, dende Manuel María ata os máis novos. 
Os nosos avós con moito tacto cultivaban con distinto mimo o horteiro ó pé 
da casa, os liñares ou as rozas que facían no monte común. Hoxe aínda que 
sexa en maiores superficies temos que camiñar cara unha diversificación de 
cultivos, alternativos ós grandes pastizais, pensados para a produción do leite e da carne. Tamén na Terra Chá están a 
comercializarse grelos, e outras conservas vexetais, por certo, unhas hortalizas con propiedades sanitarias, que aínda están a 
investigarse, coma moitas outras plantas medicinais, que nalgún momento por un falso culturismo, depreciáronse, marxinando 
aqueles remedios caseiros que tanto ben produciron hai xeneracións, antes da universalización da medicina.   

3.- Dedicamos revistas e cadernos a estudiar o patrimonio da zona e rotas de sendeirismo. O turismo rural é unha meta 
arestora pero sempre que se respecte a paisaxe. As veces fixéronse rotas, matando toda a vida que medra á beira dos nosos 
ríos, facendo uns paseos que prexudican o entorno.  

4.- Na primeira época da Revista Xermolos, dedicamos un apartado ós montes veciñais de cada parroquia. O monte é 
fundamental na economía rural, pero non se pode esquecer o risco que pode sufrir, si non se planifica o tipo de plantación 
propia da nosa paisaxe. Os eucaliptais multiplican a posibilidade do lume pola maleza que producen ó deixar pasar o sol, 



vivímolo fai pouco nas Fragas do Eume. Mentres as copas espesas dos carballos e castiñeiros, ó pechar o paso da luz conservan 
mellor a humidade, e eses matos ou herba que permite o pasto do gando dende fai milenios. Estudiamos os múltiples usos do 
monte e as súas posibilidades económicas e sociais, non só na producción de madeira, tamén doutros productos. Fixéronse 
cursiños de recolleita de cogomelos, respectando o monte e o seu ritmo vital. 

Non imos falar dos productos transxénicos, as fumigacións dos eucaliptais, etc.  

Todas estas eivas provócaas o desprezo, a minusvaloración da sabedoría das labregas e labregos dende fai séculos. Un 
concepto reducionista de progreso, sementou a mala herba da ignorancia, do ocultamento dunha tecnoloxía, ciencia, cultura, 
saúde, que foron construíndo e conservando para toda a poboación. Caeuse na trampa maniquea de considerar que hai 
culturas de primeira ou segunda división. Hoxe ningún crítico descalifica a literatura oral: lendas, contos, ditos populares…, a 
prol da escrita, porque fomos descubrindo nela toda unha cosmovisión da vida, que está a transmitir a simboloxía dun pobo. 

Non só non se apreciou na xusta medida todo este universo que eles foron enxergando, senón que con xeitos, moitas 
veces propios doutras latitudes, está a machucarse o futuro tan vizoso da cultura labrega. 

É o dogmatismo propio dalgunhas institucións, que por mor dunha universalización dos seus credos, tildan de incultura o 
que é o xorne de tradicións ateigadas de saúde e harmonía con todas as criaturas. 

Compre imaxinar que si os nosos devanceiros conservaron e mimaron os soutos e as fragas, os bosques fluviais, etc., foi 
porque eran os que mellor se axeitaban ó seu proceso de produción, no que ligaban rendemento económico e sostenibilidade 
do medio, para non destruílo. Canta fame eliminaron as castañas ou o pan de landras dos carballos durante séculos no noso 
país!!!! 

Temos que remarcar, e agradecer, a importancia que tiveron e teñen as e os labregos na conservación dunha 
alimentación sá, a base dos productos da Terra Nai…, sobrevivindo e loitando contra a invasión doutros dos que non sabemos a 
composición nin a orixe… Conservando esa paisaxe xeradora de saúde, progreso, riqueza, que dalgún xeito tería que 
beneficialos economicamente, pois están a fornecernos cun ben para todos. Este xeito de vivir que eles están propiciando 
debería ser compensado con algunha renda ou gratificación social polo servizo que están a xestionar, pois están a reducir 
costos ás administracións na sanidade, na loita contra o lume e todo tipo de contaminación: ríos, montes, etc. . Estamos a 
denunciar a despoboación, pero esquecemos que esta desfeita vai levar consigo o abandono, en parte, da natureza, da 
paisaxe, esta saúde...  

Estamos a falar dunha das contribucións máis senlleiras nesta hora do mundo, pero foron eles os que tamén conservaron 
o noso idioma nos Séculos Escuros, unha artesanía que desenvolveu a súa tecnoloxía máis complexa para crear cerámica, o 
vestido, os aparellos para cultivar a terra... Non podemos esquecer que as catedrais, os cruceiros…, polo xeral, non foron 
labrados por xenios da escultura, senón por canteiros anónimos das nosas comarcas, que acadaron a arte máis excelsa. 

Falla a valoración de todo este entramado de crenzas, artes, técnicas, producción…, e por todo isto, improvisamos 
atallos, que nos alonxan da nosa identidade propia, machucando a vida das persoas e da natureza, en xeral…Fronte a esa 
perogrullada de identificar rural con atraso, acreditamos que a súa lucidez foi saber unir tradición e modernidade. 

Arestora hai iniciativas que están rentabilizando as súas empresas, dende os recursos naturais que están a elaborar, con 
técnicas modernas, utilizando as novas tecnoloxías para poder exportar: así os queixos de denominación de orixe, os viños, as 
castañas… Están a lanzar novos productos nas súas gamas con presentacións máis innovadoras. Saben que a publicidade é 
necesaria para poder exportar e vender. Non son refractarios á nova loxística, pero endexamais perden as raíces. Saben que 
cada paisaxe deita o seu viño, e teñen que conservala: os bancais costentos da Ribeira Sacra agasallan un viño rexo, diferente ó 
das Rías Baixas. E se destrúen esa paisaxe e ese solo propios, os seus viños xa non compiten no mundo global, porque 
valóranse as características propias, e non as imitadas dun xeito ramplón. 

O queixo de San Simón só ten esa masa e ese arrecendo, grazas a herba pequerrechiña daqueles prados, abonados con 
fertilizantes orgánicos, e afumados con abidueira. É a sombra do Monseivane e aquela chaira as que poden agasallarnos con 
ese producto tan gorentoso. Unha elaboración que se conserva durante séculos, sen oscilacións nin saltos no aire, para non 
perder a súa calidade. Hoxe falamos dun producto ecolóxico, pero esta fidelidade, mantívose sempre gracias á conservación 
desa paisaxe chairega. Para as e os labregos non é unha moda nin unha conquista da modernidade, é o único camiño que 
coñecen de producir alimentos. 

Xa falamos que houbo un afán por ocultar a dignidade deste mundo rural, o que levou, por exemplo, a non considerar 
debidamente a transcendencia da muller, mesmo coma mestra e portadora de todos estes bens, cando foi ela a que pivotou 
todo este desenvolvemento. 

Nestes anos, os concellos da Terra Chá están tomando conciencia da necesidade de potenciar os productos propios, 
convocan feiras monográficas sobre eles, e mesmo apoian iniciativas socioculturais para dar a coñecer a paisaxe, a cultura, as 
tradicións, etc. Estamos a crear plataformas para celebrar xuntos eventos culturais, así o día, 30 imos celebrar o centenario de 
Francisco de Fientosa, un poeta asesinado ós 24 anos na guerra, convocados por Xermolos: o concello de Castro, as asociacións 
da comarca, os amigos do Museo do Castro de Viladonga, etc. 

Saude e Terra, como proclamaban os nosos guieiros da Xeración Nos. 



VI.- Situamos Santa Mariña no mapa da MEMORIA: 
nestes meses foron varios os grupos de traballo, 
investigadores, escritores, xente do cine, xornalistas, 
historiadores…, que visitaron esta parroquia. Hai que 
remarcar os encontros coa Comisión pola Recuperación 
da Memoria Histórica de A Coruña e a Asociación 
Memoria Histórica Democrática do Ferrol. 

 

1.- Dende ESTADOS UNIDOS, recibimos a visita, no outono e na primavera 
do profesor John Thompson 
(Montana, EUA, 1971), doutor pola Universidade 
de Michigan e actualmente profesor do 
Departamento de Linguas Modernas da 
Universidade do Estado de Montana. Como 
investigador, dedicouse a traballar sobre a 
memoria da Segunda República e do fascismo e 
a súa representación na narrativa galega, con 
libros como "As novelas da memoria. Trauma e 
representación da historia na Galiza 
contemporánea" publicada por Galaxia. 
 

John Thompson visitounos nestes meses en dúas 

ocasións, na primeira achegándonos á fosa e ó monumento conmemorativo de Santa Mariña, e a segunda, o noso 

coordinador, Alfonso Blanco, acompañouno a Rábade, con conversas co Alcalde, e testemuñas do paseamento de 

Juana Capdevielle, na foto xunto á campa desta moza mártir pola liberdade. Alfonso agradeceu o sentido 

pedagóxico do percorrido do profesor que nunha conversa con Paola Obelleiro (El Pais, 25 de xuño) argumentaba 

que monumentos coma o de Santa Mariña: “Teñen unha influencia directa, favorecen a aprendizaxe do pasado nun 

presente que moitos consideran inxusto”. 

Está a estudiar e situar na historia os monumentos 
dedicados ás vítimas do franquismo, ata chegar a 
facer un documental e un libro, costeados polo seu 
departamento de Estudos Hispánicos de EUA. Quere 
liberalos da lousa do silencio que oprime este 
acontecemento ignominioso da historia e 
convertelos nun sinal de xustiza.  

Para Thompson “ofrecen outra forma de 
contextualizar feitos traumáticos, é un novo xeito de 
expresar publicamente o duelo e tamén o 
rexeitamento ás políticas do silencio…”. Os 
monumentos da memoria “permiten que a xente 

acuda a eles e que haxa un intercambio da memoria”. 

Como é costume, Alfonso Blanco deixou constancia nas súas colaboracións en El Progreso, deste percorrido 
por Rábade facendo memoria de Juana Capdevielle. Na primeira visita participaron tamén os escritores Carmen 
Blanco, na foto, e Claudio Rodríguez Fer, promotores deste monumento na entrada da vila: 

Peregrinando a Rábade 

Na canícula do verán fago camiño a Rábade, á campa de Juana Capdevielle. Á porta, reparo forzas á sombra 
do castiñeiro, tres veces centenario, que garda a memoria de xeracións de veciñas/os que lle confiaron os seus 



segredos. Sempre admirei a acollida que esta vila deparou a esta mártir da liberdade e da igualdade, dende o 18 de 
agosto do 36. As frores naceron sempre dende que ela alumea o ceo chairego; nalgunha visita atopei unha veciña 
arrincando luz e cor da mármore. Mentres que a maioría dos que pasearon nas cunetas, os executores do 
levantamento militar, durmen en fosas comúns, ou non se sabe onde..., a esta moza garrida, bibliotecaria e dona 
da palabra, dedicáronlle uns sucos no seu camposanto, sabedores que non soterraban un cadáver, senón semente 
de eternidade, coma dixo Castelao. O primeiro en descubrirme a verdadeira face desta muller foi o médico Euloxio 
Penas, fai anos. Fillo do médico, Don Pepe, que foi chamado por un veciño para atendela, embarazada, xa sen vida. 
Despois, no corazón do Rábade máis antigo coñecín a Maruxa Santiso, que cos seus 90 anos, remove as miñas 
entrañas, coa súa testemuña fehaciente, da visión daquel crime. Agora, As Lagoas erguen a escultura que simboliza 
a liberdade, en lembranza de Juanita; son un santuario, húmido pero ateigado de vida, como todas as cidades 
asulagadas da Terra Chá, recantos que conservan a nosa memoria, as lendas e as vidas tan reais coma a desta 
muller sacrificada polos que non aturaron a súa autenticidade. 
É a Terra Nai que fai sentir as badaladas no seu corazón, e co 
seu son impide o esquecemento e a desmemoria, cun arrebato 
alongado máis forte co asfalto, a voráxine do ruído e as sereas 
das fabricas. O monumento é a ara que recolle os seus 
derradeiros latexos, o seu sangue, ruta e guía que clama xustiza 
as/os viandantes que transitamos por esa carretera. Rábade, na 
restauración do seu casco antigo, respectou con arte as súas 
medras, grazas ó tren a ás feiras, agradecida cos seus 
devanceiros, así dedicándolle unha rúa dende a casa onde 
naceu, a Fernando Arias, “o crego celio”, tamén asesinado 
polos facinerosos. Sen dúbida, que neste aprezo polas raíces, 
ten moito que ver o alcalde, Quico, que coma bo músico, sabe 
interpretar a muiñeira tradicional cun aire moderno, coma 
celebramos na Festa da Virxe de Agosto.   

Alfonso Blanco Torrado  

2.- Dende ARXENTINA recibimos alento cada día: 

     a) Seguimos a diario os saloucos que proceden da ARXENTINA, por unha banda, 
compartindo, a teima e a loita de Darío Rivas, que se puxo á fronte da denuncia nos tribunais do 
xenocidio provocado polo franquismo e o nazismo, por outra creando unha ponte con Selva 
García, a filla do irmán maior da Lexía, Pepín, coa que mantemos unha correspondencia diaria, 
estas foron as primeiras mensaxes, agora son ducias: 

 

 

 

 

 

 

 

 

 

 

 

 

 Pepín García 

 Querido Alfonso:  

se de tu existencia por Natalia San Vicente y 

porque he leído un articulo que escribiste 

sobre mis tíos... Alfonso: en este momento 

estoy preparando un homenaje a ellos en Buenos 

Aires, en una bóveda que les compré como 

recordatorio de sus vidas y encargué un 

monumento, pero estoy vieja y enferma y todo me 

lleva tiempo. No se este proyecto de Buenos 

Aires lo que me llevara... Respecto a algún 

homenaje cultural, algo así me había dicho 

Natalia, no se bien en que consistiría y como 

relacionarlo con ellos, que fundamentalmente 

eran deportistas y militantes políticos, no 

personas dedicadas a las artes ni a las letras 

ni a la cultura en general… 

Selva García Pomes (la hija de PEPIN EL DE LA 

LEJIA). 



 b) O ano pasado, Darío Rivas acompañou a Xesús Mato ás festas de Santa Mariña, e este na 
celebración da misa remarcou o significado do monolito erguido no adro na memoria dos 
asasinados nesta parroquia, e soterrados alí nunha fosa. Tamén Darío transmitiu naquela 
celebración a súa emoción por coñecer ese fito conmemorativo da xenerosidade de tantas 
mulleres e homes vítimas dos fascismos, dentro daquel espazo simbólico da parroquia. Despois 
enviou este resume da súa viaxe a España:  

 

CARTA de DARIO 

 

Al estimado y buen amigo Señor Alfonso Blanco Torrado 

Le informo que viajé a España en el mes de Junio de 2011, tratando de informar y dar a conocer la querella 

criminal que promueve Darío Rivas y otros, que se tramita por los delitos de Genocidio de Lesa Humanidad que 

tuvieron lugar en España en el período entre el 17 de julio de 1936 y el 15 de junio de 1977. Ejerciendo la 

jurisdicción universal en materia de genocidio, crímenes de lesa humanidad y crímenes de guerra. 

Mi pedido de juicio a la dictadura franquista y sus aliados, el nazismo y el fascismo, trata de transmitir el 

conocimiento de la verdad histórica. 

La cultura dominante en España ha sido la cultura del olvido. Ha habido una resistencia a mirar al pasado 

porque piensan que la memoria crea problemas, cuando es la condición para alcanzar soluciones. Todas las 

memorias de España, de la guerra civil y del sufrimiento, tendrán como último refugio a la memoria de los 

españoles. 

Somos seres con memoria, sin ella no seríamos nada. Lo más importante no es buscar castigo para los 

culpables, sufriremos mucho menos si convertimos y 

recordamos a nuestros muertos como héroes, no como 

víctimas. 

LA Amnistía decretada por Franco, fue en beneficio 

de la dictadura y le permitió al dictador fusilar 

ciudadanos españoles hasta el final de su mandato – 

La famosa Transición fue un tratado impuesto a 

los vencidos y unas cláusulas por las cuales se impuso al 

pueblo español un gobierno según los deseos políticos y 

económicos de Franco y sus colaboradores, lo mismo las 

leyes impuestas por las cuales y mediante ellas, en 

España se continúa viviendo como en los 40 años de la 

dictadura franquista. 

Olvidar el pasado es convertir una injusticia con 

las víctimas de la represión y con las generaciones futuras. 

Querido Alfonso: 

Yo moriré, quedaran pocos de la familia de la lejía con ganas de 

moverse por este tema, por tanto, entiendo que si no lo hago yo, 

que ya estoy viejita y enferma no lo hará nadie y para mi es muy 

importante, hacer algo por ellos, su dolor ha marcado toda mi vida 

y hacer algo por ellos seria algo así como exorcizar mi dolor y el 

de toda la familia”. 

Darío Rivas con Xesús Mato e Alfonso Blanco  



Las jerarquías de la religión católica sugirieron poner en el dinero metálico español la frase ‘Francisco 

Franco Baamonde Caudillo de España por la Gracia de Dios’ y yo como católico sé que no existe ningún Dios en 

ninguna religión que le diera esa designación a un criminal de lesa humanidad. 

Así mismo la Iglesia Católica tiene pendiente hacer su autocritica por su actuación en la guerra civil, según 

pedido del Papa Paulo II. 

Concurrí a distintas entrevistas e invitaciones: 

 El día 30 de junio de 2011 a la reunión de los diferentes colectivos de familiares de víctimas del 

Franquismo. Ronda en la marcha que realiza la Plataforma contra la impunidad del franquismo en la 

Puerta del Sol los días jueves. 

 El 17 de julio de 2011 al periódico Xornal de Galicia, donde presidió la reunión de periodistas, la 

Directora del Xornal de Galicia, María Del Val, acompañada de sus colaboradores, Encarna Otero, Carmen 

Rodejas, Antonio Campos Romay y miembros de la Redacción. 

 El 4 de agosto de 2011 a la Universidad de Salamanca invitado donde me ofrecieron un foro para 

exponer las razones que motivaron mi actuación en la causa contra la represión franquista. 

 A la asociación Tierno Gabran en Salamanca. 

 A.R.I.C.O. ‘Asociación para la recuperación e investigación contra el olvido’. 

 ‘Vencidos’ Documento-Periodismo-Barcelona. 

 Parroquia Santa Mariña de Guitiriz –Lugo- donde concurrí invitado por el Señor Cura Jesús Mato 

para conocer un monumento a las víctimas de la represión franquista en dicho pueblo y que se encuentra 

frente a la iglesia. El Señor cura que ofreció la misa ese día de la fiesta del pueblo, me pidió que me 

dirigiera al público desde el Altar, donde expresó las razones que motivaron mi actuación en la causa 

contra la represión franquista. 

Iniciar la querella por la justicia Internacional fue necesario porque son inconcebibles las maniobras 

iniciadas contra el juez Garzón, permitiendo que los crímenes falangistas representados por manos limpias y los 

políticos funcionarios corruptos desplacen al juez. 

España tiene la obligación moral de restaurar la dignidad de las víctimas de su siglo más sanguinario. Solo a 

partir de allí podrá lograrse algún día una verdadera reconciliación. 

El camino de la pacificación requiere principios, generosidad, actitudes éticas y justicia. Para que en nuestra 

amada España se restablezca la verdad y una paz verdadera. 

Darío Rivas. 

 

3.- Dende Zaragoza fomos convocados a varios encontros en Santa 

Mariña e Guitiriz, COA ASOCIACIÓN POLA RECUPERACIÓN DOS DESAPARECIDOS NO FRANQUISMO.  

Aínda que con datos moi relativos, dende Santa Mariña, estamos a concienciar de que aquí hai unha fosa, e 

que queremos que as familias o seipan, para decidir o que máis cómpre . 

 



Una fosa común en Guitiriz alberga los restos mortales…   

(Jueves, 15 de Septiembre de 2011 00:00)  REPORTAJE DE PURI RODRÍGUEZ CALVO    
  “La Asociación por la Recuperación de los Desaparecidos en el Franquismo (ARDF) busca en Ferrol a los familiares de seis 
personas que fueron fusiladas entre julio y agosto de 1936 y cuyos restos descansan en una fosa común en Santa Mariña de 
Lagostelle, en la localidad lucense de Guitiriz. Se desconocen sus nombres, pero al parecer entre ellos podría haber un maestro 
de escuela y habrían sido asesinados en la zona de Marco da Braña, en el límite entre las provincias de A Coruña y Lugo.  

  La entidad –que comenzó la investigación a raíz del interés del cura de esta parroquia, Alfonso Blanco Torrado, por sacar a la 
luz los hechos y por permitir a las familias la recuperación de los restos mortales– ha realizado entrevistas a varios testigos de 
los hechos, que coinciden en que en el verano del año 36 trasladaron desde el lugar denominado Marco da Braña –donde se 
realizaban fusilamientos con frecuencia– hasta la iglesia de Santa Mariña de Langostelle ocho cadáveres de vecinos de 
Ferrol.  De dos de ellos se hicieron cargo familiares llegados desde esta ciudad, pero el resto recibieron sepultura en una fosa 
común, “pegaditos a la pared de la iglesia”, según relata una testigo. 

 Información > La ARDF dispone de un correo electrónico  — ardf.desaparecidos@gmail.com —al que pueden dirigirse 
todas aquellas personas que crean que alguna de estas víctimas puede ser un familiar suyo. 

 El responsable de la asociación, Santiago Carcas, señaló ayer que su intención es darse un plazo de entre uno y dos 
meses para ver si aparece alguien que pueda ofrecer alguna pista sobre la identidad de los fallecidos, al objeto de que sean sus 
propios familiares los que soliciten la exhumación y puedan realizar el traslado de los restos mortales si lo estiman oportuno.  
En cualquier caso, la ARDF tiene intención de pedir a la Dirección Xeral de Patrimonio autorización para proceder a la 
exhumación, contando con el apoyo del párroco y de los vecinos de la zona. A este respecto, el cura de Santa Mariña manifestó 
a los investigadores de la asociación que “cuando llega el mes de Santos, por Difuntos, siempre nos acordamos de ellos, pero 
me gustaría saber sus nombres, me gustaría saber de su familia y traer a las familias aquí, ya que alguien dice que pueden ser 
de Ferrol”.  

VII.- ABRINDO CAMIÑO 

1.– Seguimos alentando a Asociación Abrindo Camiño na Terra Chá, e 
participou con ela na celebración do Centenario de CUNQUEIRO. 

Viaxamos a Mondoñedo en varias xornadas de festa, o día 18 de novembro, 
para a estrea de Menciñeiros polo grupo Volta e Dálle, ben coñecido en Guitiriz 
por representacións anteriores. Unha marabillosa adaptación a cargo de Pepe 
Penabade, Mini e Mero, dirixidos por Lucho Penabade e Comba Campoy. O 17 
de Nadal foi un día completo, ó remate da Táboa Redonda, o noso coordinador 
celebrou as relacións de Cunqueiro coa Terra Chá, tal como resumiu nestes 
dous traballos: 

 

OS 100 DIAS DE CUNQUEIRO 

Este sábado a Asociación Abrindo Camiño, da que formo parte, vai remover os cimentos de Mondoñedo con A noite de 
Merlín, enchendo de luz rúas e prazas coa santa compaña, trasnos e fadas, druídas e menciñeiros, mesnadas e bispo, grazas a 
un guión moi feiticeiro de Elías Noel Fdez. Herrera. Dende hai anos Cunqueiro converteuse no compañeiro ideal de moitas 
viaxes pola Chaira e Terras de Miranda, na compaña de 
persoaxes reais ou fantásticos da nosa contorna cotíá, nos 
que o escritor concentrou a súa imaxinación máis prodixiosa, 
tipos orixinais das nosas aldeas e vilas. Ás veces, 
acompañados polo Bailón de Corvite, e Xan de Outeiro, de 
Sta. Mariña de Lagostelle, os de “o cuco cucou”, ou polos 
seus parentes máis achegados arestora. O 22 festexamos os 
100 primeiros anos, e fun convidado a varias celebracións, no 
seu val deleitoso, así á estrea de Menciñeiros, a adaptación 
da súa obra Escola de Menciñeiros, e puiden coñecer mellor 
“O coxo de Estrebo”, que percorreu coas súas andrómenas 
Guitiriz, Begonte, interpretado por Pepe Penabade: Outros 

http://www.ardfdesaparecidos.com/index.php/periodico-impreso/ferrol/27819-b-noticia
mailto:ardf.desaparecidos@gmail.com


curandeiros foron cantados por Mini e Mero, trobadores que recrean a nosa cultura oral por feiras e romaxes. Tripando o 
terrón, soñando cos seus personaxes, comprendín que non hai lindes entre a realidade e a ficción, entre os males do corpo e 
da alma, e volvín a entrar na rebotica de Santiago Labarta de Guitiriz, tertulia de Cunqueiro, un observatorio único onde a 
miúdo confesaban estes personaxes de Sta. Mariña, as dores e desacougos máis íntimos, buscando un remedio para os seus 
males e desvaríos.. Nun tempo de desacougo acaen ben estes libros, os amigos que endexamais nos fallan, e contaxian calma e 
ledicia, emporiso queremos principiar o 2012 con Cunqueiro. Calquera recanto da chaira é un leito propicio para seguir 
celebrándoo porque pateou toda a Terra Chá en viaxes reais e máxicas, e converteuna en fonte de fabulacións, e das súas 
achegas gastronómicas, así as visitas a Vilalba ou a Baamonde, con incursións literarias ó “Galicia” ou ó patrimonio artístico da 
vila. Pero é Guitiriz, un dos seus mananciais máis apetitosos. A súa capacidade de sorpresa viña marcada dende a súa primeira 
viaxe iniciática, nos anos que acompañaba a súa nai a tomar as augas ó balneario.    Alfonso Blanco Torrado 

 
HAI ALTERNATIVAS 

O 16 de Nadal xuntámonos en Compostela algunhas e 
algúns destes soñadores que agora compartides nesta 
revista. Naquela noite sentímonos envoltos nunha voráxine de 
inquedanzas e desafíos, provocados polo desacougo que 
estamos a vivir. Foron horas de comunicación intensa. Volvin 
á Terra Chá, a cabalo da nostalxia na que me asulagou aquel 
debate... Ó día seguinte a Paula de Mondoñedo repenicaba a 
festa. Era o centenario de Cunqueiro. A Asociación Abrindo 
Camiño convidárame a representar os colectivos da Terra 
Chá. O autor mindoniense sempre me sorprende co seu 
inxenio, fai máis feiticeiras as viaxes, achegando novos 
acompañantes, porque Cunqueiro son mil e un personaxes da 
Chaira, da Mariña… Encamiñeime moi de vagar para escoitar 
a escritores e críticos literarios, nunha táboa redonda, sempre baixo a nube da crise que nos aguilloara a véspera, 
na mesa de redacción. Unha celebración na que se implicaron todas as asociacións da cidade, coma algo propio, 
tamén estaba o alcalde e algúns concelleiros. Aquela cunca deleitosa fervía de creatividade, e coma todo evento 
que abrolla das entranas do pobo rebentaba en novidades. O tratamento literario tornouse nun alegato a prol do 
desenvolvemento sociocultural dunha cidade que estaba ferida polo peche da madeireira Ecar e o ere de Mobles 
Hermida. 

É verdade que os tres poñentes eran mindonienses, e contaxiaban coraxe e agarimo. Pero alucinei, todas e 
todos os que falaron apostaron polo futuro de Mondoñedo, unido á escrita de Cunqueiro. Ata deseñaron unha nova 
industria, a ligada á produción do autor: libros, cine, música, novas tecnoloxías, rotas turísticas, gastronomía e 
produtos típicos da comarca, paisaxe, teatro na rúa cos seus personaxes… No transcurso dos relatorios, percibín 
coma estaba a erguerse unha nova catedral. Non era un soño máxico ó xeito cunqueiriano…, puxeron enriba da 
mesa datos e posibilidades coma puños, que remarcaban o valor da súa obra coma un patrimonio inesgotábel para 
enxergar un futuro próspero para a vetusta sede episcopal… Era a saudade impulsora de innovacións, capaz de 
imprimir un sentido de progreso ó pobo. 

Soñei con aquelas feiras e festas das San Lucas, que todos os outonos a enchen de vida… Cunqueiro é 
Mondoñedo, e para seguir recreándonos con el, cómpre mergullarse na súa paisaxe e paisanaxe. A súa fortuna 
estética foi cimentar a obra na cultura popular que mamou dende neno.  

Naquela mañá xa me precederan labaradas de creatividade, cando atravesaba a antesala do val, que 
anunciaban esta explosión de luz, e que me permitiron saborear unha alternativa a esta crise capitalista que nos 
levou ó desastre. Apreciei como os nosos produtos de sempre, os propios, poden competir cos manufacturados 
lonxe, moitas veces reducidos ó lixo que están a vendernos, que non sabemos de que están feitos, por moi envoltos 
que veñan en mentiras e publicidade. Os únicos tesouros e segredos capaces de abrirnos as portas nos mercados 
internacionais, son estes froitos que estamos a conseguir con esa calidade e ética profesional das e dos nosos 
traballadores, porque son os que achegan a nosa sabedoría, tecnoloxía e artesanía diferentes, as que non se 
atopan en ningures, e só aquí, as que nos axudan a orientarnos e pivotar o noso destino no planeta. O Marqués de 
Sargadelos, no “mar ao norde” que cantou Cunqueiro, profetizou no século das luces, que Galicia sería rica cando 
asentase a súa economía nos propios recursos.  

Cheguei a Mondoñedo motivado pola travesía daquelas parroquias que producen o queixo de San Simón da 
Costa, mesmo deleitando os meus ouvidos con boas novas: “Prestes”, unha das 7 queixerías, está a montar unha 
nave no polígono industrial de Vilalba para almacenar 50.000 q. e curalos e afumalos debidamente coa madeira da 
bidueira, cando exporta ó estranxeiro un 25%. “As Fontelas” tamén están a construír outra… Teñen unha web en 7 
idiomas, con miles de visitas, que os deron a coñecer en todo o mundo, coma un queixo que é fiel a unha tradición 
secular, froito dun talento que non esmorece e do orgullo de estar colaborando a manter unha alimentación sá... Si 
procedésemos dunha comarca vitivinícola poderiamos acreditar que os viños da terra atoparon o seu lugar no 
planeta pola súa fidelidade á Terra que os viu nacer, porque cada paisaxe deita un viño diferente. Esta competencia 
pola calidade, sen perder as súas raíces, choca coa corrupción coa que amasan tantos alimentos, nun 



neoliberalismo arrepiante, aínda que veñan presentados en celofán e cartos, coma o marisco ilegal, os produtos 
transxénicos, ou a cadea de alimentación contaminada por aditamentos adulterados, etc. 

Pero estas alternativas á crise da Galiza interior, só son posibles dende un autogoberno, que valore os nosos 
recursos e desenmascare as trampas da economía e do mercado global, das que somos vítimas todos. Uns 
esquemas alleos, afastados das persoas e dos pobos concretos, que só atenden ás fluctuacións das multinacionais. 
Unhas forzas escuras, irrastreables, mesmo para os gobernos, que están a engullir o noso aprezo pola Terra Nai, 
aturdíndonos con proclamas obtusas, indescifrables para o común: ibex, primas, etc. Compren reformas estruturais 
en Galiza, políticas e económicas, do elemento ou medio primordial, o que xenera toda esta riqueza: o territorio, que 
reforce a nosa autoestima coma traballador@s e cidadáns, pero tamén neste eido xa hai colectivos que van por 
diante.  

Na festa do centenario, despois dun xantar a base da gastronomía do país, a que gabou Cunqueiro na súa 
literatura, decidín facer un longo paseo, como a el lle gustaba, sen abandonar o seu universo máxico, mentres 
agardaba a hora do teatro nas ruas de Mondoñedo, e achegueime a Trabada, lindante, e disfrutei do arrecendo dos 
froitos da súa sociedade forestal, un colectivo de 327 propietarios con 1157 has., magoadas por tanta partición, que 
foron quén de converter 7338 fincas en 513. Unha xestión colectiva contra eivas seculares, potenciando outro dos 
eixes da nosa economía. Unha das trabas da produción madeireira é a dificultade de poder moverse con tanto 
minifundismo e valos, para o tratamento e comercialización do monte dun xeito rentable.  

Despois daquela experiencia colectiva de ducias de veciñas e veciños dando nova vida ás e ós persoaxes de 
Cunqueiro, emocionado por tanta enerxía, púxenme a escribir estas notas, acreditando que outra Galiza é posible, 
liberándonos das garras do capitalismo salvaxe e ficando nos nosos recursos, cunha política atenta á cartografía 
peculiar do noso país, fornecidos polo traballo das nosas comunidades coma un servizo á sociedade, e non coma 
escrav@s arrastrados polo mercado, porque ensináronnos dende pequenos que non se xoga coa comida nin coa 
vontade dos pobos, iso que chaman democracia. Alfonso Blanco Torrado (Revista QUE QUEDE QUEN O CONTE) 

2.- Encontro con Guillermo Nagore: CAMIÑANDO 
DE FISTERRA A XERUSALEN: “A memoria é o camiño” 

Nesta época de recortes na sanidade, e de insensibilidade ante os males 
que sufre tanta xente, o xornalista Guillermo Nagore, púxose a andar 7.050 k. 
por 14 países durante 10 meses para sensibilizar a conciencia política, social y 
sanitaria sobre a enfermidade do alzheimer.que sofren 4 millons de españois 
afectados por esta enfermidade dexenerativa, os seus parentes e coidadores. 

En Baamonde foi recibido polo Coordinador de Xermolos, no 
nome da Asociación Abrindo Camiño. Conversaron sobre este soño, 
agora realidade. Percorreron a vila: Igrexa, Museo de Victor Corral, o 
río, etc. Alfonso explicoulle os trazos diferenciadores da Terra Chá. 
Guillermo principiara en Fisterra, onde xa fai anos, Xermolos comezara 
unha peregrinación a Compostela… Pernoctaron no mesmo albergue. 

Con esta andadura urxe ó Estado para que teña unha política digna nesta 
loita, apoiado por asociacións de parentes de enfermos con Alzheimer e outras 
Demencias. Nagore, navarro de 44 anos, fai o Camiño de Santiago Norte íntegro e ó revés ( antes xa fixo o "Camiño 
Francés").  

Principiou o 18 de marzo, e vai pisar Terra Santa no Nadal. Dende Fisterra ata Xerusalén, dende marzo ata 
decembro, pasando por 14 países. Nagore confía en manter unha media de 20/25 k. día. Tres meses de 
peregrinación pola cornisa cantábrica, Navarra e Huesca, por onde abandonará España a través de Canfranc e Alto 
de Somport. Posteriormente, sureste de Francia, norde de Italia, Eslovenia, Croacia, Bosnia Hercegovina, Serbia, 
Macedonia, Grecia, Turquía, Siria, Líbano, Xordania e Israel. 

VIII.- OS LIBROS DE PARDIÑAS 

Todos os anos presentamos algún libro no Festival que é agasallo para as nenas e nenos  

do Certame Terra Chá, e tamén para todas e todos nós. Este ano é o poemario 

TEBRAS de Anxo Lamas, unha obra de arte literaria e plástica. A continuación 

publicamos o prologo de Xosé Otero, e algún dos debuxos do autor que ilustran o 

libro. 

 

http://felipe-cantero-leiro.suite101.net/el-camino-de-santiago-ii-a6728
http://felipe-cantero-leiro.suite101.net/el-camino-de-santiago-i-a6720
http://felipe-cantero-leiro.suite101.net/el-camino-de-santiago-i-a6720
http://www.caminandosinrumbo.com/israel/jerusalen/index.htm


SOLEIRA 

 BIOGRAFÍA                     

Cando a nube da memoria trae recordos musitados de xuventude e ausencias, entra a figura do meu amigo 

Anxo Lamas nos veludos do antonte con este poemario de ausencias e presenzas, onde a súa biografía se espalla por 

entre o libro das lembranzas; por iso hai que saber descubrir onde está a forza dos “Recordos” que orballan na súa 

mente da infancia desolada, atribulada polas pantasmas queridas do baleiro, polas carencias daqueles anos onde “Os 

orfos”  son tres pequenos 

                             entumecidos de frío e sen tenrura 

                             sen alento de amor,  

                             desamparados.  

As desgrazas flúen coma un río de verdades “de pratos baldeiros” e “codias de pan duro”, e a “Fame” e as 

desgrazas dunha posguerra enxergada de negruras, fan que sexan os tarrelos o alimento destes deuses sobreviventes e 

alados coma xestas floreadas de amarelo que son recordos de bigotes de leite quente muxido ao dereito dos tetos das 

marelas ás que magnifica nun soneto co que abre o libro. Mais a súa biografía continúa en “As ruadas”cando as 

curuxas laian o infortunio das fondas corredoiras e dos fachos acesos de espanto entre aturuxos e asubíos  “Naquel 

setembro” no que a gadaña da morte cos seus 

                             Catro anos cheos de soños 

                              de chifres de ameneiro 

                              de carros con carolas de nabos 

                              e co peto cheo de castañas 

                              aínda verdes  

levou o tesouro da súa nai e quedouse cos xoguetes dunha infancia de soures e dúbidas. Esta execrable 

desgraza marcará ao noso poeta para o resto da súa vida, mais os desgustos, os tragos de fel e vinagre, de acridade e 

desconsolo non rematan aquí, pois no poema “Quero escoitar”, un anaco da súa vida trila coma o merlo namorado 

despois da curación dunha enfermidade que desapareceu en boa medida, froito do traballo que é a catarse 

purificadora que a imaxinación empolica ata os umbrais líricos e da creación como deusa liberadora e reparadora dun 

Anxo ao que non lle chegan os soportes: táboas, lenzos, debuxos, esculturas, versos . . . cos que dar renda solta ás 

crinas dos recordos  e a imaxinación ás veces imposíbeis deste deus mítico, místico e subreal. 

O libro comeza, pois, coa súa biografía e remata tamén coa desoladora composición “Dixéronme naiciña”onde 

o degoxo dunha nai por sacar adiante os seus fillos é o único lecer, e coa espera de abrazarse nunha aperta de amor 

devecida pola ilusión de vela e acariñala como corresponde a un fillo coa forza arelante do pensamento. 

A biografía do poeta haberá que vela, xa que logo, ao longo de todo o poemario, espallada coma semente de 

trigo ou de centeo que abrolla e rebenta cal gran mollado ou fonte de setembro. 

ESCOLA POÉTICA DO SEMINARIO DE MONDOÑEDO. 

A poesía de Anxo Lamas podemos encadrala na Escola Poética do Seminario de Mondoñedo. Aínda que non 

forma parte dela, a día de hoxe, por non aparecer sinalado por Félix Villares Mouteira – por ser esta a súa primeira 

publicación -, hai que dicir que o autor estuda nas aulas do Seminario mindoniense, no que tamén o fixeran, entre 

outros, Noriega Varela, Crecente Vega, Aquilino Iglesia Alvariño, Díaz Castro, Chao Ledo, Xosé Manuel Carballo . . 

. Aínda que atopemos influencias de algúns deles, quizabes sexa Crecente Vega o autor do que observamos máis, 

polo feito de que Manuel María xa nos decía que “toda a poesía de Crecente Vega está fondamente enraizada nos 

motivos campesiños da súa terra” e en Anxo Lamas, tamén; como mostra,  séxannos  servidos  tan  só algúns títulos 

“O liño”, “O millo”, “O carro”, “Os nabos da semente”, etc, etc. 

Vemos, pois, como a influencia de Crecente non soamente flúe polos arcos e as bóvedas do Seminario, senón 

que tamén se respira na estadía de varios anos de Anxo Lamas vivindo habitualmente na mesma Ponte de Outeiro, ao 

lado da miña casa, no nº 19 - lugar onde tamén nace e vive a súa infancia Crecente – chegando incluso a compoñer 

os dous unha poesía á  igrexa deste lugar, Crecente con referencias á campá, e Anxo Lamas coa referencia á Santa da 

Portería, patroa da parroquia. Sería moi curioso estudar as concomitancias entre a poesía de Crecente e a de Lamas. 

ESCOLA POÉTICA DA CHAIRA.   

 A  poesía de Anxo tamén podemos encadrala na Escola Poética da Chaira por que son inumerabeis os 

poemas nos que conscientemente fai referencia a esa largacía infinda dos nosos soños; sírvase como exemplo os 

poemas : “Chaira”, “O liño”, “Os cinco sentidos”, “A primavera”, “Ventos do nordés”, “As pegas rabilongas”, “Nos 



eidos da herdanza”. . . Esta escola chairega aparecería a partir de Manuel María  - e da que nos falta un estudo dos 

membros poéticos que beberon del  - , o gran creador desta conciencia de terra e deste saber vetusto dos nosos 

labregos na popularidade da linguaxe chairega da que fai uso o noso poeta. 

FRANCISCANISMO. 

Tamén e posible encadrar esta poesía dentro dun franciscanismo- hilozoísmo, cantor do amor, da humildade 

e das cousas pequenas; ese gusto de Anxo polas “ras, os cadelos, a bolboreta con cores chispeantes, o ratiño, as 

arañas”. . . , mais  de todos estes seres  hai que salientar o gusto do poeta polos paxaros, que están omnipresentes 

ao longo de toda a súa poesía, son coma os representantes ou coma os cantores ouvintes e ás veces participantes do 

que se representa nas composicións. Unhas veces, digo, están expectantes coma “O cuco” e outras son 

participativos; na poesía “A  primavera”,  por exemplo, atopamos esa natureza que aflora pola Chaira 

                             Xa se escoita o auriolo pola fraga 

                             e a pega rebordá na carballeira, 

                            escóitase a  papuxa na xesteira 

                            e o paspallás cantaruxa entre a grama 

Cuarteto moi parecido a aquel poema que principia  por “A volta da primavera” de Xosé María Chao Ledo, ao 

que citamos tamén como poeta do Seminario mindoniense. 

                            O brando Favonio xa sopra na veiga. 

                            O merlo asubía fervendo de amor.  

                            A doce ruliña xa brúa na chousa. 

                           Xa aturuxa nos soutos o cuco traidor. 



Estamos  diante dun namorado das aves. As súas plumas, os seus cantos e o seu trinar , cativan tanto a Anxo, 

que non soamente aparecen nas poesías senón que tamén se representan pintadas nas táboas e en todo o universo 

pictórico e escultórico. Ten series enteiras adicadas a estas,  aos seus ovos, aos seus niños; esculturas que as 

representan feitas á navalla, mouchos feiticeiros que se se miran ben son pinas, nelas vese a  imaxinación 

desbordante dun creador que quere deixar constancia deste amor franciscano ás aves. Hai composicións enteiras 

adicadas a estes ícaros: “O niño de merlo”, “O carrizo”, “Laio do moucho”, “As aves voan desnortadas”, “As pegas 

rabilongas”, “O merlo e o cuco”, “Choran as lavercas”, etc.  Quizabes  o poema onde os actantes paxaros aparecen de 

maneira sobranceira sexa “A primavera”, por ela escoitamos o ouriolo, a pega rebordá, a papuxa, o paspallás, 

agóchanse o corvo e o carrizo e fura o peto na bidueira. Anxo!, tamén ti cecais coas túas ás sexas outra ave cantora 

de palabras e cos teus versos triles nas longas extensións chairegas á procura dun tempo mellor, dunha primavera que 

sexa ámbito de eternidade e te convirtas no adaíl da beleza e o cantor que pon en evidencia as desfeitas dos plásticos, 

os puríns, os lumes (en “Que estamos a facer” ) ou a anguria pola morte paseniña do noso Miño: das troitas, das 

anguías, dos zapateiros, dos martiños ( en “Levo mil horas” ), ou a carraxe que sentes en acontecementos tan actuáis 

como as cruces que uns desaprehensivos romperon en Santalocaia na poesía “Os rompecruces”. 

 TÓPICOS  LITERARIOS. 

Diante deses estragos da nosa civilización, obsérvase cecais un gusto polos tópicos literarios “Aurea 

mediocritas” ou “Locus amoenus” de Garcilaso ou de Fray Luis de León estudados no seminario  a través de Virxilio 

ou no Instituto Lucus Augusti e visible nas pezas “Lembranzas” ou “Os nosos montes”. Na primeira aparece tamén 

outro centro de interese do noso poeta, as árbores. Do “locus amoenus” pasado - e que xa nunca máis voltará - temos: 

as silveiras ensebadas, os ocos de carballo das curuxas, os cabrifollos, as hedras enredadas, a ausencia das bidueiras, 

a falta de carreiros e corredoiras e “ata o río quedouse sen caneiros” nunha Chaira que el canta, e onde a 

concentración parcelaria tivo moito que ver con relación a esas ausencias coas que escomezaba nesta soleira. En “Os 

nosos montes” Anxo volve a rememorar “tempus fugit” dos montes galegos nos que “as eixadas teñen soldo / 

conxelado . . . xa non se queiman tolas/ . . .nin rilan as toxeiras / as ovellas/ xa non quedan queirogas / pra vestir de 

cor / os refaixos do monte”. 

Outra influencia franciscana está tamén patente nese gusto polas queirogas, pola carrasca codeseira  -como lle 

gusta chamar-  onde canta o grilo, as ortigas devecidas, as herbas da fame, as xestas verdes e floridas, os cadrifollos, 

os abruños dos abruñeiros, as silvas, os toxos picudos . . . que tanto nos recordan a “Codeseira” de Crecente Vega ou 

“Do Ermo” de Noriega Varela 

                       Eu venero as froliñas dos toxos. 

                       Dos toxales as tenues froliñas 

                       que sorríen, a medo, entre espiñas 

tan ben cantada, por certo, pola nosa soprano luguesa Laura Alonso Padín. 

OS  SONETOS. 

Chámanos moito a atención a perfección dunha composición clásica. Os sonetos, tan ben usados por Dante, e 

Petrarca no seu Canzoniere, revélanse como a estrutura máis adecuada para a expresión do sentimento amoroso, e á 

que Anxo Lamas franciscaniza e dedica: “As vacas”, “Os pinos”, “O drama da rega”, “As casas vellas”, “O carro”, 

“O niño de merlo”, “A primavera”, entre outras. Nestas composicións é onde Anxo Lamas se amosa como pintor, 

mais non un pintor calquera, senón un pintor descriptivo; todos os seus sonetos son figuracións ou debuxos 

representados por estrofas e pinceladas conformadoras de versos e tamén onde Anxo se revela nas súas mellores 

composicións, onde fai gala da súa mestría e onde solemniza e festexa ao nimio e ao que non parecería en principio 

coa dignidade fachendosa suficiente para ser loado, pero que Anxo considera con honra suficiente para ser tratado en 

composicións ennobrecidas. Subliñamos tamén como os cuartetos siguen as formas clásicas ABBA-CDDC, aínda 

que poidamos observar a rima asonante dos cuartetos en “As casas vellas”. Os tercetos, en cambio, presentan 

combinacións diferentes: aínda que predominen os tercetos encadeados  tipo EFE-FGF en “As vacas”, “O drama da 

rega”, “As casas vellas”, “Un cristo amortizado”. Hai outras formas de enlazar os tercetos que Anxo ensaia como 

creador e descubridor da realidade. Vexamos: 

EEF-EEF en “Os pinos” 

EFG-EFG en  “Recordos” 

EFG-HGG en “O carro” 

EFE-EGE en “A primavera” 

DEF-DEF en  “O niño de merlo”coa rima asonante. 

Estamos diante dun pintor feito e dereito como adoitamos dicir na nosa Chaira, onde os cadros, os lenzos  



teñen as figuras perfectas dos cuartetos, pero o pintor xoga, xaora, cos tercetos que non desfiguran as grandes 

pinceladas dos cuartetos, pero que lle dan unha soleira, un sinal propio do autor. Chámanos moito a atención a rima 

de “O carro”: EFG-HGG, rima na que non puidemos menos que pensar naqueles carros cantareiros, de recoñecido 

renxer, e de notas tan diferentes que facía o eixe de freixo ao rozar coa cantadeira e as entortoiras de amieiro. Dinos 

Crecente Vega: 

                    Así pasan cantando 

                    na calma amorosiña da tarde 

                    e prometendo inchente 

                    pra días de friaxe, 

                    os doce carros de herba 

                    que deu o Prado Grande. 

 O LÉXICO 

En canto ao léxico temos unha grande escolma de palabras chairegas como: “as feridas de encarnadura” que 

facían os xugos nos colos das vacas, a “corda rente” coa que se alindaba polos cómaros que desapareceron da 

xeografía chairega, “a carrasca codeseira”, “o lisco do lisqueiro” receptáculo do carro cun lisco para untar o eixe, “o 

raso voar da chotacabra”, “os saltadoiros”, “a candea do millo”, os zumbantes “abábaros”, “a parañoa” para tinguir 

as zocas, os “chifres de ameneiro”, “os zapateiros e os martiños do río”, “as chascas” ou paxaros do monte nas 

matogueiras, e un sinfín de termos que se espallan polo poemario como palabras espiritualizadas dunha época que é a 

dos anos cincuenta e que tende a desaparecer coma néboa que nos envolve nas mañás poéticas da Chaira, pero que o 

serán dilúe – como a nosa lingua -,  tan necesaria destas aportacións, para deixar constancia do noso e da nosa 

presenza de testemuño de mediados do século vinte. 

  A  ESTILÍSTICA 

Na estilística destacan outra vez as súas pinceladas, xa non de brocha máis grosa de cuartetos, senón de pinceis 

finos, plumas delgadas e delicadas, ou lápis do número dous que se ciscan estrados entre os montes e vales das 

grafías conformadas en grupos de tres palabras, os adxectivos tridentes: 

                       Pequeno e repoludo / de parda cor marxada.  (“O carrizo”) 

                       Memoria adormecida, fría, muda. ( “Metamórfica lúa”) 

                       Rabilongas, agoreiras e emplumadas ( “As pegas”) 

                       Ventos do nordés, fríos, bradeiros ( “Ventos do nordés”) 

Ou os adxectivos bífidos tan abondosos: 

                         No teu sorriso doce, / agarimoso   ( “Lembranzas” )  

                         Nun abrazo melódico / morboso     (    “           “        ) 

                         Acochadas as ras adornecidas  ( “O drama da rega” ) 

                         Nun silente concerto esmorecido (  “          “         “      ) 

Sobresae tamén o emprego da preposición como elemento relacionante e nexivo no poema  “Nosa Señora da 

Portería” 

                               No seu agocho, no alto dun outeiro 

                               no pedestal de egrexio trono     

                               na igrexa de laxas pizarrentas. . . 

Porén, a estrutura máis representativa do noso autor é: Substantivo, adxectivo,  verbo, ou adverbio cinguido a 

un sintagma preposicional. Vexamos algúns exemplos: 

                 “pendurado na punta da rama” 

                 “converteuno nun berce choupano” 

                 “o ronquido do lume apagado”. Etc, etc. 

Ou os paralelismos do poema “Marzal” onde se mestura e se enreda a estrutura anterior con  series de dúas 

categorías, que poden ser  Substantivo + Substantivo, Adxectivo + Adxectivo, Adxectivo + Verbo, etc. Verbigracia: 



  “Marzal de primavera e invernía”,          ( Substantivo + Substantivo ) 

  “Nubeiros de augacentas barruzadas”   (  Substantivo + Substantivo ) 

  “De raiolas mesquiñentas e enxurradas” ( Adxectivo + Adxectivo ) 

  “Tellados con albura fuxidía”( Adxectivo substantivado+Verbo adxectivado) 

  “Fornecéranos con tempadas manseliñas”   ( Substantivo + Adxectivo ) 

    

que lle dan unha beleza que se condensa pola suma de categorías nun mesmo sintagma, é dicir, pinceis con 

cores distintas debuxan cualidades, esencias ou accións que ao xuntarse espertan variadas sensacións: primavera e 

invernía, mesquiñentas e enxurradas, albura fuxidía, tempadas manseliñas, etc. 

Xa para rematar, debo dicir, que isto e moito máis podemos atopar neste poemario, con referencias ao fulcral 

en “O faiado”, “As casas vellas” , ao mundo da pintura ( concretamente á  Monalisa ) en “Lembranzas” , ou os 

arlequíns das toxeiras en “Chaira”, as referencias ao río Miño nos poemas “Levo mil horas”, “Na beira do río”, á 

toponimia na “Nosa Señora da Portería” en Outeiro, onde pasou os seus anos mozos, ou a Ponte Liñares de Bazar. . . 

Benvido, pois, Anxo a este novo espertar con este libro primeiro enxergado nas longas noites chairegas que o 

deus Morfeo, principal deus dos Oniros, dos mil fillos enxendrados polo Hipnos tivo a ben regalarnos no insomnio 

das noites de invernía chairega, que mesturado coa intelixencia de Atenea e a beleza de Afrodita deron renda solta 

dos seus desvelos neste poemario fondamente chairego e que Calíope, musa da elocuencia e da poesía lírica en mans 

de Alfonso Blanco Torrado, O Grande Xermolador  da Chaira, tiveron a ben sacar á luz para lecer dos nosos 

sucesores e para consolo noso.                                                                                     XOSÉ  OTERO  CANTO.  

IX .- A MUSICA QUE ARREQUECEMOS. 

1.- PREGÓN DA XVIII MOSTRA DE INSTRUMENTOS DE MUSICA TRADICIONAL 

         por Raul Galego 

Levaban unha bagaxe importante no 1992, nada menos que 17 anos de encontros entre gaiteiros, 

zanfoneiros e feitores aló polas terras do centro de Francia, cando, medio por curiosidade e case casualidade, 

batín co festival de Saint Chartier.  

Certamente tiña oído falar del ao meu amigo Plácido quen, bastantes 

anos atrás, facía de embaixador da música e o instrumento galego máis 

representativo. Mais eu vía remota a posibilidade de acudir a tal evento, 

que máis ben parecía un encontro de amigos afeccionados á gaitofilia.  

A miña sorpresa foi maiúscula ao topar centos de persoas 

procedentes de case toda a Europa tocando gaitas, exhibindo gaitas e 

probando gaitas de outras culturas. Ben, tamén había zanfonas… e, como 

contaban dun estranxeiro que por alí pasaba que dicía: 

.- e porque andar a tocar as zanfonas todo o día? 

.-Porque se parar encomezarán as gaitas! 

Emocioneime de ver tanta afección e, sobre todo, con tanta paz e 

cortesía. Vin topar con Tonecho Varela na súa caseta de exposición, cando 

de súpeto chúzanme con micrófono da radio France Inter, a que eu 

escoitaba na miña casa a primeiros dos anos 70, co que a impresión aínda 

foi máis forte. A periodista fai entrevistas indiscriminadamente a quen teña 

preto, pulsando a opinión do público. 

Veño do país da gaita -díxenlle- onde máis instrumentistas hai por 

metro cadrado de todo o mundo, pero a concentración que se da aquí 



escurece as proporción do meu país, onde, por certo e malia non ter desaparecido nunca, ao contrario doutras 

partes en Europa, vive porén nun mundo subterráneo. 

Aquela fascinación de ter dado co mundo das gaitas e os seus feitores alén do mundo civilizado, criou a 

esperanza de que esa experiencia se puidera trasladar a Galicia. E esa idea xa rebuliría pola cabeza do Xaneco 

cando nunha reunión da AGG relatara a miña 

experiencia no centro de Francia. 

E velaí que se criou unha mostra en 

Pardiñas que, se non traía multi-diversidade de 

gaitas e zanfonas, trouxo o acercamento dos 

feitores e artesáns ao seu público. 

De certo, os ensinantes da música 

tradicional acharanse sempre coa dificultade de 

escoller un instrumento axeitado ás 

inquedanzas e necesidades dos seus pupilos. E, 

é neste foro onde se pode dar cumprida 

información do material, mesmo de descubrir 

insospeitados elementos. Ou a min, polo menos, sempre me supuxo un inconveniente orientar unha decisión 

que debera ser do interesado e non facer de intermediario. E é que sempre me pareceu positivo o contacto do 

fabricante e o demandante, coma a min me aconteceu: 

A miña máis grande dificultade naqueles anos do inicio era a de ter un instrumento de meu. Alén de 

estudante e de recursos limitados, do único artesán serio de quen tiña noticia era o ilustre Basilio Carril. É 

verdade que había gaitas na “Arca de Noé” e en “Puig y Ramos” pero eran de procedencia dubidosa ou das de 

Ponteareas, aquelas gaitas en serie, non en serio. Eu, naquela altura, xa me sentía demandante doutro nivel 

de calidade. 

Por iso tratei de encomendarlle ao Carril unha gaita en do por un intermediario… nunca cheguei a ver 

diante esa gaita; cando, amais, dicíase que o tal Carril aproveitaba a oportunidade de entregar un traballo 

rematado a quen aparecera polo obradoiro presionando con insistencia. Carril morreu nese tempo e da miña 

gaita nunca máis souben.  

Agora é cando emerxe un feitor que acadou unha cotas de prestixio considerable na Coruña. Pero Xosé 

L. Bao poñíase moi difícil para as miñas posibilidades económicas: unha gaita súa en Sib, a tonalidade 

predominante daquelas, custaba 8.000 pesetas… imposible, aínda tiña que aforrar por máis tempo! 

A oportunidade veu cando o pai dun alumno ponme no camiño dun home descoñecido por aqueles 

nosos eidos da Coruña. Fixo de intermediario este home, pero o feitor quixo entregala persoalmente; e así 

coñecín ao Seivane, que me espertou a curiosidade polo fabrico dos instrumentos. 

Algún tempo despois, xa no seu taller do Chao de Pousadoiro, na Ribeira de Piquín, deixeime seducir 

polo agarimo das pezas torneadas e a pulida madeira. Ben, eu non tiña intención inmediata de construír estes 

instrumentos porque habería que ter algunha infraestrutura, pero si tiña ideas e inquedanzas que comentaba 

co Seivane quen sempre dixo estar agradecido das achegas e comentarios dos gaiteiros que falaban con el. Por 

el contra, Bao era moi reticente neste tema, polo que as visitas con el comezaban por apagar o torno e gardar 

a ferramenta, e logo compartir con xenerosidade do seu viño e con seu parrafeo, interesante, moi interesante, 

pero do fabrico nada! 

    Raúl Galego con Xosé Seivane e Sito Carracedo nos 

 Encontros da Terra Chá, convocados por Xermolos. 



Andado o tempo foi máis aberto neste campo e mesmo descubriume algún pequeno secreto dos del. 

Entendín dous puntos de vista opostos para un fabricante, e que tamén se descubría nalgúns intérpretes 

do momento que ocultaban a súa dixitación ou arrevesaban as melodías para dificultar ao os posibles 

“imitadores”: o primeiro era o xeneroso que compartía experiencias porque tamén as absorbía; o segundo era 

o celoso dos seus logros que podería minguar importancia coa competencia. Sempre os houbo e penso que 

son posturas humanas e comprensibles. 

En moitos anos o contacto con tantos e tantos preocupados pola construción e difusión dos 

instrumentos, cavilo que teño con todos eles unha complicidade da que tamén tirei proveito. Sería ben 

nomear a todos estes amigos cos que dun xeito máis ou menos directo comparto inquedanzas. Moitas as 

horas importunando, entremetendo nos seus obradoiros coas miñas observacións, e as que aínda me quedan.  

Pero quero sinalar aquí a personalidade humilde e laboriosa de Evaristo Vázquez, de Sofán, que foi tan 

xentil de deixar nas miñas mans a súa ferramenta e a súa madeira para eu poder satisfacer a miña ilusión de 

fabricar a miña propia gaita. E, así, no seu laboratorio naquel mes de maio de 1990, consentiu que fabricara a 

miña propia gaita. Sentir coas miñas propias mans a maxia de ver aparecer debaixo das labras da madeira 

aquelas formas sinuosas que agochaban a gaita escondida, foi a sensación suprema! Entendo o engaiolados, e 

enmeigados que poidan estar estes nosos protagonistas destes eventos! 

Pouco máis tarde deixoume facer outra e máis outras pezas máis. 

Nestes andares quero recoñecer un feitío do que nunca me sentirei máis arrepentido: 

Se cadra unha das teimas na que me envolvín foi no da estética da gaita e tamén na pose do gaiteiro, 

proeiro, fachendoso polo seu ser. 

 E así, cando lle encomendara a gaita ao veciño do meu alumno deille recado: unha gaita de catro voces 

en Sib, e adaptable para do. Pero o chión no canto de levar o tapón que levaba un cordello colgando, poñerlle 

unha billa na prima, e así gañaba en comodidade... nunca me arrepentirei abondo! Porque despois de aquilo, 

ao Seivane déuselle por facerllo a case tódalas gaitas, en ronquetas e chións!  

Xa sei que agora para moitos é moi habitual, pero hai que ver como racha coa estética xeral da gaita e 

como deixa de lado o aspecto máis tradicional deste elemento… 

Máis tamén quixera transmitir a miña preocupación por manter, non só o instrumento, senón a 

recuperación, no posible, da súa nomenclatura. Neste senso quero insistir neste instrumento para que se evite 

a deformación que, evidentemente pola influencia do castelán, dicíndolle chillón* que nada ou pouco ten que 

ver. Alentar, iso si, as outras denominacións 

tradicionais do trebello: pieiro, pitón, 

ronquillo, ronquete, ronquín, grileiro etc. 

Ollo, grileiro, non grilleiro* como xa se 

escoita moito por aí… (é unha das moitas 

causas que do idioma teño abertas…). 

E xa nesta liña, tamén quixera pedirlle aos 

feitores, vamos, chamar a súa atención pola 

distribución dos bordóns: a ronqueta e o 

ronquillo na orixe, e dos testemuños que 

teño, viñan xuntos nunha buxa en forma de 

galleto, feito dado noutras latitudes. Pero 



pola complexidade e carestía da súa factura, os artesán optaron por separar as buxas e, a miña pretensión é 

que se manteña a estética inicial destas pezas que van case en plano paralelo co brazo, e non unha sobre da 

outra que da un aspecto pouco lucido, ao caer unha das pezas (o chión) e cruzándose coa outra, (a ronqueta). 

Ou se cadra tamén teño demasiado obsesión por afastar elementos que chamen á liña estética foránea, 

por iso non entendo moi ben porque nos últimos tempos variouse a posición da saída da buxa do roncón, 

quedando na cara interna do fol como así aparece noutras gaitas de “cuyo nombre no quiero acordarme 

(mentar)”… 

Neste contexto de peticións, reivindicacións e chamadas á recuperación, tamén quixera recordarlles a 

músicos e fabricantes a busca e a recuperación da sonoridade. Lembrade que a gaita e os outros instrumentos 

que acompañan foron evolucionando para ser usados en espazos abertos e para seren escoitados a certa 

distancia. Agora temos, si, punteiros que poden afinar ata nota a nota, tamborís e bombos que non van 

distorsionar no equipo de son, na amplificación. Pero, insisto, os nosos son instrumentos acústicos, de aire 

libre, con harmónicos, co moitos harmónicos que lle confiren o seu timbre e a súa sonoridade. Esta petición 

vai tamén para os percusionistas, que, independentemente dos gustos e dos hábitos adquiridos haberían de 

reflexionar neste eido… Lembrades aos Folións e os Treboadas (por certo, na romaría do 25 de xullo os do 

Baixo Miño parece que manteñen os bombos, pero perderon as gaitas) 

En fin, e neste lugar de encontro e de fraternidade, poderemos seguir indicando, suxerindo e, sobre todo, 

aprendendo destes nosos esforzados e sufridores da música tradicional, porque deles dependemos, deles 

deprendemos, e eles deprenden de nós, e dos espazos coma este quedaremos eternamente agradecidos por 

termos a oportunidade de ver de preto, de apalpar e de aconsellármonos co pai da criatura que quereremos 

levar connosco.  

Que cunda o exemplo!!          En Pardiñas, 6 de agosto de 2011 

 2. Gaitas alemás revividas en Lugo 

Un luthier de Guitiriz recupera a sackpfife suaba e inventa instrumentos 

O exterior deste galpón de Guitiriz suxire calquera cousa menos un obradoiro de gaitas. Dentro, a mesa 

repleta de punteiros despexa as dúbidas. Hai 22 anos, o luthier Sito Carracedo trasladou aquí —a poucos metros do 

recinto que alberga en agosto o festival de Pardiñas— o seu obradoiro de Lugo en caixas de madeira. En Guitiriz foi 

deixando de lado a gaita galega, a súa especialidade de sempre, para construír outros modelos europeos. En 2001, 

unha asociación alemá retouno a recuperar a sackpfife de Suabia, unha gaita medieval borrada do mapa un século 

atrás. 



Carracedo, nacido no municipio lucense de Cospeito 

hai 58 anos, se autorretrata nunha frase: “Non me 

gusta a monotonía”. Iniciouse no oficio de luthier na 

adolescencia, en Lugo, co artesán Antón Corral. 

Rematada a “mili”, aos 21 anos, montou o seu propio 

obradoiro. Polo camiño aprendeu que a gaita, dende 

os epicentros orixinais de India e Mesopotamia, se 

expandiu por toda Asia, África e Europa. Sito 

aprendeu a construír as de Escocia, Irlanda e 

Northumbria (nordés de Inglaterra). Os alemáns 

deron con el a través do grupo vigués Xistra de 

Coruxo, coñecedor deste inquedo currículo. 

 Manfred Stingel, presidente dunha asociación 

folclórica suaba, chegou a Guitiriz dende a cidade de Balingen (no sueste de Alemaña) cun libro de historia da sackpfife 

profusamente ilustrado. “Tan só contabamos con iso, coas ilustracións”, apunta o luthier de Cospeito. Reproducións de 

pinturas do século XVI, fotos de esculturas ou figuras de capiteis, foron a guía para un traballo que se prolongou durante todo 

un ano. “En 2002 admitiron a primeira gaita. Cobreilles un millón e medio de pesetas, por todo o traballo de investigación”, 

recorda Sito. “A día de hoxe fabriqueilles unha vintena, a 2.200 euros a unidade”. 

Carracedo é consciente de que o timbre orixinal da sackpfife de Suabia é unha incógnita: hoxe en día xa non se 

conservan gravacións. “Probablemente se pareza nun 40% ou un 50%. Tratei de deducilo dos orificios e proporcións dos 

instrumentos. Falei con musicólogos e historiadores. Estudei os harmónicos do canto...”. O resultado é un son máis doce e 

grave que o da gaita galega, “barroco". 

Chegado a este punto, Sito Carracedo cre que o seu labor de construtor rematou. “O ideal é que monten un obradoiro, 

algo que está en proxecto. Eu iríame alí unha tempada para ensinalos a fabricalas. Ensinaríalles a investigar en calibres máis 

amplos para conseguir un son aínda máis barroco”, apunta. 

Investigador é unha etiqueta que lle gusta a este artesán. Inventor, cabe engadir, tras ver na súa páxina web que 

comercializa catro patentes propias. Hai 12 anos empezou a desenvolver o higrotapón para gaitas, a súa primeira creación 

orixinal. O desafío é a palleta, esa lingüeta que fai soar o instrumento e que precisa humidade para non enmudecer. Sito 

inventou primeiro un tapón que se introduce no punteiro para bloquear a entrada de aire seco. Máis tarde lle engadiu un 

pequeno depósito de auga que a propia palleta, feita de cana, absorbe segundo as súas necesidades. En paralelo deseñou o 

termohigrómetro, que permite testar a temperatura e humidade da gaita en condicións extremas. Sito aproveitaba as súas 

viaxes para probar o kit. “En Madrid, a 40 graos de temperatura”, subliña. 

As dúas últimas patentes son máis sonoras. Os pitos de Sito Carracedo parten do pito tradicional, unha variante da 

castañola que se ata ao polgar para potenciar o decepciono dos dedos. “A min parecíanme un recordo sen posibilidades. 

Reducinlles o tamaño, púxenlles medidas precisas...”. O pito creado en Pardiñas pode fixarse a calquera dedo e, na súa 

sinxeleza, despregar un amplo abano de posibilidades percusivas. O mesmo que o peitoque —aquí si fixo falta inventar a 

palabra. Sito experimentara con castañolas amarradas ás pernas con correas. Por que non as colgar do colo? Así nace o 

peitoque, que usa o peito como caixa de resonancia e “a punto estivo de chamarse caixa torácica”. 

Sito Carracedo percorreu Andalucía o verán pasado na súa destartalada furgoneta cunha mostraxe de pitos e peitoques, 

“que conseguín deixar nalgunha tenda de música”. Na cidade de Granada coincidiu con Rubem Dantas, o músico brasileiro que 

O luthier Sito Carracedo cunha das súas gaitas no taller de Guitiriz. /  

XOSÉ MARRA 



tocou a percusión para Paco de Lucía e incorporou o caixón peruano ao flamenco. Sito ten noticias de que Dantas e o bailaor 

Israel Galván introduciron pitos e peitoques nalgún tema. Demostracións destes instrumentos están agora dispoñibles en vídeo 

en youtube. Aínda que o virtuosismo do intérprete, o percusionista Roi Adrio (Quempallou), pode desmotivar a calquera. 

 

3. MARIO MATO: TOCANDO CUNHA FOLLA 

         Por Alfonso Blanco Torrado. 

 O ano pasado facendo camiño, acougamos no Cámping de Santa Mariña en Portomarín, foi unha xornada deleitosa con 

amigas e amigos. Era o cumpreanos de Darío Rivas, o loitador en Arxentina e aquí, a prol de facer xustiza coas vítimas do 

franquismo, ó que nos referimos noutro momento desta revista. Ó día seguinte tiña 

un relatorio na Universidade de Verán en Salamanca, nun foro onde lle solicitaban 

as razóns para loitar a prol das vítimas da represión franquista. A música estreitaba 

a nosa amizade, alí estaban Mini, Mero, o musicólogo e investigador, Xesús Mato, 

pero a interpretación que máis me impactou naquela tarde, foi a música de Mario 

Mato, o patriarca daquela familia que atende o cámping, unhas composicións que 

ía arrincando con moito xeito das follas. Pensei que ía despir algunha daquelas 

árbores que nos protexían naquela tarde calurosa, co concerto co que nos foi 

agasallando na sobremesa… Interpretou “A Rianxeira”, “A Carolina”, “A Adelita”, 

etc...  

Mario non perdía folgos, e toda aquela velada converteuse nunha feiticeira 

conversa. Coñecín que dende pequeno acompañábase desta música, cando lindaba 

as vacas… Ousei preguntarlle si necesitaba público para as súas actuacións, e confesou que prefería tocar el só, por exemplo,  

cando de mozo ía despedindo ós compañeiros nas festas da redonda. Endexamais quedaba só, porque sentíase enfortecido 

coa música que a el lle gustaba. De feito, foi retornando dunha festa no verán, cando ás 4 da mañá colleu unha folla de 

castiñeiro, e púxose a practicar, ata que xa pola mañá foi capaz de sacarlle música, apoiando a folla no beizo superior, e 

adestrándose ata que a folla regulaba o aire entre o beizo e a lingua. Apúntanos que compre que as follas sexan lisas e 

brandas, é igual, de xardín, laranxal,  nogueira, castiñeiro, hedras, etc. 

Mario ven á vida nun berce no que non só se escoitan as nanas, tamén lle acae ben a música a algúns dos seus tíos e, 

sobre todo, ó seu irmán Xesús Mato, senlleiro musicólogo, compositor e fundador de Fuxan os Ventos e outros colectivos. 

Naceu nunha aldea da Paradela de Lugo, en Cabodevila, no Sanmartiño do Castro. A xente que ergueu esta fortificación 

escolleuno coma o mellor punto para poder ollar lonxe, aprécianse amplos horizontes e síntese a fartura do val regado polo 

Miño, aposento de monxes e peregrinos dende hai séculos. Mario tamén baixou á ribeira, e convive agora no corazón da vila, 

en Portomarín, e coma o Loio da súa tribo, confluíu no Pai Miño. Escoitando ó tocador de follas, avívanse os persoaxes 

esculpidos no románico de Portomarín. Adiviño na arte de Mario toda esta xeografía, toponimia e paisaxe, pero humanizada 

por estes trobeiros e cantores, coma si o tempo non transcurrise, pois tiven a sensación de que os máis antigos facían a música 

deste xeito arrincándoa das follas dun castiñeiro ou loureiro, ou das hedras que cubrían os castros e capelas. El coma aqueles 

interpretes, confesa que toca ó ouvido…, pero axiña lle atallei, que o malo sería que tocase en “playback”…  

Foi á Escola de Sanmartiño, construída polos veciños, que tiña prestixio dende antigo, foi das primeiras do concello, e xa 

inzaba arredor a afección pola música, sobre todo pola existencia dunha banda.  

Principiou a tocar na orquestra cun tío seu, Julio, gran músico. Outros tíos: Jesús, Daniel…, tamén dedicaron algunha 

xeira á música, e as tías, pola banda da nai, cantaban sempre, no traballo e nas festas... Toda a veciñanza fervía en cantares e 



ritmos nas celebracións estacionais: esfolla, vendimia, fías, o 

proceso do liño, etc. Mario criouse nesta sensibilidade musical. Xa 

de nenos, na banda da aldea construían os propios instrumentos. 

Eran 21 rapaces e rapazas en 4 casas, onde hoxe hai dúas e ningún 

neno/a. Tamén erguían palcos. Improvisaban festas, bailes, e 

espectáculos, coma nunha festa parroquial na que recibiron ós 

veciños, erguéndose de repente, progresivamente, cada músico 

tocando o seu instrumento no medio de fincas de millo, aquí e 

acolá. Era a Banda de Barrido, logo sería a de Paradela. 

A compañía de Darío Rivas, naquela celebración no cámping, 

fíxome lembrar un episodio que teño escoitado en Portomarín, como 

no golpe de estado do 36 os fascistas asasinaron a un mozo, o 

daquela Director desta Banda de Música. Algo arrepiante para novos e vellos naquel momento e sempre. Os seus fillos   tamén 

grandes músicos, escaparon a Arxentina, onde agora loita o amigo que motivou a nosa peregrinaxe a Portomarín.  

Nin a ditadura nin a emigración remataron coa banda. Julio, o tío de Mario e o seu irmán, Caché, tamén tiveron que 

deixar a agrupación, para ir traballar fóra, pero endexamais colgaron os instrumentos, foron a ponte que os mantiña unidos 

coa Nai Terra no mar de nostalxias no que estaban mergullados.  

A súa relación coa música medrou con él dende neno. Así, cando fixo a mili en Zaragoza, daquela obrigatoria, apuntouse 

en corneta, pero o que máis celebra, como anecdótico, é un desfile de categoría estatal, onde el só tocaba a folla, no medio 

dunha banda de cornetas. 

De volta da mili integrouse coma contrabaixo na Orquestra Ronda de Paradela, tres anos, e despois nas Brisas do Miño. 

Sustituíu ó seu irmán José (Caché) cando foi ó servizo militar, e unha vez rematado, Caché volveu a integrarse co saxofón. Toda 

unha saga de músicos, entre os tres tíos e os dous irmáns.  

Aínda que outros acontecementos marcaron a súa vida coma o casamento no 1962, o último naquel barracón vello que 

sustituíu á fermosa Igrexa de San Xoán, mentres se trasladaba, pedra a pedra, ó novo espazo, por mor do embalse,  Pero a 

atención dos medios estivo na súa proxección coma músico popular, así programas como “Televisión total”, “Sen ir lonxe”, 

“Ver para crer”… A súa capacidade tamén sorprende na outra beira do Océano, creou calor e admiración en actuacións en Río 

de Xaneiro, Arxentina, etc., en circuítos máis íntimos e tamén en espazos públicos coma o Consulado de Sao Paulo. 

Na liña de arrequecer o seu entorno máis próximo cos seus recursos artísticos, engrandeceu as celebracións familiares e 

veciñais coa súa música: casamentos, bautizos, festas…, pero chegou un momento que tivo que pór coto a tanta solicitude da 

súa música. Mesmo os peregrinos, coma nos aconteceu a nosoutros nesta tarde de agosto, convertíano cada día nun reclamo 

nese verxel que é o Camping de Santa Mariña. Aquelas composicións a través das follas do entorno, non fixeron máis ca 

integrarnos aínda máis nun diálogo sen fin coa paisaxe que estaba a acollernos naquelas etapas do Camiño. 

Cando se funda no Camiño o “Voluntariado da Sabedoría”, non foi ningunha novidade na actividade de Mario, él dende 

mozo estaba a cumprir con eses obxectivos: compartir cos demais a súa técnica, e sobre todo o universo das súas raíces: 

lendas, música, historia, paisaxe. Coma Xermolos, no Festival de Pardiñas, “Feira e Festa da Música e da Arte”, Mario non 

concibe a música illada das outras artes. Quizais por ter que fornecerse das follas das árbores, para contaxiar ledicia e festa, 

comprendeu mellor que as persoas sen raíces somos follas que leva o vento, él é un sabedor do noso patrimonio e decote está 

a transmitilo a propios e estraños.  

Por outra banda, a experiencia persoal de ver anegar o antigo Portomarín, polo embalse (1964), úrxeo a non dar a 

esquecemento a nosa cultura, como demostra cando ensina os antigos camiños que levan a Santa Mariña, nos momentos de 

baixada das augas  

 

A orquestra La Ronda (1961). Mario, contrabaixo, o 

terceiro na fila de atrás e Julio, o trombón, primeiro da 

fila de atrás. 



Esta proxección universal da súa mestría, tamén se actualiza en cada viaxe coa xente maior. Entre mil anécdotas, 

celebramos con ledicia, a que lle sorprendeu en Elche, estaba a musicar con hedras das palmeiras, cando unha excursión de 

nenas e nenos obrigaron a aparcar cinco autos, e envolveron ó noso creador en ovacións e xúbilo, porque non viran nin 

escoitaran unha cousa semellante. Foi todo un espectáculo. 

A Mario preocúpalle non atopar discípulos desta habelencia, e tívoos 

avantaxados, coma o Mago Antón, que conviviu no camping uns días. Ata non ten 

parexa para facer un dúo …É verdade que froito das súas leccións ó pé do camiño, 

Mario espallou por todo o mundo este xeito de executar música, ata lle teñen remitido 

fotos de peregrinas/os intentando imitalo. 

Despois de sentir aquela música interpretada por Mario, só atopei na páxina 

web do Consello da Cultura Galega, a mellor achega sobre as FOLLAS TOCADAS COA 

BOCA, dentro de “Os Instrumentos Musicais na Tradición galega” de Pablo Carpintero, o 

máximo estudioso da nosa música tradicional, ben coñecido pola súa implicación nos obradoiros da Mostra de Instrumentos de 

Pardiñas, e como é imposible describilo mellor ca el e con tanto rigor, recollemos co seu permiso este texto: 

”A folla sostense lixeiramente tensa entre o índice e polgar das dúas mans. Cos polgares ollando cara ao 

tocador, o borde da folla apóiase sobre o beizo superior ou o inferior. Facendo pasar un sopro de aire entre o 

beizo e a folla, esta vibra con forza, podendo modularse o seu son variando a capacidade da cavidade bucal 

movendo a lingua adiante e atrás. Os picados acádanse abrindo e pechando o paso do aire a nivel da gorxa. 

O son acadado por aqueles que dominan o instrumento é realmente sorprendente pola súa forza, pois o 

volume supera facilmente ao dunha gaita de fol; tamén sobresaen tanto a súa dinámica, xa que é posible tocar 

desde moi piano ata moi forte, como a brillantez do son, pois falamos dun instrumento de tesitura e timbre 

semellantes aos da gaita de fol ou o requinto na súa segunda oitava. A extensión tamén é sobresaínte xa que 

con tan sinxelo instrumento pódese superar en tres ou catro graos unha oitava, dependendo do tipo de folla e 

a habilidade do tocador. 

Malia ser un instrumento fundamentalmente destinado en Galicia para pasar o tempo ao coidaren o 

gando, nas longas camiñadas, ou tamén para amosar as habilidades do tocador nunha reunión festiva, no 

Carballiño puidemos recoller novas de dous homes que facían bailes tocando as follas, incluso “facendo voces”, 

é dicir, tocando as melodías por terceiras paralelas. Tamén temos documentadas parellas de gaiteiros e 

tocadores de folla, como a de Calixto Barral e Antonio Lourido en Barciademera (Pontevedra). 

Segundo Mario Mato, tocador de Portomarín (Lugo), as follas 

adecuadas para aprender o manexo do instrumento deben ser menos fortes, 

pois o son acádase mellor nelas que nas de hedra. Así son adecuadas para os 

principiantes as de nogueira (Junglans regia), mentres que as ideais para os 

que xa dominan esta arte son as de hedra. Antonio Lourido, gaiteiro e 

enterrador de Barciademera, prefería as follas maduras de laranxeira para 

tocar, malia seren moi duras e requiriren un grande esforzo de sopro, 

gratifican o tocador cun gran volume. 

Na nosa experiencia como tocadores de folla, as de laranxeira e 

limoeiro son duras, producen un son moi potente pero a tesitura é máis 

limitada que nas de hedra. Estas últimas, cando son relativamente flexibles 

(a mellor época é a primavera e principios do verán) permiten unha relación 

esforzo/volume moi satisfactoria e unha extensión moi notable. Tamén as 

 

Coa súa dona Teresa nunha 

actuación en Bos Aires (1996). 



follas tenras de salgueiro (Salix spp.) son adecuadas. 

Coñecemos o uso das follas tocadas deste xeito tamén en Bulgaria, onde empregan follas de lila (Syringa 

spp.) para tocar soas ou acompañando outros instrumentos, polo que supoñemos que Galicia non é unha 

excepción no uso destes instrumentos. 

Aínda que as follas de seu non se consideran instrumento musical, a calidade da melodía que se pode 

tocar con elas e a dificultade que isto representa fai que os tocadores de folla sexan admirados polos seus 

veciños como depositarios dunha arte musical dificultosa e meritoria. Nas nosas pescudas non puidemos 

documentar ningunha muller que soubese tocar este instrumento, semella máis ben cousa de mozos e homes”,  

          PABLO CARPINTERO. Consello da Cultura Galega. 

 

XIX MOSTRA DE INSTRUMENTOS DE MÚSICA 

TRADICIONAL organizada pola  

ASOCIACIÓN DE GAITEIROS GALEGOS 
 

Un ano máis, a Asociación de Gaiteiros Galegos (AGG) estará no Festival de Pardiñas organizando a que será a 
"XIX Mostra de Instrumentos de Música Tradicional". Este evento, constitúe unha das mostras de luthería máis 
antigas da península ibérica, e congrega cada ano a numerosos artesáns do país para mostrar o seu traballo ao 
público. 

Nesta ocasión, dende a Asociación de Gaiteiros Galegos, queremos adicar a mostra a un membro destacado e 
ben querido do colectivo da música tradicional, D. Xosé Manuel Seivane Rivas, que nos deixou fai escasamente seis 
meses. Socio fundador da AGG, adicou toda a súa vida á música tradicional galega, converténdose nun referente na 
construción, transmisión e difusión da nosa cultura. 

D. Xosé Manuel, xunto con outros gaiteiros e artesáns da súa xeración, participou alá polos anos 70 e 80, nas 
primeiras xuntanzas de gaiteiros e artesáns que se levaron a cabo en Ortigueira e Melide, cunha común 
preocupación que era a de unificar criterios e defender e dignificar a figura do noso instrumento nacional, a gaita, e 
por suposto a figura do gaiteiro. Nestas xuntanzas viron a necesidade de crear unha asociación de ámbito galego 
que defendese as nosas tradicións, e así estas reunións convertéronse no xermolo do que é hoxe en día a nosa 
asociación, que naceu e mantense viva grazas á labor desenvolvida por moitos socios como el, que sempre apoiou 
os posicionamentos públicos da AGG, en favor da defensa, divulgación e dignificación da nosa música tradicional. 

 Este ano a mostra conta coa presenza de 24 artesáns que durante a fin de semana amosarán os seus 
traballos e o seu bo facer. Tamén estará presente a música e 
o baile tradicional a través de actuacións en directo, 
obradoiros e a sempre estimada participación do público 
presente. 

Durante as xornadas do 4 e 5 de Agosto, e no marco 
incomparable do Festival de Pardiñas, a XIX Mostra de 
Instrumentos de Música Tradicional contará con numerosas 
actividades. 

O pregón será lido o sábado por Xosé Quintas Canella, 
nado en Decembro de 1.947 en Allariz. Un neno que, coma 
moitos máis da súa xeración, naceu sen o xe, daquela 
desaparecido e inexistente.  Comezou a cantar nos últimos 
anos da década dos sesenta, inspirándose no que coñecía, 
as cantigas populares e os temas cultos e non menos 
populares de autores galegos coma Montes e Chané. Foi 
membro do Movemento Popular da Canción Galega e o 
motivo fundamental dos seus temas foi sempre a nosa fala e 
a nosa identidade.   



Posteriormente achegouse ós cancioneiros medievais que foron unha revelación e fonte de inspiración de 
novas cantigas e no ano 1.978 publicou o seu disco "Porque no mundo mengou a verdade". 

Logo do pregón, terá lugar unha demostración práctica de construción de palletas a cargo do artesán Jaime 
Pena, e de seguido contaremos coa actuación de “Brisas de Tomiño”, grupo composto por míticos músicos da zona 
de Tomiño que se xuntaron para formar esta murga con sabor e estilo musical dos anos 40, e coa que están 
voltando a recorrer de novo todas as romarías do pais. 

Para rematar as actividades do sábado disfrutaremos co obradoiro de Treboaa a cargo de Oli Xiráldez. 
Durante a xornada do Domingo haberá actividades dende a mañá coa presentación da nova publicación da 

Asociación de Gaiteiros Galegos, o libro “Son do Fol”, primeiro método infantil de iniciación á gaita galega que será 
presentado polo seu autor, Xaime Estévez. 

Xa pola tarde contaremos novamente coa demostración práctica de construcción de palletas a cargo de Jaime 
Pena e co obradoiro de Baile Tradicional, que nesta ocasión correrá a cargo de Miguel Souto, bailador dende o 1993 
da A.C.F. O Fiadeiro de Vigo, agrupación que se adica á recuperación de cantares e bailes tradicionais do noso pais. 
Miguel conta cunha prolífica recollida de traballos de campo por toda a xeografía galega tanto coa asociación como 
individualmente. 

Máis tarde, e xa para rematar, actuará o Grupo Leirabuxo, un proxecto musical que xorde no berce da 
bisbarra de Melide e arredores xa fai ano e medio e froito dunha xuntanza de catro amigos amantes da música 
tradicional e procedentes xa dun proxecto musical anterior. As inquedanzas destes catro amigos gaiteiros, e como 
eles din "a verdade é que leiramos ben", fixeron que se xuntaran de novo para facer o que realmente lles gusta, 
que non é outra cousa que tratar de divertir ao público facendo música tradicional da nosa Galiza con ese 
instrumento que nace dun pau de buxo, e de aí o seu nome de Leirabuxo. 

 Nos seus comezos o proxecto musical Leirabuxo estaba composto por Manuel Varela de Toques ao 
acordeón, Román Varela da Golada ao tamboril, Carlos Varela "Pulgui" de Melide ao bombo e Carlos Fandiño de 
Teixeiro á gaita, pero xa hai medio ano que o gaiteiro e bon amigo Xose Luis Barreiro de Abellá forma parte deste 
proxecto musical. 

Os cinco compoñentes do proxecto Leirabuxo forman parte doutros proxectos musicais da bisbarra de 
Melide e arredores, pero todos eles senten un especial agarimo cara ao proxecto Leirabuxo, sinxelamente pola 
amizade existente entre eles e pola súa atracción cara a música tradicional do noso pais. 

As actividades previstas para enriquecer a exposición, están enfocadas para que sexan totalmente 
participativas, disporemos dun escenario libre durante todo o día para todos aqueles músicos que desexen tocar, e 
aqueles artesáns que queiran falar ou facer algunha demostración da sonoridade dos seus instrumentos. 



  Pregoeiro da XIX Mostra de Instrumentos: 

  XOSÉ QUINTAS CANELLA 

 Quintas Canella, José, de Allariz, anque nacido en Ourense, 1.947, é o seudónimo de José Veloso Quintas, un 
neno que, coma moitos máis da miña xeración, naceu sen o xe, daquela desaparecido e inexistente. Mira que 
cousa, un grafema tan simple e elemental, tan noso, e o que me tardou descubrilo e recuperalo. 

 O caso é que A Fala, no Ourense rural, eu percibíaa coma unha rareza propia de labregos, artesáns e outra 
xentiña que pouco ou nada tiña que ver cos que mandaban. Porque os que lle puñan o rabo á cereixa, nas raras 
ocasións que usaban a fala, facíano como abaixándose, dunha maneira displicente e de "mira que eu vou de 
colega", coma fan os da tele e certos políticos de hoxe en día. A ver, que os curas tamén tiñan as súas 
extravagancias pois, aínda que falaban en castelán, á mínima, botaban man do latín e xa non había deus que os 
entendera. Os mestres sempre en castelán e, a pesar de que eu non sabía doutro xeito de poñerlle nome as cousas 
máis próximas que non fora na nosa fala [habían pasar moitos anos antes de saber que se chamaba galego e que 
era un idioma], semellaba que o castelán era a maneira única de formación e o sinal específico dunha cultura 
singular, oficial e hexemónica. 

 Pero eu non lle sabía falar ó gando en castelán, nin como designar os aparellos e ferramentas a non ser en 
galego. Hai que amolarse, se mesmo os animais e os eidos tiñan nomes galegos! A Pinta, O Rubio, A Marela, O 
Contrapeso, O Ferradal, O pombal, A Costa, A Veiga, O Mato, A Chaira, Outeiro de Auga... Que sei eu?  

 A vida diaria e real non tiña nada que ver coa vida oficializada. Tal e como eu o percibía, Galiza era 
unicamente un nome e un lugar na xeografía, onde polo visto nunca pasou nada, unha terra de ignorantes sen 
historia e sen cultura. Nin nada que pagara a pena que figurase nos libros de texto. Os galegos non tiñamos 
consistencia, eramos coma os negros de África que saían no cine, unha tropa inculta sen outra función que a de ser 
os figurantes necesarios para darlle color á película e deixar quedar ben ós artistas brancos.  

A min non me cadraba e parecíame imposible que non houbera algo máis. En que cabeza cabe que Galiza non 
tivera nada de seu? Habería, acaso, algunha intencionada e maliciosa perversión que nos privaba do noso e a 
ausencia era consecuencia dunha manipulación da realidade, habilmente escamoteada pola man dun astuto 
caloteiro. Ou, tal vez, deberiamos asumir que nós eramos os negros do estado español e a fala o noso swahili 
particular. 

 Andaría polos nove, tal vez dez anos, con ocasión de querer aprender unhas cantigas que non sabía, tentei de 
escribilas. Algo que semellaba tan doado, complicóuseme de maneira inesperada: "arredemo!...e como se escribirá 
xa?". Dubidei entre o iota e o ce hache, ó final decidinme polo ce hache e quedou algo así como "cha fun a Marín, 
cha pasei o mar...". Podería valer. Foi á volta dun ano escaso, andaba a refollar nun almanaque do meu avó, non sei 
se o Zaragozano ou o Gaiteiro de Lugo, onde viñan as fases da lúa e as datas das feiras do país, cando atopei nunha 
palabra, Xaneiro!, a solución ó meu problema de escritura e o meu primeiro encontro coa Escrita. Conque era así!. 
Que cousa. Logo virían aqueles decorativos axulexos pintados, con personaxes que vestían traxes autóctonos 
acompañados de ditos tan orixinais e ocorrentes coma "a muller e a sardiña na cociña". 

 Pasaría un mundo de tempo antes de ver un libro de verdade en galego, pero iso, anque veña ó caso, xa é 
outro conto e, polo tanto, fariña doutra muiñada. 

 Por todo isto e por moitas cousas máis, cando empezou a mudar a cousa e no xulgado xa era posible 
galeguizar o nome, dixen que non, que agora son eu o que non quere. Mudar o nome parecíame unha traizón a min 
mesmo e á miña historia e eu non ía manipular. E vai quedar José, co iota que proclama o sinal ou o estigma da 
miña negritude. E que me veñan agora, os de sempre, con que porcentaxe de uso e ensino do galego habería que 
implantar. A min non mo preguntaron nin me deron desculpas polo xe que me roubaran. 

O meu currículo, pese á miña veteranía, senectude dirían outros, é breve. Empecei a cantar nos últimos anos 
da década dos sesenta, inspirándome no que coñecía, as cantigas populares e os temas cultos e non menos 
populares de autores galegos coma Montes e Chané. Andei por libre e tentando de facer temas ó noso xeito, nos 
que o motivo fundamental eran a nosa fala e a nosa identidade. 

Andando o tempo, era inevitable, achegueime ós cancioneiros medievais que foron unha revelación e fonte 
de inspiración de novas cantigas. 

 Sería polo ano 1.978 cando sacaron o primeiro e único disco "Porque no mundo mengou a verdade"… Aínda 
que fixen algunha incursión no campo da poesía é no relato no que ando centrado ultimamente e, moi 



posiblemente, en breve espero, van editar o meu primeiro libro. Estou retomando a música e compoñendo novos 
temas, baixo os esquemas de sempre, porque anque mudaran as formas o fondo segue igual ou peor que hai 
corenta anos.  

JOSÉ QUINTAS CANELLA 

  Por Baldomero Iglesias Dobarrio- Mero  

 Volve cantar o meu compañeiro de batallas, o meu amigo. Volve coa súa voz doce e melodiosa, coa súa 

breve voz, esa que entra suavemente aloumiñando máis alá dos ouvidos,  para conmover e conmocionar, para facer 

vibrar as cordas soltas que todos levamos dentro das entrañas. Faino sen estridencias, a modiño, como cando nos 

transporta un canto moi vello ás idades da memoria e da nostalxia. Así canta o Xosé de Allariz, o Quintas Canella. E 

eu gozo dese alento novo das súas cancións eternas, as novas e as vellas. Cantamos moitas veces xuntos en concertos 

e festivais daquela primavera soñada dos anos 70 e 80, aqueles anos de esperanza e porvir que se encargaron de 

cargar estes que nos pretenden gobernar. Mataron toda música e todo soño que non se someta a eles, ...A liberdade e 

a democracia que pregoaban era toda unha mentira. Nós, aínda habitamos a fábula para escapar desa crúa realidade 

que trouxeron, tan falta de verdade e transparencia. E por iso cantamos, por iso cantaremos. Levamos en nós, 

xenéticamente, a forza do noso pobo. E esa forza non a vencen catro lambóns, dos que xa teñen data de caducidade, 

memoria de traidores nos sumidoiros da historia recente.  Eses que agora -e son os de sempre, os que menten e 

dividen-,  cunha porcentaxe de uso e ensino do galego en condicións de indignidade, cando o que habería que facer 

era implantar–pois nunca o noso idioma acadou esa outra falsa categoría doutros, idiomas invasivos, para ser imposto

- aínda que só fose por mínima decencia. 

 José -pono así con iota, para que se recoñeza o estigma da escravitude sufrida polo galego- Veloso 

Quintas, O Quintas Canella –entre nós- segue a cantar, que nunca deixou! ...Son alentos trasfegados, son saloucos 

inconformes, son salaios de prantos, son amores e son soños. Colle textos de Curros, de Pondal, de Rosalía, dos 

cantores medievais, ...dos autores de verba limpa e incorrupta. E fai con eles melodías que tece en nubes de algodón, 

debullando ansias e arelas, para amosar ese sentimento puro que, como cantores, nos invitan a expresar e espallar en 

calquera brisa ventureira, en calquera mar de soidades. 

 Si, o meu amigo Quintas Canella, volve cantar en público, vén canda nós, cos amigos de sempre e os 

novos, co Miro Casabella, coa Pilocha, mesmo con Leo e Tino Baz de xeracións renacidas, co Mini, ...e con este que 

subscribe. Xa van anos neste escenario da verba cantada, da palabra só concibida en galego, para nós e desde nós. 

Choveu desde aquel primeiro Movemento Popular da Canción Galega, ...crisol de vontades dos anos setenta. E 

despois, sería polo ano 1.978 cando O Quintas sacou o primeiro e único disco: "Porque no mundo mengou a 

verdade". O segundo tería de ser "Galicia no País das Marabillas", e non foi adiante pola negativa, que el mesmo 

amosou, a facelo con músicos de estudio. Tamén participou nun disco colectivo sobre Celso Emilio e seis cantigas 

medievais que aínda non sabe onde foron parar. Toda unha andadura discográfica para un cantor de auga limpa, 

como el é.  Algúns amigos xenerosos e compracentes gravaron os seus temas, como foi o caso de Miro, Pilocha, 

Uxía  e os grupos Doa e Luar na Lubre, pero anque el deixara o directo, seguiu coa teima de dicir e expresar, de 

sentir. Nunca deixou de estar en contacto con todos nós, mesmo facendo cantigas para outros e estivo madurando 

ideas que agora manifesta el mesmo. Converteuse, na distancia curta, tamén nun bo cociñeiro que prepara de 

marabilla certos pratos como o de guiso de chipiróns pillados por el mesmo e, agora coas canas, deulle tamén por 

escribir cousas máis complicadas, e abofé que o fai ben, moi ben! Eu tiven a sorte de lerlle poemas inéditos, algúns 

feitos canción, e son moi requintados e pulidos, mesmo os textos de relatos, que están certamente elaborados e 

gardan temas de moito interese, ademais de seren moi orixinais e entretidos. Nunca 

se deixou amosar conforme cos acontecementos, e é así que relata tamén o seu 

sentimento crítico e libre: 

É o carracho vernáculo en Galiza 

unha especie singular, valorada e protexida, 

que exhibimos en primorosas caixas 

coa intención de mantela controlada 

e ó mesmo tempo asegurar... 

a gran pureza da súa raza. 

O consello regulador de orixe 

é a garantía da súa marca e procedencia, 

pois acredita que esas caixas galegas 



só conteñen os mellores exemplares... 

dos máis selectos e enxebres carrachos celtas. 

Mira que cousa...! Mira que gran comenencia! 

Eu vos canto prolíficos carrachos, 

eu vos canto inmundos parasitos, 

eu vos canto ó tempo que me cago 

en todos vós... 

e na puta da nai que vos fixo. 

Sodes do peor, a máis perversa, 

ruín e detestable bichería. 

Famélicos vampiros de alma negra 

que nos chupan o sangue 

con ansia adoecida... 

e todo pra manter un descansado 

e lucrativo sistema de vida. 

A vosa regalada e cómoda existencia 

é un reclamo pra unha man de imitadores, 

modélicos e finos especuladores 

que pretenden polo papo e de gañote, 

ai meus santiños...! 

vivir do conto e chupar do bote. 

A sobria e impecable indumentaria, 

a grave e beata compostura 

é unha gran farsa que apenas disimula 

a vosa verdadeira catadura... 

prestameiros lavados, caraduras 

que practican a máis vil e a máis noxenta usura. 

 Aí está el, cantor sempre, en voz fresca, insubornable. Coa voz antiga que chama desde o fondo, sen 

mesturanzas artificiais ou forzadas, senón con argumentos nosos e do noso pasado, da nosa tradición e con historia, 

como así se desprende dos cancioneiros medievais e dos temas de hoxe que non se deben silenciar. Vén el, ...e chama 

pola dignidade da Terra, polo orgullo de sermos nós quen somos. Tamén sen calar, exercendo de cantor no sublime 

da palabra, materializando os feitos e a voz nun canto veraz, dicindo as cousas. Por iso relata tempos e espazos 

coñecidos, presentidos e soñados. Conta xustamente o que pasa, nin máis nin menos, e para que se saiba e entenda. 

Dou fe.      Baldomero Iglesias Dobarrio, Mero. 

 

AUTOR DO CARTEL DA XIX MOSTRA:  

Presedo 
  José Juan Presedo Díaz naceu en Ouces, Bergondo (A Coruña) en 1959. 
Apaixoado da música, a electrónica e a informática, compositor e gaiteiro 
basicamente autodidacta na súa formación musical, está vencellado desde moi cedo 
ó mundo do fol. Comezou a súa andaina como gaiteiro nos anos 70 coa fundación 
do Grupo de Gaitas Alborada e o grupo de Gaitas da S.R.C. y D. de Sada, do que foi 
director ata o seu traslado a Pontevedra en 1986. Nesta cidade coñece e trata, ata o 
seu pasamento en 1992,  ao gaiteiro Ricardo Portela do que adopta o xeito de tocar 



pechado na gaita.  

Durante os anos 90 toca e colabora con varios grupos e gaiteiros da cidade do Lérez  comezando a compoñer para a 
gaita e gañando, nos anos 1996 e 1998, os concursos de composición do concello de Ponteareas.   

 En 1998 e 2003 publica, xunto con Astrid Filgueira, os libros ‘Doce Polainas Enteiras’ e ‘De Pano Sedán’, 
compilacións das vivencias vitais e creacións musicais de 24 dos máis admirados gaiteiros galegos contemporáneos.  

 Froito da súa investigación no ámbito da electrónica e a informática, deseña,  construe e patenta, no ano 
2002, un controlador midi con dixitación de gaita (gaita electrónica), instrumento que constitue unha verdadeira 
novidade no mundo da gaita galega.  

 Desde o 2005 forma parte da Xunta Directiva da Asociación de Gaiteiros Galegos na que traballa pola 
defensa, conservación e dignificación do patrimonio musical tradicional de Galicia.  

 No 2008 deixa Pontevedra para voltar a Sada (A Coruña) onde reside actualmente compaxinando a súa 
actividade na Asociación De Gaiteiros Galegos ca investigación para o aproveitamento das novas tecnoloxías no 
eido da música e dos instrumentos tradicionais galegos.   

 

PRESENTACIÓN DO LIBRO "Son do fol" de Xaime Estévez 

Primeiro método infantil de gaita que abre a aprendizaxe dende os 6 anos 

 Un manual no que Xaime Estévez adianta a iniciación á gaita aos seis anos, fronte aos dez cos que se 
comezaba habitualmente. "Resulta unha proposta metodolóxica que se pode empregar nas escolas de música ou 
no ensino obrigatorio, xa a nivel de primaria. Había material xenérico de introdución á música pero non existía algo 
tan específico". Aproveitar o xeito tradicional de iniciación, a partir doutros instrumentos que permiten ir 
coñecendo a dixitación da gaita sen precisaren da forza pulmonar necesaria para encher o fol é unha das bases 
desta proposta. "Ao tempo van cantando os temas do noso folclore, fan actividades de movemento, adiviñas, 
contos e van coñecendo o instrumento ao tempo que coñecen a música e a cultura galega". A proposta está 
pensada mesmo para arrincar con alumnos que aínda nin 
saben ler correctamente. 

 Este libro que publica a Asociación de Gaiteiros Galegos 
é o froito de moitos anos de Xaime Estévez no ensino da 
música e na súa interpretación. Non quere que os outros 
mestres teñan que sufrir a ausencia de métodos didácticos. 
Os nenos empezan ós 4 anos co pito galego, que ten unha 
dixitación igual ca da gaita pero non precisa a forza pulmonar 
desta, que pode acadarse a partir dos 12 anos. O libro achega 
tamén un caderno de actividades e un CD con partituras, 
audicións e vídeos. Tamén insiren actividades, anécdotas, 
xeitos de fabricar un instrumento, historia da música popular, 
adiviñanzas, cancións, etc..  

 Xa fai anos publicou un libro que se converteu nunha ferramenta imprescindible para aprender a tocar a 
gaita, sobre todo ós máis pequenos:. A GAITA NO EIDO DA MÚSICA 

Gaitas para cativos. “Este libro xorde da experiencia docente no Conservatorio 

Superior de Música de Vigo onde Xaime Estévez exerceu a docencia deste 
instrumento entre 1983 e 1988, substituíndo o que foi o primeiro mestre de gaita 
galega dun Conservatorio Henrique Otero. Historicamente é o primeiro método para 
o ensino da gaita que trata sistematicamente aspectos didácticos e musicais 
específicos como por exemplo o manexo de fol ou a escritura correcta para gaita. 
Todas as pezas propostas en catro niveis de dificultade foron testadas 
pedagoxicamente nas súas propias clases polo que a súa pertinencia como repertorio 
pedagóxico é clara, sendo bibliografía xa clásica e imprescindible para calquera 
interesado na aprendizaxe da gaita con total vixencia e uso actual pese a terse 
editado por primeira vez no ano 1987 cando o profesor Estévez contaba só con 
vintetrés anos de idade”. 



 Xosé Estevez integra Os Terribles de Donas que fai lembrar a charanga que amenizaba, nos anos 50, as festas 
da comarca do Val Miñor, de Gondomar…, e que teñen un amplo percorrido, amosando no ultimo libro-cd, temas 
tradicionais e novas composicións con introdución de novos instrumentos.  

CONCERTO DE 

LEIRABUXO 

 Leirabuxo está 
formado por músicos, 
algún artesán de 
instrumentos, que 
participan fai tempo no 
Festival de Pardiñas. 
Cimentaron este proxecto 
en Melide, celebrando a 
fartura que produce a 
gaita construida co pau 
de buxo, nestes catro 
artistas: Manuel Varela de 
Toques ao acordeón, 
Román Varela da Golada 
ao tamboril, Carlos Varela 

"Pulgui" de Melide ao bombo e Carlos Fandiño de Teixeiro á gaita… Agora enfortecidos coa integración do gaiteiro 
Xose Luis Barreiro de Abellá. Os cinco participaron en Pardiñas noutras iniciativas musicais. 

 

CONCERTO DE BRISAS 

DO TOMIÑO 

que achegan as treboadas tradicionais de 
Tomiño. A Mostra de Instrumentos é un 
espello de todo o que está a facerse nas 
comarcas de Galicia, cunha presenza viva 
de creadores e executores da súa música, 
en edicións anteriores puidemos afondar 
nos trazos caracteristicos da música 
tradicional da Terra de Santiago, As 
Mariñas, o Ulla, etc.  

OBRADOIRO DE TREBOADA de  

OLI XIRALDEZ 

 Ademais de constructor de gaitas e requintas, ten unha intensa 
traxectoria de interpretación musical, dende Vado Permanente na década 
dos 80, onde integrou a frauta traveseira, pasando por colaboracións como 
a gravación de Raianas de Malvela: “unha viaxe pola música de ambas as 
dúas beiras do Miño, na que aparecen cantos tradicionais e actuais e no 
que soan temas novos” Pero foi con CHOUTEIRA, onde Oli Xiráldez deunos 
un concerto inesquecible.  

 A súa primeira gravación foi un disco compartido editado por Edigal. 
Despois chegarían Chouteira, (Do Fol, 1995), Ghuaue, (Do Fol, 1997) e Folla 
de lata, (Do Fol, 2000).Neste traballo tamén colabora Eliseo Parra, 
presente nesta edición de Pardiñas.  

 

 



OBRADOIRO DE CONSTRUCCION DE 

PALLETAS DE JAIME PENA. 

 Pardiñas coñece o labor deste artesán de As Pontes, non só 
a súa arte na construcción de palletas, tamén a súa actividade 
coma músico, e as súas dotes de pedagogo para transmitir os seus 
coñecementos, á xente máis allea, coma disfrutamos o pasado 
ano.  

 

 

OBRADOIRO DE DANZA TRADICIONAL  de MIGUEL SOUTO 

 Miguel Souto considerado un dos valores máis novos da nosa 
danza. Moi coñecido por montaxes escenificados por Fiadeiro de Vigo, 
fundada no 1996, ó que pertence, así Esta noite hai unha fía, onde os 
espectadores poden contemplar esta montaxe ideada por Miguel na 
que 50 artistas ao longo de trece escenas debullan pezas de música e 
baile tomando como argumento os cantos propios dos oficios 
tradicionais exercidos en Galicia ata ben entrado o século XX, Axiña se 
decataron de que practicamente todos os oficios tiñan, como pouco, 
cadanseu canto. Mesmo deron con danzas vencelladas a labores como a 
Jota de 
Moscoso 
(Pazos de 
Borbén), 
ligada aos 
pedreiros. En 
Vila de Cruces 

levaron unha das súas meirandes sorpresas, cando unha 
veciña interpretou para eles un canto de capadores que 
é, en si mesmo, un alegato en clave irónica e con moito 
sentido do humor contra o intrusismo laboral de persoas 
alleas ao gremio, xentes descoñecedoras da profesión 
que deixaban en mal lugar aos auténticos expertos e 
facían sufrir ao animal. 

 De oficios e labores, é  o sétimo espectáculo de 
gran formato producido pola asociación cultural. É unha 
homenaxe aos transmisores deste patrimonio e ten afán 
didáctico. Miguel coordinador desta achega artística 
amosa mineiros de Santiago, apañadoras de castañas dos 
Ancares, fiandeiras de Santa Comba, labregos de 
Mondariz, ovelleiros do Cebreiro, redeiras de Muxía e 
mariñeiros de Rianxo. Escenifican 13 números....". Na 
reserva quedaron os vendimadores, os arrieiros e os 
cantos de seitura, tamén moi interesantes, pero a 
duración da montaxe sería excesiva", comenta Souto. 
 Outras pezas que esceneifican son un canto de 
berce recollido en Quintela de Leirado e a recreación dun 
serán de Santiago de Oliveira (Ponteareas)…, todo está 
encamiñado a transmitir o noso patrimonio inmaterial, 
vivo na tradición oral ao longo de xeracións, cunha 
marcada perspectiva didáctica. "Moitos destes labores 
están perdidos e hai xente nova que os descoñece por 
completo". 



 


